
NHYƐNMU 

Dwumadi yi de Akuapem kasa nkorabata a ɛwɔ Akan mu fɔnɔlɔgyi nhyehyɛe mu bi to 

gua. Ne botae ne sɛ, edii dwuma no wɔ ntoto ho kwan so na ɛde Akuapem kasa 

nkyekyɛmu Ofie, Akwamu ne Kamena totoo ho hwɛɛ fɔnɔlɔgyi nsonsonoe ne nea ɛma 

ɔkasa nkorabata biako da nso fi ɔfoforo ho. Dwumadi yi gyina Nnyegyei Ahosodi 

Fɔnɔlɔgyi ne Ahyɛnsode Nsensan so hwɛɛ fɔnɔlɔgyi nsonsonoe a ɛda adi wɔ Akuapem 

mu.  

Dwumadi yi da no adi sɛ, anofafa bata dadamu-so-kɔ a ɛnam KUa/e nhyehyɛe so si wɔ 

Akan mu no, Ofie ka kɔnsonante no wɔ anofafa bata dadamu-so-kɔ kwan so sen Akwamu 

ne Kamena. Bio, dwumadi yi da no adi sɛ, kurukuruwa biakoyɛ da adi wɔ Akuapem mu 

ne titiriw wɔ Ofie mu. Ansa na eyi betumi asi no, gye sɛ, edinnsiananmu a edi dwuma sɛ 

ɔyɛfo no yɛ biakofo edinnsiananmu a ɛtɔ so abien /wʊ/, abiɛsa /ɔ/ ne dodow 

edinnsiananmu a ɛtɔ so abien /mʊ/. Dwumadi yi san da no adi sɛ, wɔ ɔdede nhyehyɛe mu 

no, agyanka S a ɛwɔ ɔdede edinnsiananmu ne ɔdede edin asɛmfua ntam no tene kɔ edin 

asɛmfua a ɛwɔ [+fam] baworo /a/ wɔ ne nsianim so wɔ Akwamu ne Ofie mu bere a 

edinnsiananmu no fa tuon agyamafa wɔ Ofie mu. Ɛsan tene kɔ baworo a edi kan wɔ edin 

asɛmfua no mu so wɔ bere a edinnsiananmu no fa tuon agyamafa wɔ Kamena mu. 

Dwumadi yi san da no adi sɛ, sɛ daakye kabea mɔɔfem /bέ/ tuon ne adeyɛ kuw II ne III a 

ne tuon nhyehyɛe yɛ FS hyia a, S a ɛwɔ daakye kabea mɔɔfem mu no tene koyi F a ɛwɔ 

asɛnsin a edi kan wɔ adeyɛ no so ma ɛbɛyɛ agyanka. Agyanka F no mfa fam gyina mma 

mmom ɛno nso tene koyi S a ɛtoa ne so (asɛnsin a etwa to) fi hɔ ma ɛkɔyɛ tuon agyanka 

wɔ Ofie Akuapem mu. 

 

˚ 

ϽFA BIAKO 

NNIANIM 

 

1.0 Nnianim 

Adekyee ne adesae nyinaa ɔkasa nyin. Abere ne abere nyinaa nso, animdefo ne 

nhwehwɛmufo di dwuma ahorow de hwehwɛ kasa ahorow a ɛwɔ wiase afanan nyinaa 

mu. Eyi nti aboa ma kasahonimdefo dodow no ara na atumi ahu sɛnea amanaman 

kasahorow nyinaa di dwuma fa. Sɛ yɛreka no sei de a, yɛrentumi nyi Akan kasa nto 

nkyɛn. Kasahonimdefo a ɛwɔ Akanman mu dodow no ara atumi adi dwuma de aboa ma 

kasa no atu mpɔn. Wɔn a wɔnyɛ Akanfo binom te sɛ, Christaller (1875), Schachter ne 

Fromkin (1968), Stewart (1983) ne O’keefe (2003) nso adi dwuma de aboa Akan kasa no 

paa ara. Akanfo binom te sɛ, Obeng (2000), Adomako (2008, 2012), Dolphyne (2006) ne 

Abakah (2000, 2003, 2005a, 2005b, 2006, 2010a, 2012, 2013a, 2015) nso aboa ma Akan 

kasa no adu akyi. Eyi aboa ama kasahonimdefo a wɔnyɛ Akanfo na womfi ɔman yi mu 

ahu sɛnea kasa no te. Akan kasa nkorabata a ɛyɛ Akuapem, Asante ne Fante no, animdefo 

yi atumi aboa ma atu mpɔn yiye. Dwumadi a animdefo dodow no ara adi wɔ Akan mu fa 

kɛse no ara fa Asante ne Fante kasa ho.  

Mprempren, sɛ yɛhwɛ sɛnea kasahonimdefo a atwa wiase afaanan baabiara ho ahyia 

reyɛ nhwehwɛmu afa kasa ho de agyaw nkyirimma a, ɛbɛyɛ yaw sɛ Akuapemfo bɛtena hɔ 

ayɛ nhwɛhann a wɔrenni dwuma biara mfa mmoa mma nhomasua nkɔ so. Christaller 

(1875), Schachter ne Fromkin (1968), Dolphyne (2006) ne Abakah (2000, 2005, 2012, 

2015 ne nea ɛkeka ho) atumi adi dwuma ahorow wɔ fɔnɔlɔgyi kwan so de aboa ma 

Akuapem kasa no atu mpɔn paa ara.  

Dwumadi yi mu mɛhwɛ fɔnɔlɔgyi akwan binom na ɛbɛkasa afa ɔmene akwan binom 

te sɛ hwemmɔ, dadamu-so-kɔ, baworo biakoyɛ, anofafa bata dadamu-so-kɔ ne akyiyɛ ho. 

Ɛbɛsan atoa so ahwɛ asɛnsin nhyehyɛe akwan binom te sɛ nhyɛmu, tuon fɛm, nnyegyei 

yera, konsonante mfofɔreso ntewso ne nnyegyei beaesesa. Nea etwa to no bɛhwɛ tuon ne 

ɔdede nhyehyɛe ne daakye nsianim tuon ne adeyɛ tuon nhyehyɛe. Awiei no, mede 

dwumadi no nyinaa ho tɔfabɔ bɛto gua. Ͻfa 1.1 de Akuapemfo abakɔsɛm to gua. 

 

1.1 Akuapemfo Abakɔsɛm 

Tete no na edin Akuapem nna nnipakuw a wɔwɔ nkurow (Aburi, Ahwerease, 

Tutu, Ͻbosomase, Amanɔkrom, Abotakyi, Mampɔn, Mamfe, Akropɔn, Abiriw, Dawu, 

Awukugua, Aprɛde, Aseseɛso ne Latɛ) yi so, mmom na wɔyɛ Guanfo a ɛyɛ Latɛfo ne 

Kyerepɔnfo kɔpem sɛ wotumi ka boom sɛ ɔman biako pam Akwamufo ma wobenyaa 

edin Akuapem.  

Ɛne sɛ, tete no na Akwamufo te Nyanoase a ɛwɔ Nsawam. Na wɔyɛ nnipakuw bi 

a ahoɔden ne atutrasɛm de wɔfa no kwa. Aman bi te sɛ Guanfo, Nkranfo, Fantefo ne 

Kotokufo a na atwa wɔn ho ahyia no huu amane pii. Esiane amane a na aman yi rehu nti 

Guanfo (Akuapemfo), Gyakitifo ne Nkranfo ka boom ne Akwamufo koe pɛɛ sɛ wɔpam 

wɔn nanso wɔanya baabi annyina wɔ wɔn anim. Ɛbaa saa no, Latɛ Guanfo (Tutu, 

Ͻbosomase, Mampɔn, Abotakyi, Mamfe ne Latɛ) ne Kyerepɔn Guanfo (Abiriw, 

Awukugua, Aprɛde, Adukrom, ne Dawu) hyiaa mu sɛ ɔman biako susuw kwan a wɔbɛfa 

so ayi Akwamufo konnua a ɛda wɔn so no. Saa bere no, Gyakitihene Nana Ͻfɛe Akwasi 

Agyeman a ofi Senkye na akodi nti obepuee Guanfo no mu susuw sɛ, sɛnea ɛbɛyɛ na 

wobetumi ako apam Akwamufo nti, wɔnkɔ Akyem Abuakwa Ͻhempɔn Nana Ofori 

Panyin a wakwadare wɔ ɔko mu na watumi adi Akwamufo so nkunim wɔ ɔsa mu pɛn 

nkyɛn nkɔsrɛ ne hɔ dɔm. Nana Gyedu Nkansa (Latɛhene) a na ɔda Guanfo no ano penee 

so ma wɔkɔɔ Nana Ofori Panyin nkyɛn de wɔn ahiade kɔtoo n’anim. Mpanyimfo a wotuu 

wɔn kɔɔ Ͻkyehene hɔ ne Osew (ofi Adukrom), Awukutia (ofi Awukugua), Domfoe 

Mante (ofi Latɛ) ne Kwabena Yobo (ofi Obosomase). Ͻkyehene tiee wɔn adesrɛ no de ne 

nua kumaa Owusu Akyem Tenten ne ne wɔfase Barima Safori domm wɔn de asraafo kaa 

ho sɛ wonkodi wɔn anim nkɔ ɔko (Koranteng, 1975).   

Owusu Akyem Tenten ne ne wɔfase Barima Safori bɛyɛɛ ntotoe dii Guanfo no 

anim ma wɔne Akwamufo kɔfee so kaa wɔn koguu Firaw n’agya/akyi a ɛnnɛ Akwamufo 

te yi. Eyi ne ɔko kɛse a wɔkyerɛ sɛɛ ɛkɔɔ so wɔ Nsakyere wɔ afe 1730 mu. Barima 

Owusu Akyem Tenten de ɔko no mu ara na ne nua panyin Nana Ofori Panyin too nsa frɛɛ 

no sɛ ɔnsan mmra Akyem Abuakwa na Asantefo abɛtoa wɔn, enti wansan ankɔ n’akyi 

(Guanfo no hɔ) bio.  

Wofii ɔko bae no, Guanfo a ɛyɛ Kyerepɔnfo ne Latɛfo no ampene amma Barima 

Safori ankɔ Akyem bio efisɛ, na wosuro sɛ ebia na Akwamufo asraafo no akɔboa wɔn ho 

asan abɛtoa wɔn bio. Eyi nti, wɔde adesrɛ san kɔtoo Ͻkyehene Nana Ofori Panyin anim 

srɛɛ no maa ohyiraa ne wɔfase no so maa obedii wɔn so sɛ Ͻhene. Ahensɛm mu no, 

Okuapehene yɛ Ͻkyehene wɔfase.  

Ͻko no akyi no, Barima Safori yɛɛ sɛ obetu Aburifo, Atweasinfo, Ahwereasefo ne 

Birekusofo a na wɔyɛ Akwamufo fa bi a wɔkaa wɔ ɔko no mu so sa, nanso wɔn ti a ɛyɛ 

Aburihene Nana Ͻfɛe Agyeman kɔbɔɔ Barima Safori sokahyiri ma wɔbɛhyɛɛ n’ase. 

Akyiri no, aman ahorow yi nyinaa hyiaa wɔ Abotakyi na wosuaee de kyerɛɛ Safori de 

ɔbo hyɛɛ fam de hyɛɛ nsɛm a wɔkae no mu kena wɔ afe 1733 mu sɛ Barima Safori nni 

wɔn so kɔpem sɛ ɔbo no befifi (Eyi yɛ nkɔmmɔ twetwe a ɛkɔɔ so wɔ me ne Addo a ɔwɔ 

Nsakye ntam ne Koranteng, 1975). 

Sɛnea Kwamena-Poh (1972) da no adi wɔ Oduro-Awisi (2013) mu kyerɛ sɛ, bere 

a Akwamufo di Guanfo so no, edin a na wɔde frɛ wɔn ne ‘nkoa apem’. Mmom ɔko no 

akyi a wotumi dii Akwamufo so na ɛmaa wɔsesaa edin ‘nkoa apem’ yi yɛɛ no ‘akuw 

apem’ efisɛ, na wɔnyɛ nkoa (wɔnhyɛ Akwamufo ase) bio. Kasasin abien yi na ɛnnɛ adan 

edin ‘Akuapem’ a ɛda nnipakuw yi so no. ‘Akuw’ no gyina hɔ ma kyɛ a Owusu Akyem 

Tenten kyɛɛ Guanfo no mu kɔɔ Adɔnten (Aburi, Ahwerease, Birekuso ne Tweasin), 

Benkum (Mamfe, Mampɔn, Tutu, Ͻbosomase ne Latɛ) ne Nifa (Dawu, Awukugua, 

Aprɛde, Aseseɛso ne Abiriw) mu ne ‘Apem’ a ɛyɛ wɔn dodow. 

Nkurow binom te sɛ Tutu, Ͻbosomase, Mampɔn, Abotakyi ne Mamfe a wɔwɔ 

Akropɔn Anaafo fam a tete na wɔka Guan kasa no ayera wɔn kasa no koraa ma ɛnnɛ wɔn 

nyinaa ka Akuapem Twi. Guanfo a ɛnnɛ wɔda so ka Guan kasa no yɛ Latɛ, Abiriw, 

Dawu, Awukugua, Adukrom, Aseseɛso ne Aprɛde (Christaller, 1875).   

 

1.1.1 Kamenafo 

 Kamena yɛ edin a wɔde frɛ Adumasafo, Agyenafo ne Gyakitifo. Nea enti a wɔfrɛ 

nnipakuw yi saa ne sɛ, sɛ Ͻmanhene a ɔwɔ Akwamu to nsa frɛ n’ahemfo nketewa a 

wɔhyɛ n’ase hyia mu toatoa adwen anaa mpo hyɛ mmara po a, ɔnto nsa mfrɛ ahemfo a 

wɔwɔ Gyakiti, Adumasa ne Agyena. Nea enti ne sɛ, sɛ ahemfo yi ba na wɔn adwentoatoa 

mu no sɛ ahemfo yi mu biako ka asɛm bi na n’ano koyi ne ka a, Akwamuhene tumi ma 

otwa oguan. Ne saa nti, sɛ Ͻmanhene hyia n’ahemfo toatoa adwen a, ɔmfrɛ wɔn mmom, 

nea wobesusuw ho akosi biara wɔka de mena ahemfo a wɔdeda nkurow yi ano. Sɛ asɛm a 

wɔde bɛmena wɔn no wɔpene so o, wɔmpene so o, wonni ho asɛm biara ka mmom wodi 

so pɛpɛɛpɛ. 

 Nea enti a Akwamufo ne nnipakuw (Kamenafo) yi te wɔ saa kwan yi so ne sɛɛ, 

bere a Akwamufo fi Nyanoase reba no ɛnyɛ wɔne wɔn na ɛbae na afei nso Akwamufo no 

wɔ Firaw n’agya na Kamenafo nso wɔ Firaw n’anim. Ɛnnɛ wɔn nyinaa wɔ Asuogyaman 

Mansin mu nanso edin no da so da wɔn so na sɛnea wɔne wɔn te no da so kɔ so saa ara 

(Eyi yɛ nkɔmmɔ twetwe a ɛkɔɔ so wɔ mene Maame Kobɛ a ɔwɔ Akwamufie ntam). 

 

1.2 Akuapem Kasa  

Akuapem Twi yɛ Akan kasa nkorabata no mu biako. Ɛyɛ kasa a wɔka no wɔ 

Okuapeman ne Asuogyaman a ne nyinaa wɔ Ghana Apuei mantam sɛnea asaase mfoni 1 

ne 2 da no adi no. Nnipakuw abien na ɛwɔ Okuapeman mu. Eyinom ne Guanfo ne 

Akanfo. Guanfo a ɛwɔ Okuapeman mu no wɔ Akuapem (Akropɔn) Atifi ne Apuei fam 

(hwɛ Asaase Mfoni 3). Wɔn a wɔwɔ Akropɔn Atifi fam no ka Kyerepɔn kasa a wɔfrɛ wɔn 

Okerefo na wɔn a wɔwɔ Apuei fam nso ka Latɛ kasa. Akanfo a ɛwɔ Okuapeman mu no 

ase fi Akyem ne Akwamu a wɔte Akropɔn ne Amanɔkrom (Akyemfo a wofii Abuakwa 

bae) ne Aburi (Akwamufo). Ade biako a ɛda Guanfo ne Akanfo a ɛwɔ Okuapeman mu 

ntam ne sɛ, Guanfo di agyade na Akanfo no nso di ɛnade (Eyi yɛ nkɔmɔtwetwe a ɛkɔɔ so 

wɔ me ne Maame Akosua a ɔwɔ Akropɔn ntam). 

Basel Asɛmpamutrɛwfo na wɔde Nyamesom bae wɔ Okuapeman mu. Wɔn 

(asɛmpamutrɛwfo) botae titiriw a na esi wɔn ani so ne sɛ wɔde Akuapemfo kasa no bedi 

dwuma ama atu mpɔn. Kwamena-Poh (1972) kyerɛ sɛ, wɔ Asɛmpamutrɛwfo asɛnka mu 

no, Akuapem kasa no nkutoo na wɔde dii dwuma. Wɔsan de kasa no dii dwuma wɔ sukuu 

mu na nkakrankakra wɔde akyerɛwde a edi mu anaa ɛfata kyerɛw Akuapem kasa no. 

Kwamena-Poh (1972) san kyerɛ sɛ, bɛyɛ afe 1875 mu no, na nhoma bɛyɛ aduanan abiɛsa 

(43) na wɔatumi de Akuapem Twi no akyerɛw apaw ho ntama a Kyerɛw Kronkron 

nhoma a wɔkyerɛɛ ase wɔ afe 1871 mu ka ho. Akyiri no, Akuapem Twi bɛyɛɛ kasa a na 

wɔde di dwuma biara wɔ Okuapeman mu. Ɛno ne kasa a na wɔka wɔ asɔre ne mmeae bi 

te sɛ Guaso. Mprempren, Akuapem Twi yɛ kasa a wosua wɔ sukuu mu. Ɛno nso na wɔde 

di dwuma wɔ asɔre ne aguadi mu nanso Guanfo a ɛyɛ Kyerepɔnfo (Okere) ne Latɛfo de, 

Akuapem Twi no yɛ wɔn kasa a ɛtɔ so abien a wɔka ne titiriw wɔ wɔn afiafi mu. Guanfo 

a ɛyɛ Anumfo ne Akwamufo na ɛwɔ Asuogyaman mansin mu. Nkurow bi te sɛ Senkye, 

Akwamufie, Nnudu, Aboasa, Mpakadan, Gyakiti, Agyena ne Adumasa nyinaa ka 

Akuapem Twi. Tete no na Dɔampɔn (Juapɔn) yɛ Akwamufo asaase na wɔde maa 

Ayigbefo nanso ɛnnɛ nnipa dodow no ara a ɛtete hɔ yɛ Ayigbefo. 

 

1.3 Beae a Akuapemfo wɔ 

Akuapemfo wɔ Apuei mantam na wɔne Firaw mantamfo bɔ hye wɔ Togo afam. 

Wɔ n’anaafo yɛ Nkranfo na Adangmefo (Krɔbɔ ne Adaa) hyɛ Okuapeman ne 

Asuogyaman ntam sɛnea asaase mfoni 1, 2 ne 3 da no adi no. 

Wim nsakrae a ɛwɔ Okuapeman bepɔw so yɛ soronko koraa. Sɛ edu anwumere a ɛyɛ den 

ma ahyɛnkafo efisɛ mmepɔw wɔ hɔ na ɛma bɔ si ntɛm paa ara. Mpo sɛ edu anɔpa a, 

esiane nnua atenten a ɛwɔ hɔ nti, ɛkyɛ ansa na wim atumi atew. Awɔw nso wɔ hɔ yiye. 

Wɔkyerɛ sɛ, esiane wim nsakrae a na ɛwɔ hɔ nti, ɛno na ɛmaa Aborɔfo no pɛɛ ɛhɔ tera no. 

Mprempren Aborɔfo dodow no ara na ɛtete hɔ. Esiane mmepɔw a ɛwowɔ hɔ nti, kuayɛ 

wɔ hɔ yɛ den paa ara. Asuogyaman mu nso no, Firaw a ɛda hɔ no ma nnipa dodow no ara 

na ɛde wɔn ho awura namtɔn mu. Aduan ne nam a ɛnyɛ na wɔ hɔ ne aboodoo, adɔde, 

mɔnkɔ ne nkadoa. Nkadoa yɛ nam nketenkete bi a wɔde kɛntɛn kyere wɔn fi Firaw mu, 

kyew de tɔn aboodoo. 

 

1.4 Akuapemfo 

  Akuapemfo yɛ nnipa bi a wɔbrɛ wɔn ho ase na wobu ade yiye. Nea enti a mereka 

saa ne sɛ, wɔyɛ nnipa bi a sɛ mpo wɔpɛ sɛ wɔyaw wo a, wodi kan pa wo kyɛw. Sɛ ebia 

wudi nsɛmmɔne bi a, Okuapeni tumi ka se: ‘Mepa wo kyɛw se, woyɛ aboa’. Sɛ obi fi 

Okuapeman mu a, wɔtaa ka se, ofi ‘Ofie’ pɛɛ. Enti edin ne nsamrane a wɔde bɔ wɔn ne 

‘Ofiefo’. Sɛ eyi da nkyɛn a, afahyɛ ahorow abien a agye din wɔ Ghana ne Okuapeman 

mu nyinaa ne Odwira ne Ohum. Bio, aduan a nnipa dodow no ara a ɛwɔ hɔ pɛ paa ara ne 

fufu ne abɛnkwan ne bayerɛ anaa mankani a wɔde afra nkwan (abɛnkwan anaa nkrakra) a 

wɔtaa frɛ no se, nnwoma.  

Okuapeman mu no, ayaresabea ne sukuu a ɛwɔ hɔ nso agye din wɔ ɔman Ghana 

mu paa ara. Ankorankoro Suapɔn anan na ɛwɔ hɔ. Eyinom ne Akrofi-Christaller Suapɔn a 

ɛwɔ Akropɔn-Akuapem, Baselfo Suapɔn a ɛwɔ Akropɔn-Akuapem, ‘Crescent’ Suapɔn a 

ɛwɔ Latɛ-Akuapem ne Basel Akyerɛkyerɛfo Nteteebea (PTC ne PWTC) a ɛno nso wɔ 

Akropɔn-Akuapem ne Aburi.  

Sukuu ahorow abiɛsa a ɛhwɛ nnipa a wɔn ho atɔ kyima so nso wɔ hɔ. Eyinom ne 

Akropɔn sukuu a wɔhwɛ anifuraefo, Mampɔn mfitiase ne ntoaso sukuu a wɔhwɛ asotiwfo 

ne sukuu a wɔhwɛ wɔn a wɔwɔ adwenenmuhaw so a ɛno nso wɔ Adukrom. Akuapem na 

Tetteh Quarshie Ayaresabea ne beae a wɔyɛ nhwehwɛmu fa nhamamma a wɔde sa yare 

wɔ. Wɔ Asuogyman Mansin mu nso no, ɛhɔ na Akosombo nsumuban ne Adɔme sutware 

a Ͻmampanyin dedaw J.J. Rawlings de wimhyɛn faa ase no wɔ.  

  

1.5 Dwuma Ahorow a binom adi wɔ Akuapem mu Dedaw 

Kasahonimdefo dodow no ara na adi dwuma wɔ Akan kasa mu efi bere a akyerɛw 

fii ase. Eyinom mu biako a ɔmaa Akan (Twi) kasa ho baa mfaso na epegyae ne 

Christaller. Ͻyɛ Asɛmpamutrɛwfo no mu biako a wɔde no kɔɔ Akropɔn. Ͻno na ɔkyerɛɛ 

Kyerɛw Kronkron nhoma ase kɔɔ Twi (Akuapem) mu. Christaller (1875) de Akuapem 

kasa no yɛɛ nnyinaso kyerɛw kasammara nhoma wɔ Fante ne Asante mu. Ɛmu na ɔdaa 

akyerɛwde nnyegyei (kɔsnonante ne baworo) a wɔde kyerɛw Akan kasa no adi. 

Christaller (1881) san daa nsɛmfua nkyerɛase nhoma a edi kan wɔ Akan mu adi. 

Asɛmpamutrɛwfo de wɔn dwumadi baa awiei no, Ɔkanni a ɔboaa ma Akuapem kasa 

pegyae ne C. A. Akrofi. Afe 1937 mu no, ogyinaa Christaller dwumadi no so kyerɛw Twi 

kasa mmara ho nhoma.  

Wɔn a adi dwuma wɔ Akuapem kasa nkorabata mu nso ne Kwamena-Poh (1972) 

ne afoforo binom. Agyekum (2012) nso kyerɛwee Akan kasa nhyehyɛe ho nhoma na 

Osam (2003) nso hwɛɛ adeyɛ ahorow dwumadi wɔ Akan mu. Kasahonimdefo binom nso 

adi dwuma wɔ fɔnɔlɔgyi mu de Akan kasa nkorabata (Akuapem, Fante ne Asante) no 

atoto ho ahwɛ nneɛma binom a ɛsesɛ ne nea ɛma ɔkasa nkorabata foforo da nso fi ɔfoforo 

ho. Animdefo yi bi ne Schachter ne Fromkin (1968). Wɔn dwumadi mu no, wɔhwɛɛ 

fɔnɔlɔgyi nsonsonoe a ɛwɔ Akan kasa nkorabata no mu. Nea ɛsesɛ ne nea ɛma ɔfoforo da 

nso nyinaa no, wɔdaa no adi.  

University of Education,Winneba http://ir.uew.edu.gh



Dolphyne (2006) nso hwɛɛ ɔkasa nnyegyei ne tuon nhyehyɛe wɔ Akan mu. 

Abakah (2003, 2005a, 2005b, 2010a, 2012, 2013a ne 2015) dwumadi ahorow nyinaa fa 

Akan fɔnɔlɔgyi ho. Ne dwumadi mu no, ɔde Akan kasa nkorabata no totoo ho 

kyerɛkyerɛɛ fɔnɔlɔgyi nsonsonoe a ɛwowɔ kasa nkorabata no mu. Mprempren fɔnɔlɔgyi 

mu no, ne dwumadi na ahwɛ Akan kasa nkorabata no wɔ ntotoho kwan so akɔ akyi pa 

ara. Stewart (1983) ne O’Keefé (2003) nso hwɛɛ baworo biakoyɛ dwumadi wɔ Akan kasa 

nkorabata no mu. Adomako (2008) hwɛɛ baworo nhyɛmu ne konsonante yera wɔ Akan 

nsɛmfuafɛm mu. 

Sɛ eyi da nkyɛn a, Abakah (2004) san hwɛɛ nyerae (konsonante ne baworo) wɔ 

Fante kasa nkorabata mu. Ne dwumadi mu no, ɔde Fante kasa nkorabata nkyekyɛmu 

Boka, Anee ne Iguae totoo ho hwɛɛ fɔnɔlɔgyi nsesɛe ne nea ɛma kasa nkorabata biako da 

nso fi ɔfoforo ho. Abakah (2013b) nso hwɛɛ baworo nsiananmu nhyehyɛe dwumadi wɔ 

Fante mu de kasa nkorabata no san totoo ho. Ne dwumadi ahorow yi nyinaa mu no, nea 

ɛne Akuapem anaa Asante kasa sɛ no, ɔda no adi pɛpɛɛpɛ. Marfo (2005) nso hwɛɛ 

fɔnɔlɔgyi ne kasammara fa bi dwumadi wɔ Asante mu. Adomako (2012) nso hwɛɛ adeyɛ 

dinyɛ wɔ Asante mu.  

 

1.6 Ɔhaw no 

Animdefo bebree na ayɛ nhwehwɛmua wɔ Akan fɔnɔlɔgyi mu. Schachter ne 

Fromkin (1968), Stewart (1983), Dolphyne (2006) ne Abakah (2000, 2005a, 2010, 2012) 

dwumadi ahorow yi nyinaa fa Akan fɔnɔlɔgyi ho. Animdefo yi nhwehwɛmu ahorow yi 

nyinaa de Akan kasa nkorabata (Fante, Asante ne Akuapem) no atoto ho ahwɛ fɔnɔlɔgyi 

nsonsonoe a ɛda adi wɔ kasa nkorabata yi mu. Abakah (1993, 2004, 2013b) nso ayɛ 

fɔnɔlɔgyi nhwehwɛmu afa Fante kasa nkorabata ho. Wakyerɛ wɔ mu sɛ, Fante nyɛ kasa 

biako mmom ɛwɔ nkorabata.  

Ade biako a akyerɛwfo ne animdefo yi ada no adi wɔ Akuapem fɔnɔlɔgyi mu ma 

mihu sɛ, wohu Akuapem sɛ ɛyɛ kasa biako. Nanso sɛ yɛfa Akuapem a, ɛwɔ kasa 

nkorabata a nhwehwɛmufo a ɛyɛ Akanfo ne wɔn a wɔnyɛ Akanfo nyinaa adwen nkɔɔ so. 

Eyi nti na mede asi m’ani so sɛ mereyɛ nhwehwɛmu afa Akuapem ho na aboa ama 

animdefo ne akyerɛwfo ahu sɛ Akuapem nyɛ kasa biako sɛnea wohu no mmom ɛwɔ 

nkorabata. 

Eyi nti, dwumadi yi reyɛ nhwehwɛmu afa Akuapem fɔnɔlɔgyi nhyehyɛe mu bi ho 

na ebedi dwuma no wɔ ntotoho kwan so. Afei, ɛbɛboa ayɛ nnyinaso de ama obiara a ɔpɛ 

sɛ odi dwuma wɔ kasa no mu wɔ fɔnɔlɔgyi kwan so. 

 

1.7 Dwumadi yi Botae 

Sɛnea kasahonimdeni biara de botae si n’ani so kyerɛw nhoma ne krataa ma ɛboa 

nnipa ahorow bebree wɔ adesua mu no, saa ara na me nso mede botae sii m’ani so sɛ 

mɛyɛ nhwehwɛmu yi na aboa afoforo. Botae a edidi so yi na mede sii m’ani so dwumadi 

yi mu. 

Nea edi kan ne sɛ, mɛboa asuafo ne kasahonimdefo ama wɔahu fɔnɔlɔgyi 

nsonsonoe a ɛda adi wɔ Akuapem kasa nkorabata no mu.  

Nea ɛtɔ so abien nso ne sɛ, mɛboa asuafo ne kasahonimdefo ama wɔahu tuon nsonsonoe a 

ɛda adi wɔ Akuapem kasa nkorabata no mu.  

1.8 Dwumadi yi ho Nsɛmmisa 

Nsɛmmisa a nhwehwɛmu yi gyina so no bi ne sɛ: 

i. Fɔnɔlɔgyi nsonsonoe bɛn na ɛda adi wɔ Akuapem kasa nkorabata no mu? 

ii. Toun nsonsonoe bɛn na ɛda adi wɔ Akuapem kasa nkorabata no mu? 

 

1.9 Akuapem Kasa Afaafa Nkyekyɛmu 

Esiane sɛ dwumadi yi botae ne sɛ ɛreyɛ nhwehwɛmu afa Akuapem Twi na adi 

dwuma no wɔ ntotoho kwan so nti, megyina susude ahorow abien so ama yɛahu kasa 

afaafa a ɛbom yɛ Akuapem kasa no. Nea edi kan, nkurow a ɛwɔ Okuapeman mu dodow 

nyinaa yɛ dunsɔn na wɔn nyinaa ka Akuapem Twi. Saa mmantɔw dunsɔn yi ne; Brekuso, 

Abotakyi, Aburi, Ahwerease, Adukrom, Ͻbosomase, Tutu, Mampɔn, Amanɔkrom, 

Mamfe, Akropɔn, Abiriw, Dawu, Awukugua, Aprɛde, Aseseɛso ne Latɛ (Hwɛ Asaase 

Mfoni 1 ne 3). Akorɔpɔn ne Mansin no nyinaa ti. Esiane sɛ Abiriw, Dawu, Adukrom, 

Awukugua, Aprɛde, Aseseɛso ne Latɛfo ka Akuapem no sɛ wɔn kasa a ɛtɔ so abien (L2) 

nti, mamfa wɔn anka me dwumadi yi ho.  

Maakyɛ Akuapem kasa nkorabata no mu Ofie, Akwamu ne Kamena. Ofie yɛ 

edin/nsamran a wɔde frɛ Akuapemfo a ɛwɔ Okuapeman bepɔw no so na mede edin yi 

begyina hɔ ama Akuapem kasa nkorabata a wɔka no wɔ Akropɔn, Amanɔkrom, Mampɔn, 

Mamfe, Tutu, Ͻbosomase ne Aburi wɔ me dwumadi yi mu (hwɛ Asaase Mfoni 1). 

Asuogyaman nkurow a ɛyɛ Agyena, Adumasa, Akwamufie, Nudu, Aboasa, Gyakiti, 

Mpakadan ne Senkye na mede dii dwuma (hwɛ Asaase Mfoni 2). Megyina me nhwɛso a 

minyaa so akyɛ nkurow a ɛwɔ Asuogyaman mu akɔ Akwamu ne Kamena. Mede edin 

Akwamu begyina hɔ ama Akuapem kasa nkorabata a wɔka no wɔ Akwamufie, Aboasa, 

Nudu, ne Mpakadan a wɔwɔ Firaw n’agya. Mede edin Kamena nso begyina hɔ ama 

Akuapem kasa nkorabata a wɔka no wɔ Gyakiti, Agyena ne Adumasa a wɔwɔ Firaw 

n’anim.  

Megyina fɔnɔlɔgyi ne asɛmfua so akyerɛ ama yɛahu sɛnea ɛfata sɛ yɛkyekyɛ 

Akuapem mu kasahorow Ofie, Akwamu ne Kamena.   

Nkyekyɛmu 

Wɔ fɔnɔlɔgyi kwan so no, nsonsonoe yi na ɛda adi wɔ Akuapem ɔkasa nkorabata no mu.  

  Asɛmfua     Ofie               Akwamu     Kamena    

  - [ŋkãɲʨɪɪ] [ŋkɛɲʨɪɪ]     [ɲʨɛnsɪɪ]    

   /ɔpæjin/  - [ɔpæjiŋ] [ɔpæɲiŋ]     [ɔpæɲii]   

   [amʊa] - [boŋ]         [amʊna]/[amɪna]      [amona] 

Yegyina asɛmfua so a, nsonsonoe yi na ɛda adi wɔ Akuapem ɔkasa nkorabata no mu.  

  Ofie    Akwamu       Kamena  

         [ jɔɔjɪ ]   [á!fɪtɪwá]       [òʨìréḿ!fé]  

  [ɲèdùá]  [ʥèénéʥèéné dɥìá]  [gbédègbédè]  

 

1.10 Ɔkwan a mefaa so yɛɛ Nhwehwɛmu yi 

Nhwehwɛmu yi kɔɔ so wɔ Ghana Apuei Mantam mu sɛnea madi kan aka dedaw 

no, na mefaa saa mantam yi esiane sɛ, kasa titiriw a wɔka wɔ hɔ ne Akuapem. Mantam yi 

mu no, mede amansin ahorow abien; Okuapeman ne Asuogyaman na edii dwuma. 

Okuapeman mansin mu no, nkurow a mede emu nnipa yɛɛ adwuma wɔ nhwehwɛmu yi 

mu ne Aburi, Tutu, Ͻbosomase, Mamfe, Amanɔkrom ne Akrɔpɔn.  

˜ ˜ ˜ ˜ ˜ 

˜ ˜ 

́ ˋ ˋˋ ́ 

Asuogyaman mansin mu no, meyɛɛ nhwehwɛmu no wɔ Akwamufie, Aboasa, Nnudu, 

Mpakadan, Senkye, Agyena, Adumasa ne Gyakiti. Saa nkurow yi na mede sii m’ani so 

esiane sɛ, nnipa a wɔtete hɔ de Akuapemfo kasa no na edi dwuma wɔ wɔn biribiara mu. 

Nnipa aduonu (20) a wɔakwadare wɔ Akuapem kasa mu na mede wɔn yɛɛ nhwehwɛmu 

yi. Wɔn mu du (10) yɛ mmea na du (10) nso yɛ mmarima. Okuapeman mansin mu no, 

mede mmea anum (5) ne mmarima abiɛsa (3) na ɛyɛɛ nhwehwɛmu no. Asuogyman 

mansin mu no, mede mmea anum (5) ne mmarima asɔn (7) na ɛyɛɛ nhwehwɛmu no. 

Nnipa a mede wɔn dii dwuma no atena nkurow ahorow yi mu akyɛ, wɔn sukuukɔ, 

adwumayɛ nyinaa no, wɔyɛ no wɔ nkurow ahorow yi mu. Wɔn mfe bɛyɛ aduonu-anum 

de kosi aduosia-anum na Akuapem kasa no nkutoo na wɔde di dwuma a kasa foforo biara 

mfra mu. Ͻpon 1.1 de nnipa a mede wɔn yɛɛ nhwehwɛmu no nkyekyɛmu to gua. 

Ͻpon. 1.1 

 Ofie Akwamu Kamena Dodow 

Mmarima 3 4 3 10 

Mmea 5 3 2 10 

Dodow 8 7 5 20 

 

Mede nkɔmmɔbɔ na enyaa me nhwɛso no bi. Mede afiri kyeree bi na ebi nso wɔ 

hɔ a, mede m’aso na ɛtee. Mede ‘VN-702PC Olympus Digital Voice Recorder’ afiri na 

ɛkyeree nkɔmɔbɔ biara a ɛkɔɔ so wɔ me ne ɔkasafo biara ntam. Sɛnea ɛbɛyɛ na ɔkasafo 

no befi ne pɛ mu akasa a n’adwen nkɔ hwee so, na me nso menya nea merehwehwɛ yiye 

nti, mamma ɔkasafo biara anhu sɛ merekyere nkɔmmɔbɔ no agu afiri so. Sɛ mekyere 

nsɛm no wie a, mesan bɔ wɔ afiri no so kyerɛ wɔn, srɛ kwan wɔ wɔn hɔ ansa na mede 

akɔ. Obiara maa me ho kwan sɛ metumi de akodi me dwuma no. Sɛ mewie a, mepɛ bere 

bɔ afiri no toatoa so tie baabi a ɛho ehia ma me dwumadi no. Mekyerɛw nsɛm no nyinaa 

gu nhoma mu na mayɛ ɛho nhwehwɛmu ahu nea esi wɔ kasa no mu. Nea mede m’aso te 

nso no, ntɛm pa ara na makyerɛw agu me nhoma mu. Me nhwɛso dodow no ara a minyae 

no fi nea mede afiri kyeree. 

Okuapeman Mansin mu no, mekɔyɛɛ nhwehwɛmu no bere a wɔredi Odwira 

afahyɛ wɔ Ɛbɔ bosom no mu. Eyi nti bere a minyaa akasafo ne wɔn twetwe nkɔmmɔ no 

yɛ anɔpa de kosi awia, bere a onwin atɔ mu. Minyaa me nsɛm no bi wɔ adetɔnfo hɔ, lɔɔre 

mu, fitafo mu ne ahyɛnkafo a wɔwɔ sitehyɛn. Asuogyaman mansin mu no, minyaa me 

nsɛm no bi wɔ lɔɔre mu, adetɔnfo hɔ, adepamfo hɔ ne sukuufo hɔ.  

Esiane sɛ meyɛ Okuapeni nti, megyina me nimdii a mewɔ wɔ kasa no mu so na aboa me 

wɔ dwumadi yi mu. Afei nhoma binom nso a ɛboaa me biara no, medaa ɔkyerɛwfo no 

adi. 

 

1.11 Dwumadi yi Nhyehyɛe 

Dwumadi yi wɔ afaafa nsia. Ͻfa 1 de dwumadi yi nnianim, Akuapemfo ho 

abakɔsɛm, Akuapem kasa, beae a Akuapemfo wɔ, Akuapemfo, dwuma ahorow a binom 

adi wɔ Akuapem mu dedaw, dwumadi yi botae, dwumadi yi ho nsɛmmisa, Akuapem 

kasahorow nkyekyɛmu ne ɔkwan a mefaa so yɛɛ nhwehwɛmu yi ato gua. 

Ͻfa 2 de dwumadi yi adwenemusɛm bɛto gua. Ɛkasa fa nnyegyei ahosodi fɔnɔlɔgyi ne 

ahyɛnsode nsensan ho. Ͻfa 3 kasa fa ɔmene akwan binom te sɛ hwemmɔ, dadamu-so-kɔ, 

baworo biakoyɛ, anofafa bata dadamu-so-kɔ ne dadamu-bɛtɛɛyɛ ho. Ͻfa 4 nso fa asɛnsin 

nhyehyɛe ho. Saa ɔfa yi mu no, dwumadi no bi kɔ so wɔ ntotoho kwan so wɔ Akuapem 

mu na ebi nso yɛ nea ɛkɔ so wɔ Akan kasa no nyinaa mu. Asɛnsin nhyehyɛe binom a 

mɛka ho asɛm bi ne konsonante nhyɛmu, tuon fɛm, nnyegyei yera, konsonante mfofɔreso 

ntewso ne nnyegyei beaesesa. Ͻfa 5 hwɛ tuon dwumadi na ɛkasa fa tuon ne ɔdede 

nhyehyɛe ne daakye nsianim tuon ne adeyɛ tuon nhyehyɛe. Ͻfa 6 de dwumadi yi nyinaa 

tɔfabɔ ne adwenkyerɛ to gua.  

 

1.12 Muabɔ 

Ͻfa yi ahwɛ dwumadi yi nnianim na ɛde Akuapemfo ho abakɔsɛm, beae a 

Akuapemfo wɔ, Akuapem kasa no, Akuapemfo, Akuapem kasahorow nkyekyɛmu, 

dwuma ahorow a binom adi wɔ Akuapem kasa mu dedaw, ɔhaw no, dwumadi yi boate, 

dwumadi yi ho nsɛmmisa ne ɔkwan a mefaa so yɛɛ nhwehwɛmu no ato gua. Ͻfa a ɛtoa so 

de dwumadi yi adwenemusɛm to gua.   

ϽFA ABIEN 

DWUMADI YI HO ADWENEMUSƐM 

 

2.0 Nnianim 

Ͻfa yi kasa fa dwumadi yi Adwenemusɛm ho. Nea edi kan no, mɛhwɛ 

Adwenemusɛm no Dwumadi Nhyehyɛekwan. Ɛno fi hɔ a, mede ɛho nkyerɛase ne tɔfabɔ 

bɛto gua. Nea etwa to no bɛkasa afa Ahyɛnsode Nsensan ho. 

 

2.1 Adwenemusɛm1 no Dwumadi Nhyehyɛekwan2 

Dwumadi yi botae ne sɛ ɛbɛkyerɛkyerɛ fɔnɔlɔgyi akwan nsonsonoe a ɛwɔ 

Akuapem ɔkasa nkorabata a ɛwɔ Akan mu. Dwumadi yi begyina Nnyegyei Ahosodi 

Fɔnɔlɔgyi a Goldsmith (1976) de too gua so. Mɛkyerɛ nokwasɛm a ɛfa adwenemusɛm yi 

ho bi te sɛ; tuon faako tim, tuon agyanka, ahyehyɛ-yie nhyehyɛe/mmara ne ɔhyɛ aforosan 

nhyehyɛe. Mede animdefo binom adwen a wɔakyerɛ wɔ adwenemusɛm yi ho bɛboa. Bio, 

mɛsan ahwɛ Ahyɛnsode Nsensan. 

 

2.1.1 Nnyegyei Ahosodi Fɔnɔlɔgyi3 

Eyi yɛ dwumadi bi a ɛma fɔnɔlɔgyi akwan bi te sɛ tuon di ne ho so fi nnyegyei 

aba bi te sɛ baworo anaa konsonante ho a kwan bi so no etumi nya nsunsuanso wɔ 

nnyegyei aba (baworo) yi so. Afe 1970 mu no, kasahonimdefo4 huu sɛ mfifii/mfefɛe 

fɔnɔlɔgyi antumi ankyerɛ fɔnɔlɔgyi akwan nyinaa a etumi da adi wɔ ɔkasa mu. 

Adwenemusɛm yi mu no, kwan a na wɔfa so kyerɛkyerɛ nnyegyei aba bi mu ne sɛ, 

wogyina akwaa a ɛboa nnyegyei ne yɛ mu so boaboa nnyegyei aba no nyinaa kɔ 

ahyɛnsode akuwakuw mu. Ahyɛnsode soronko5 yɛ ahyɛnsode6 a na ɛkyerɛkyerɛ kwan a 

akuw a nnyegyei aba no wɔ mu tumi da nso fi ɔfoforo ho. ‘+’ ne ‘-’ yɛ agyiraehyɛde a na 

wɔde kyerɛkyerɛ nnyegyei aba mu. Sɛ nnyegyei aba bi wɔ agyiraehyɛde ‘+’ a, ɛkyerɛ esu 

ne kuw a nnyegyei aba no fi mu. Saa ara nso na agyinaehyɛde ‘-’ nso te. 

Akyiri no, kasahonimdefo yɛɛ sɛ wɔbɛpɛ sintɔ a na ɛwɔ fɔnɔlɔgyi dwumadi yi ho. 

Wohui wɔ adwenemusɛm yi mu sɛ, nnyegyei bi nkyerɛkyerɛmu mu no, nnyegyeeyɛ 

akwaa a ɛboa nnyegyei ne yɛ nyinaa tumi da adi nnidiso kwan so bere adwuma a 

dwɛɛdwɛɛwa no di de boa nnyegyei ne yɛ mu nka ho. Ɛnam eyi so ma Goldsmith (1976) 

de nsusui a ɛfa nnyegyei ahosodi fɔnɔlɔgyi ho bɛtoo gua de kyerɛɛ sɛ, nnyegyei bi yɛ mu 

no, nnyegyeeyɛ akwaa (tɛkrɛma, anofafa, dadamu ne dwɛɛdwɛɛwa) a ɛboa nnyegyei ne 

yɛ nyinaa di dwuma bere koro no mu ara. Ͻde nsusui yi kyerɛkyerɛɛ tuon mu de nanso, 

mprempren kasahonimdefo atrɛw adwenkyerɛ/dwumadi yi mu akɔ fɔnɔlɔgyi fa bi te sɛ, 

baworo biakoyɛ, hwenemyɛ, ahyɛnsode nsensan ne nea ɛke ka ho. 

 

2.1.1.1 Ahyehyɛ-yiye Nhyehyɛe  

Leben (1973) de too gua sɛ, tuon ne nnyegyei aba (baworo) biara wɔ 

mpɛmpɛnsode7 a dwɛɛdwɛɛwa kodu ne yɛ mu. Ogyinaa nsawɔso mmara so de hyehyɛɛ 

tuon ne nnyegyei aba. Adwen ne nsakrae titiriw a ɛwɔ Goldsmith (1976) nnyegyei 

ahosodi fɔnɔlɔgyi mu kyerɛ sɛ, tuon nsawɔso mmara nka tuon ne nnyegyei aba8 

mpɛmpɛnsode mbom sɛnea ɛda adi wɔ ase ha. Akuapem wɔ tuon ahorow abien, eyinom 

ne soro tuon (S) ne fam tuon (F). Efi ha kɔ no, mede ‘F’ begyina hɔ ama fam tuon na 

mede ‘S’ nso agyina hɔ ama soro tuon. Mede ‘K’ agyina hɔ ama konsonante ɛna mede 

‘B’ nso agyina hɔ ama baworo nnyegyei.  

 Tuon mpɛmpɛnsode      F    S 

 Nnyegyei aba mpɛmpɛnsode  KBKB 

Eyi mu, ɛsɛ sɛ ayɔnkofa nsensan bi ka tuon ne nnyegyei aba mpɛmpɛnsode no bom. 

Ayɔnkofa nsensan9 na ɛkyerɛ sɛnea dwɛɛdwɛɛwa no yɛ wɔ baworo nnyegyei bi yɛ mu. 

Ɛwɔ mu sɛ ayɔnkofa nsensan no ka mpɛmpɛnsode abien yi bom de nanso emu biara di ne 

ho so. Eyi ɛda adi wɔ ase ha. 

 Tuon mpɛmpɛnsode      F    S 

 Nnyegyei aba mpɛmpɛnsode  KBKB 

Ayɔnkofa nsensan a ɛka tuon ne nnyegyei aba mpɛmpɛnsode bom no wɔ 

nhyehyɛe a edi so de kyerɛ sɛ ahyehyɛ yiye sɛnea dwɛɛdwɛɛwa no yɛ wɔ asɛmfua ne ka 

mu. Nhyehyɛe abiɛsa a ɛwɔ ase fi Goldsmith (1976:27) mu. Ͻkyerɛ sɛ wɔ ahyehyɛ-yiye 

nhyehyɛe/mmara mu no; 

i. Ɛsɛ sɛ baworo biako biara a ɛwɔ asɛmfua no mu nya tuon biako ne no fa yɔnko. 

ii. Ɛsɛ sɛ tuon biako biara nso nya baworo biako ne no fa yɔnko wɔ asɛmfua no mu. 

iii. Enni ho kwan sɛ ayɔnkofa nsensan a ɛka tuon ne nnyegyei aba mpɛmpɛnsode 

bom no twitwa wɔn ho anan mu anaa ɛkeka bom. 

Goldsmith de nhyehyɛe/mmara abiɛsa yi too gua no, animdefo binom te sɛ 

Durand (2014) nso kyerɛɛ sɛ, ayɔnkofa nsensan no bi wɔ hɔ a etumi ka mpɛmpɛnsode 

(tuon anaa baworo) afoforo binom a ɛnka asɛmfua asɛnnua ho bobom. Ɛnam eyi so ma 

ɔde nsusui anan a ɛwɔ ase ha too gua. Nhyehyɛe/mmara a ɛtɔ so abiɛsa wɔ Goldsmith 

dwumadi mu no, adwenkyerɛ biara a ɛfa adwenemusɛm yi ho di so pɛpɛɛpɛ.  

Mede ‘D’ agyina hɔ ama tuon mpɛmpɛnsode, ɛna mede ‘d’ agyina hɔ ama nnyegyei aba 

mpɛmɛpnsode de ayɛ nkyerɛkyerɛ wɔ ahyehyɛ-yie nhyehyɛe/mmara yi mu. 

i. Nsawɔso: Eyi kyerɛ sɛ, ɛsɛ sɛ baworo ne tuon biako biara fa yɔnko fi nifa kɔ 

benkum so kɔpem sɛ baworo anaa tuon a ɛwɔ asɛmfua no mu bɛsa. 

 D D D D 

 d d d d 

 ii. Nhyehyɛe a ɛtɔ so abien kyerɛ sɛ, sɛ nsawɔso nhyehyɛe yi di dwuma wie na tuon 

bi da hɔ kwa a enni ayɔnkofa biara a, tene ka nnyegyei aba a etwa to no ho. Eyi si bere a 

tuon no dɔɔso sen baworo a ɛwɔ asɛmfua no mu (van der Hulst ne Smith 1982). 

  D D D D 

  d d d   

 iii. Ntenee: Eyi kyerɛ sɛ, sɛ nsawɔso nhyehyɛe no di dwuma wie na baworo bi da hɔ 

kwa a enni tuon ayɔnkofa biara a, tene tuon a etwa to kɔ baworo a aka no so. Eyi betumi 

akɔ so wɔ benkum anaa nifa fam. Eyi si bere a nnyegyei aba a ɛwɔ asɛmfua no mu dɔɔso 

sen tuon no. 

  D D D  

  d d d d  

iv. Nhyehyɛe a ɛtɔ so anan no kyerɛ sɛ, enni ho kwan sɛ ayɔnkofa nsensan no twitwa 

wɔn ho anan mu anaa ɛkeka bom. 

Ahosodi nnyegyei fɔnɔlɔgyi mmara mu no, ayɔnkofa nsensan a emu abubu kyerɛ sɛ 

nnyegyei foforo bi abɛka dedaw no ho (McCathy, 1988). 

2.1.1.2 Ayɔnkofa Nsensan ho Akwanside 

Ahosodi nnyegyei fɔnɔlɔgyi nhyehyɛe mu no, ɛsɛ sɛ tuon a ɛkyerɛkyerɛ nnyegyei 

aba mu no bɛn ho. Yennyina nhyehyɛe a ɛwɔ ase ha yi so mfa nyɛ ɔfa ketewa yi 

nkyerɛkyerɛmu. 

 a.  o    p 

 b. l               n        o    p 

(a) nhyehyɛe mu no, akyerɛwde a ɛwɔ kanko no mu nyinaa bɛn ho. (b) mu no, akyerɛwde 

a ɛwɔ kanko kuw abien no mu mmɛn ho. Yɛmfa no sɛ yɛanya nhyehyɛe bi te sɛ (1). Mede 

ahyɛnsode ‘M’, ‘N’, ‘O’ gyina hɔ sɛɛ tuon mpɛmpɛnsode na mede ‘r’ ne ‘s’ nso gyina hɔ 

sɛɛ nnyegyei aba (tuon soafo). 

(1)  Tuon mpɛmpɛnsode nnidiso    M N O 

  Nnyegyei aba mpɛmpɛnsode nnidiso           r       s 

Eyi mu, ayɔnkofa nhyehyɛe kuw abien na ebetumi afi eyi mu aba. Yegyina tuon 

mpɛmpɛnsode nnidiso so a, kuw a ɛwɔ (2) mu na ebepue, na yegyina nnyegyei aba 

mpɛmpɛnsode nnidiso so a, kuw a ɛwɔ (3) mu na ebepue. 

(2) ne (3) kyerɛ tuon ne nnyegyei aba ayɔnkofa a ebepue afi (1) mu. 

(2) ( M , r ) ( N , s ) ( O , r )           

(3) ( M , r ) ( O , r )  ( N , s ) 

(1) nhyehyɛe mu no, ‘r’ yɛ nnyegyei aba a edi kan na ɛkyerɛ sɛ, ɛsɛ sɛ ɛne tuon aba a edi 

kan fa yɔnko. Sɛnea ɛda adi wɔ (2) mu no, ɛwɔ tuon ayɔnkofa abien ( M , r ) ne ( O, r) 

nanso kuw abien yi mmɛn ho wɔ tuon mpɛmpɛnsode nnidiso no so. (3) nhyehyɛe mu no, 

( M , r ) ne ( O , r ) bɛn ho. Eyi kyerɛ sɛ, ɛsɛ sɛ tuon mpɛmpɛnsode M ne O bɛn ho nanso 

l    m     n 

m o   p 

ɛmmɛn ho wɔ (1) mu. Eyi nti ɛkɔba sɛ ayɔnkofa nsensan no twitwa wɔn ho anan mu de 

kyerɛkyerɛ ayɔnkofa a ɛwɔ mpɛmpɛnsode (tuon ne baworo) mu sɛnea ɛda adi wɔ (1) mu 

a, ɛto mmara wɔ ahosodi nnyegyei fɔnɔlɔgyi ahyehyɛ-yie nhyehyɛe/mmara mu. 

 

2.1.1.3 Aforosan Ͻhyɛ Nhyehyɛe10 

Aforosan ɔhyɛ nhyehyɛe kyerɛ sɛ, ɛyɛ mmarato ma tuon mpɛmpɛnsode a ɛsɛ sɛ 

ɛbɛn ho wɔ asɛmfua/ɔkasamu mu. Eyi nti tuon nhyehyɛe a ɛda no adi yɛ mforoe anaa 

nsanee. Nokwasɛm a ɛwɔ nnyegyei (tuon) a ɛsɛ na enni ho kwan sɛ ɛbɛn ho wɔ 

kasammara mu dii kan daa adi wɔ tuon kasa mu (Leben 1973). Leben hwɛɛ Mende a ɛyɛ 

tuon kasa wɔ Mande a ɛwɔ Sierra Leon. Ɛdaa adi sɛ, nsawɔso mmara/nhyehyɛe ma tuon 

nhyehyɛe ahorow anum da adi wɔ kasa no mu. Eyi ne tuon nhyehyɛe a ɛwɔ Mende edin 

mu.  

 Tuon  Asɛmfua Akan  Asɛmfua Akan 

 S      kɔ  ‘onipa’      pέlέ  ‘ofie’  

 F      kpà  ‘ɛka’      bὲlὲ  ‘ataare’ 

 SF      mbû  ‘ɔpatu’      kényà ‘wɔfa’ 

 FS      mbǎ  ‘ɔmo’      nìká  ‘nantwi’ 

 FSF      mbǎˋ ‘ɔboafo’     nìkílì ‘nkate’ 

Ɛnna adi sɛ Mende wɔ tuon nhyehyɛe SSF anaa FFS wɔ edin mu mmom, 

nkyerɛkyerɛmu ne sɛ, sɛ S bɛyɛ SS, FS bɛyɛ FSS, F bɛyɛ FF na SF bɛyɛ SFF a, efi tuon 

ntene mu. Nsɛmfua a baworo a ɛwɔ mu dɔɔso sen tuon no, tuon a etwa to no na ɛtene kɔ 

baworo a aka wɔ asɛmfua no mu nyinaa so. Sɛ tuon bi ɛnne yɛ pɛ na ɛbɛn ho a, ɛkyerɛ sɛ 

efi nifa tene so a edi dwuma sɛnea tuon ahorow yi nyinaa da no adi no. Onipa a odii kan 

ˊ 

kyerɛɛ akwanside a ɛwɔ ahyɛnsode (tuon ne ahyɛnsode foforo) a ɛyɛ pɛ na ɛbɛn ho wɔ 

kasahonimdii mu ne Leben. Eyi dii kan puee wɔ ne dwumadi a ɔtoo ne din, ntɔso 

nnyegyei fɔnɔlɔgyi11 mu.  

Nsusui ne adwenkyerɛ titiriw a ɛdaa adi wɔ aforosan ɔhyɛ nhyehyɛe/mmara mu 

kɔɔ so wɔ nnyegyei ahosodi fɔnɔlɔgyi dwumadi mu. Nnyegyei ahosodi fɔnɔlɔgyi buee 

kwan foforo a na wɔmmfa nhwɛ tuon biako a etumi ne nnyegyei aba biako nya ayɔnkofa 

mmom tuon ne nnyegyei aba a ɛboro biako a edidi so nya ayɔnkofa. Ɛwɔ mu sɛ Leben dii 

kan daa adwenkyerɛ yi adi wɔ tuon kasa mu de nanso Goldsmith na odii kan de aforosan 

ɔhyɛ nhyehyɛe edin yi dii dwuma. Ͻdaa no adi wɔ Goldsmith (1976: 36) mu sɛ, ɛsɛ sɛ 

tuon mpɛmpɛnsode abien biara a ɛbɛn ho wɔ kasammara mu no, da nso fi ɔfoforo ho. Eyi 

nti ɛyɛ mmarato ma nea ɛwɔ ase ha yi sɛ ebesi wɔ nnyegyei ahosodi fɔnɔlɔgyi mu. 

a. * S    S                S  S   

→   

KBKB     koko   

b. * F    F      F  F  

→   

KBKB    papa   

c. * S          S    S         S     

→   

KB -  KBKB              ne  -  hove  

Mmom nhyehyɛe yi gye nea ɛwɔ ase ha to mu wɔ nnyegyei ahosodi fɔnɔlɔgyi mu. 

(c) mu no, sɛ mpo mɔɔfem bi wɔ ne tuon dedaw (S) na ehyia asɛmfua a ne tuon nhyehyɛe 

yɛ SS a, asɛmfua no mu S no bɛsesa ayɛ F sɛnea ebedi nhyehyɛe yi so sɛnea ɛda adi wɔ 

(f) mu no. 

d.    S    S                   S 

→   

KBKB    koko   

e.     F   F       F 

→   

KBKB    papa       

f.    S        F    F     S        F 

→   

KB -  KBKB   ne  -  hove ‘ɛne nam’ (Odden 1986) 

Aforosan ɔhyɛ nhyehyɛe a wɔkyerɛ sɛ ɛyɛ amansan (esi wɔ wiase kasa biara mu) 

nyinaa de yɛ ade a ɛde wantwiwantwi aba (hwɛ Yip, 1988).  

 

2.1.1.4 Tuon Faako tim12 

Ahosodi nnyegyei fɔnɔlɔgyi mu no, ehu tuon ahyɛnsode no sɛ ɛyɛ aba a etumi di 

ne ho so fi nnyegyei aba (baworo anaa konsonante) n’ankasa ho. Ɔkasa mu no, esiane sɛ 

su ahyɛnsode a ɛkyerɛkyerɛ nnyegyei aba bi mu ka ho nti, sɛ nnyegyei aba no yera a, ɛne 

su ahyɛnsode no nyinaa yera. Tuon kasa mu no ɛkɔba sɛ fɔnɔlɔgyi mmara bi si na baworo 

bi yera a, ne tuon a ɛsoa no nnyera mmom etim faako na etumi nya nsunsuanso anaa 

ɛkɔtɔ baworo foforo a ɛbɛn no so. Eyi na Goldsmith (1976) frɛ no se, tuon faako tim.  

Esiane sɛ adwenemusɛm (nnyegyei ahosodi fɔnɔlɔgyi) yi hu tuon aba sɛ etumi di 

ne ho so na ɛnka ahyɛnsode a nnyegyei aba n’ankasa wɔ ho nti, na sɛ tuon soafo (baworo) 

no yera a ne tuon aba nyera bi no. Ɛnam eyi so nti na baworo (soafo) biako tumi soa tuon 

abien ma yenya nsanee anaa mforoe no. Sɛ tuon no ka na annya baworo biara ankɔtɔ so a, 

nea ebetumi ayɛ ara ne sɛ ɛbɛyɛ agyanka. Nhwɛso (4) a ɛwɔ ase ha mu no, bere a baworo 

/o/ yeraa wɔ edin [ofie] mu no, ne tuon no anyera, mmom nsunsuanso a enyaa wɔ S a 

ɛtoa ne so ne sɛ, atwe ne peekye aba fam. Afei nhwɛso (5) mu no, S a edi kan no atow 

ahyɛ F tuon a ɛhyɛ wɔn ntam no so ayi afi hɔ na F no nso atwe S a ɛtɔ so abien peekye 

aba fam. Nteamude agyinaehyɛde [!] yi kyerɛ sɛ, S a ɛtɔ so abien peekye wɔ fam sen nea 

edi kan no.  

Nhwɛso  

4.  mɪ         òfíé     → mí !fíé 

5. mɪ ǹsú    → míń!sú 

 a    S       F    S      S   F S 

mɪ       o f i e   mɪ    nsu 

b.  S    F    S      S   F S   

 

 

mɪ       f i e   mɪ    nsu 

c.        S    F     S  

         

 ---------------    mɪ        nsu  

 [mí !fíé]   [míń!sú] 

 

 

 

ˊ 

ˊ 

x 

̊ 

̊ 

2.1.1.5 Tuon Agyanka13 

Tuon agyanka yɛ nokwasɛm biako a nnyegyei ahosodi fɔnɔlɔgyi de too gua. Tuon 

kasa mu no, tuon agyanka yɛ tuon a enni nnyegyei aba (soafo) biara wɔ asɛmfua mu. 

Agyanka tuon wɔ afaafa abien (Goldsmith, 1990). Nea edi kan yɛ tuon a ne soafo yera wɔ 

asɛmfua ne ka mu sɛnea ɛda adi nhwɛso (4) mu no. Nea ɛtɔ so abien nso yɛ tuon a ɛyɛ 

mɔɔfem. Ɛkyerɛ sɛ, saa tuon no nni soafo biara. Abakah (2010a) akyerɛ sɛ Akan ɔdede 

nhyehyɛe mu no, agyanka S tuon a ɛyɛ mɔɔfem wɔ ɔdede edinnsiananmu ne edin 

asɛmfua no ntam.  

Abibiman kasa bi te sɛ Igbo wɔ agyanka tuon a ɛyɛ mɔɔfem wɔ asɛmfua no mu 

dedaw (hwɛ Goldsmith, 1976 mu). Anderson (1991) kyerɛ sɛ Cameroon wɔ S tuon a ɛyɛ 

agyanka saa ara. Amayo (1976, 1986) sɛnea wada no adi Njwe (2005) mu kyerɛ sɛ, Bini 

wɔ S tuon a ɛyɛ agyanka. Agyanka S mɔɔfem tuon yi na Goldsmith (1976) de kyerɛɛ nea 

enti a asɛnsin a etwa to wɔ edin a edi kan wɔ Igbo nhwɛso (6) ne (7) mu tuon yɛ S ne 

mforoe tuon no. Igbo de tuon abiɛsa na edi dwuma soro, adantam ne fam. 

Nhwɛso 

6. àgbà         ènwè  → àgbá  ènwè 

 ‘abɔdwe’   ‘adum’   ‘adum abɔdwe’ 

7. ìgbò    rῑrí    jí   → ìgbǒ    rῑrí    jῑ  

     ‘Igbofo a wodi bayerɛ’ 

     (hwɛ Goldsmith, 1976) 

Akan mu no sɛ kanko ketewa bi hyɛ tuon n’ase a, ɛkyerɛ sɛ tuon no yɛ agyanka, 

sɛ ɛyɛ tuon mɔɔfem anaa ɛnyɛ. Sɛ ebia; S anaa F. Eyi kyerɛ sɛ tuon no nni soafo (baworo 

anaa konsonante) biara. 

̊ ̊ 

Mede adwenemusɛm yi hwɛɛ tuon dwuma wɔ ɔfa anum (5) mu.  

 

2.2 Ahyɛnsode Nsensan 

Ɛyɛ adwenemusɛm bi a egyina akwaa a ɛboa nnyegyei (konsonante ne baworo) bi 

yɛ so aboaboa nnyegyei a ɛwɔ su biako nyinaa akɔ ahyɛnsode (kuw) biako mu, na 

ahyehyɛ no nnidiso nnidiso. 

 

2.2.1 Nnyegyeeyɛ Beae Ahyɛnsode 

Nnyegyeiyɛ beae ahyɛnsode dan fi ɔkwan a na Nnyegyei Nhyehyɛe wɔ Borɔfo 

kasa (Chomsky ne Halle 1968) fa so kyekyɛ nnyegyei mu. Sɛ nnyegyei bi yɛ [+se-akyi] a, 

nea ɛnyɛ se-akyi nyinaa nso yɛ [-se-akyi]. Wɔ nnyegyeiyɛ beae ahyɛnsode mu no, egyina 

BEAE a akwaa no boa ma nnyegeyi bi yɛ kɔ so pɛ so. Enti sɛ nnyegyei bi yɛ [se-akyi] a, 

saa ahyɛnsode yi pɛ na ɛkyerɛkyerɛ se-akyi nnyegyei nyinaa mu. Nea ɛnyɛ se-akyi nso 

nya ahyɛnsode foforo mmom, ɛnyɛ [+se-akyi] anaa [-se-akyi] sɛnea Chomsky ne Halle 

1968 fa so kyerɛ nnyegyei bi mu no. Nnyegyeiyɛ beae ahyɛnsode mu no, egyina beae a 

anom akwaa (ahokeka ne ankekaneho akwaa) no nya ayɔnkofa so akyekyɛ nnyegyei no 

mu akɔ akuw abiɛsa mu ANOFAFA, SE-AKYI ne DADAMU-BƐTƐƐ. Akyerɛwde no yɛ 

akɛse efisɛ baworo ne konsonante hyɛ kuw biara mu.  

ANOFAFA14 yɛ su ahyɛnsode a egyina hɔ ma nnyegyei (konsonante) a ne yɛ mu 

akwaa a edi akoten yɛ anofa no mu biako. Anofafa konsonante [m, p, b], anobatase 

konsonante [f] ne anofafa bata dadamu-bɛtɛɛ konsonante [w] na ɛwɔ kuw ahyɛnsode yi 

mu. 

SE-AKYI15 yɛ su ahyɛnsode a egyina hɔ ma nnyegyei (konsonante) a ne yɛ mu 

tɛkrɛma no ma so fi beae a ɛda wɔ anom no mu kɔ soro. Se-akyi konsonante [n, t, d, s, r], 

dadamu-denden ne se-akyi konsonante [ʨ, ʣ, ɕ] ne dadamu konsonante [j] na ɛwɔ kuw 

ahyɛnsode yi mu. SE-AKYI ahyɛnsode no wɔ nkyekyɛmu abien, ‘akyi’ ne ‘anim’. 

Anim16 yɛ ahyɛnsode a ɛhyɛ SE-AKYI n’ase. Ɛho hia bere a yɛkyerɛ nsonsonoe a ɛwɔ 

SE-AKYI nnyegyei mu. Ɛyɛ nneygyei a wɔyɛ no wɔ dadamu-denden anim. Se-akyi 

konsonante [n, t, d, s, r] yɛ ‘anim’ ɛna ‘akyi’ konsonante nso yɛ dadamu-denden [ʨ, ʣ, ɕ] 

ne dadamu konsonante [j]. 

DADAMU-BƐTƐƐ17 yɛ su ahyɛnsode a egyina hɔ ma nnyegyei a ne yɛ mu 

tɛkrɛma n’akyi twe kɔ dadamu-bɛtɛɛ beae hɔ. Dadamu-bɛtɛɛ konsonante yinon ne [k, g].  

Ahyɛnsode yi taa ka konsonante ho asɛm nanso baworo nso wɔ nnyegyeeyɛ beae 

ahyɛnsode a egyina tɛkrɛma so.  

 

2.2.1.1 Baworo Beae Ahyɛnsode18 

Akwaa abien a ɛboa baworo nnyegyei yɛ yɛ tɛkrɛma ne anofafa nanso nea ɛho hia 

titiriw wɔ baworo yɛ mu ne tɛkrɛma (Andrew et al. 2009). Baworo nnyegyei yɛ mu no, 

tɛkrɛma ne fa biara wɔ beae a ɛboa wɔ nnyegyei ne yɛ mu. Baworo beae ahyɛnsode gyina 

tɛkrɛma ne fa a yɛde yɛ nnyegyei so akyekyɛ baworo no akɔ ANOFAFA, SE-AKYI ne 

DADAMU-BƐTƐƐ mu (hwɛ McCarthy, 1988; Odden, 1991; ne Halle et al., 2000).  

ANOFAFA yɛ su ahyɛnsode a egyina hɔ ma baworo a ne yɛ mu anofafa no puw yɛ 

kurkuruwa. Eyinom ne [u, ʊ, o, ɔ]. SE-AKYI yɛ su ahyɛnsode a egyina hɔ ma baworo a 

ne yɛ mu tɛkrɛma n’anim anaa ano twe kɔ anofafa beae hɔ. Eyinom ne [i, ɪ, e, ɛ].  

DADAMU-BƐTƐƐ yɛ su ahyɛnsode a egyina hɔ ma baworo nnyegyei a ne yɛ mu 

tɛkrɛma n’akyi puw kɔ dadamu-bɛtɛɛ beae hɔ. Eyinom ne [u, ʊ, o, ɔ]. Akan kurukuruwa 

baworo nyinaa san yɛ dadamu-bɛtɛɛ (Abakah, 2005, 2012). 

Ɔpon 2.1 Baworo Nhyɛepon Ahyɛnsode 

 i ĩ ɪ ῖ u ũ ʊ ῦ e ɛ o ɔ a ã æ æ 

Kan + + - - + + - - + - + - - - + + 

Soro + + + + + + + + - - - - - - - - 

Fam - - - - - - - - - - - - + + + + 

Akyi - - - - + + + + - - + + - - - - 

Hwenem - + - + - + - + - - - - - + - + 

 

        (Hwɛ Abakah 2013b:13) 

Ahyɛnsode ‘+’ ne ‘-’ kyerɛ su a saa baworo no wɔ. 

 

2.2.2 Nkorabata Agyinae 

Ahyɛnsode nsensan mu no, nnyegyeeyɛ beae ahyɛnsode biara wɔ ne nkorabata 

agyianae, sɛ edi dwuma sɛ konsonante beae anaa baworo beae ahyɛnsode. Konsonante 

beae ahyɛnsode no hyɛ konsonante nkorabata agyinae n’ase, na baworo beae ahyɛnsode 

nso hyɛ baworo nkorabata agyinae n’ase. Eyi da adi wɔ ase ha. Mede K-beae gyina hɔ ma 

konsonante nnyegyeeyɛ beae ɛnna B-beae nso gyina hɔ ma baworo nnyegyeeyɛ beae.  

 

 

˜ 

  K-beae          B-beae 

 

Anofafa Se-akyi     Dadamu-bɛtɛɛ     Anofafa           Se-akyi      Dadamu-bɛtɛɛ 

    

Halle et al. (2000) kyerɛ mu sɛ, B-beae nkorabata agyinae no hyɛ K-beae nkorabata 

agyinae n’ase. Eyi ma yɛn mfoni a ɛwɔ ase ha. 

  K-beae 

       Baworo 

Anofafa Se-akyi     Dadamu-bɛtɛɛ 

       B-beae 

     Anofafa Se-akyi       Dadamu-bɛtɛɛ 

         (hwɛ Odden, 1991) 

Nhwɛsode yi mu no, Anofafa a ɛwɔ K-beae nkorabata agyinae no yɛ bere a 

anofafa no ka bom, na nea ɛwɔ B-beae ankorabata agyinae no yɛ bere a anofafa no puw 

yɛ kurukuruwa. Se-akyi a ɛwɔ K-beae no yɛ bere a tɛkrɛma no ma so kɔ soro ne beae a 

ɛwɔ anom soro di ahyia, na se-akyi a ɛwɔ B-beae nso yɛ bere a tɛkrɛma n’ano twe kɔ 

n’anim. Dadamu-bɛtɛɛ a ɛwɔ K-beae nkorabata no yɛ bere a yɛyɛ nnyegyei no wɔ 

dadamu-bɛtɛɛ beae hɔ. Dadamu-bɛtɛɛ a ɛwɔ B-beae mu nso yɛ bere a tɛkrɛma n’akyi puw 

kɔ dadamu-bɛtɛɛ beae hɔ wɔ baworo ne yɛ mu.   

Ahyɛnsode Nkabom Adwenemusɛm19 sɛnea ɛda adi wɔ Halle et al. (2000) mu no, 

nnyegyeeyɛ beae ahyɛnsode biako biara gyina hɔ ma konsonante ne baworo nnyegeyi 

ahorow no nyinaa. Eyi mu no, anofafa konsonante ne kurukuruwa baworo ka bom yɛ 

ahyɛnsode ANOFAFA. Se-akyi konsonante ne anim baworo nso ka bom yɛ ahyɛnsode 

SE-AKYI, na dadamu-bɛtɛɛ konsonante ne dadamu-bɛtɛɛ (kurukuruwa) baworo ka bom 

yɛ ahyɛnsode DADAMU-BƐTƐƐ.  

K-beae 

         

           Baworo 

                             

         B-beae 

 

[ANOFAFA] 

   [SE-AKYI] 

           [DADAMU-BƐTƐƐ] 

        (hwɛ Abakah, 2012:48) 

 

2.2.3 Ntenee 

Ahyɛnsode nsensan mu no, ahyɛnsode no bi tumi tene wɔn nneygyeeyɛ beae 

ahyɛnsode [ANOFAFA], [SE-AKYI] ne [DADAMU-BƐTƐƐ] ma ɛsesa nnyegyei bi ne ka 

mu. Eyi di dwuma ɔmene kwan so. Akan mu no, daabi mɔɔfem /n/ betumi ayɛ /n, ŋ, m, 

ɱ, ɲ/ bere a egyina nnyegyeeyɛ beae a ɛwɔ konsonante a ɛwɔ adeyɛ no mu so.  

Sɛ ebia; 

 N  n 

  m 

  ɱ 

  ŋ 

  ɲ 

Daabi mɔɔfem   Adeyɛ  Asɛmfua   

 n →     ŋ  kɔ       ŋkɔ    

 n →    ɱ  fa       ɱfa    

  n →    m  bɔ       mbɔ    

  n →    n   tu       ntu    

  n →    ɲ   ji       ɲji    

Yɛhwɛ ɔmene kwan a ɛwɔ asɛmfua no mu a, daabi mɔɔfem no ne konsonante a 

ɛwɔ adeyɛ no mu sae wɔ nnyegyeeyɛ beae mu. Nea enti a daabi mɔɔfem no sesa ne sɛ, 

konsonante a ɛwɔ adeyɛ n’ahyɛase nnyegyei BEAE ahyɛnsode na ɛtene kɔ daabi mɔɔfem 

no so sɛnea ɛda adi wɔ ase ha yi. Mede ‘M’ gyina hɔ sɛ nnyegyei aba. 

 BEAE  BEAE  → BEAE  BEAE    

    M     M      M     M 

→   BEAE 

    M     M 

8 a. n       k       ɔ  

       K-beae  K-beae  K-beae   Asɛmfua 

         B-beae  

 

    SE-AKYI   DADAMU-BƐTƐƐ     

       [+anim]         

b. n       k       ɔ  

       K-beae  K-beae  K-beae   [DADAMU-BƐTƐƐ] Tene 

         B-beae  

     

    SE-AKYI    DADAMU-BƐTƐƐ 

      [+anim] 

d. ŋ       k       ɔ  

       K-beae  K-beae  K-beae   Awiei 

         B-beae  

     

         DADAMU-BƐTƐƐ 

9 a. n       b       ɔ  

       K-beae  K-beae  K-beae   Asɛmfua  

         B-beae  

     

    SE-AKYI         ANOFAFA 

      [+anim] 

 b. n       b       ɔ  

       K-beae  K-beae  K-beae   [ANOFAFA] Tene 

         B-beae  

     

    SE-AKYI         ANOFAFA 

      [+anim] 

 d. m       b       ɔ  

       K-beae  K-beae  K-beae   Awiei 

         B-beae  

     

              ANOFAFA 

10 a. n       j       i  

       K-beae  K-beae  K-beae 

         B-beae   Asɛmfua 

     

    SE-AKYI          SE-AKYI        SE-AKYI 

      [+anim]             [-anim] [+anim] 

b. n       j       i  

       K-beae  K-beae  K-beae 

         B-beae   [SE-AKYI] Tene 

     

    SE-AKYI          SE-AKYI       SE-AKYI 

      [+anim]             [-anim] [+anim] 

d. ɲ       j       i  

       K-beae  K-beae  K-beae 

         B-beae   Awiei 

     

               SE-AKYI        SE-AKYI  

                  [-anim] [+anim] 

Ɔmene kwan yi so no, ɛnyɛ konsonante nnyegyei aba no na ɛtene mmom ɛyɛ konsonante 

ne BEAE ahyɛnsode no. 

Mede adwenemusɛm yi hwɛɛ ɔmene akwan binom wɔ ɔfa abiɛsa (3) mu. 

 

2.3 Muabɔ 

Ɔfa yi akasa afa dwumadi yi adwenemusɛm a ɛyɛ Ahosodi Nnyegyei ne 

Ahyɛnsode Nsensan ho. Akyerɛ sɛ ahosodi nnyegyei yɛ adwenemusɛm bi a ɛkyerɛ sɛ 

tuon mpɛmpɛnsode di ne so fi nnyegyei aba ho na ɛyɛ ayɔnkofa nsensan na ɛka tuon ne 

nnyegyei aba bɔ mu de kyerɛ sɛnea dwɛɛdwɛɛwa no yɛ wɔ baworo nnyegyei bi yɛ mu. 

Adwenemusɛm yi san kyerɛ sɛ ɛyɛ mmarato ma ayɔnkofa nsensan a ɛka tuon ne nnyegyei 

aba bɔ mu sɛ ebetwitwa wɔn ho anan mu. Bio, sɛ tuon soafo bi yera a ne tuon nnyera 

mmom etim faako na etumi nya nsunsuanso wɔ tuon a ɛtoa ne so no. Ahyɛnsode Nsensan 

akyerɛ sɛ anofafa ne anobatase kɔnsonante ne akyi baworo wɔ ahyɛnsode ANOFAFA 

mu, se-akyi ne dadamu denden kɔnsonante ne anim baworo wɔ ahyɛnsode SE-AKYI mu 

na dadamu-bɛtɛɛ kɔnsonante ne akyi baworo nso wɔ ahyɛnsode DADAMU-BƐTƐƐ mu. 

ϽFA ABIƐSA 

ϽMENE AKWAN BINOM WϽ AKUAPEM MU 

 

3.0 Nnianim 

Ͻfa yi da ɔmene akwan ahorow binom a ɛwɔ Akuapem mu adi. Ɛbɛkasa afa 

Hwemmɔ, Dadamu-so-kɔ, Anofafa bata Dadamu-so-kɔ, Baworo Biakoyɛ ne Dadamu 

Bɛtɛɛyɛ ho. Ͻfa 3.1 bɛhwɛ Baworo Dwumadi aniso wɔ Akuapem mu. Ͻfa yi dwumadi 

bɛkɔ so wɔ ntotoho kwan so wɔ Akuapem mu.   

 

3.1 Baworo Dwumadi Anisohwɛ 

Eyi kyerɛ baabi pɔtee a baworo tumi hyɛ wɔ asɛmfua bi nhyehyɛe mu. Akan mu 

no, baworo tumi hyɛ asɛmfua; 

a. Mfitiase/Anim 

b. Mfinimfini 

c. Awiei/to   

Ͻpon 3.1.1 Beae a Baworo tumi hyɛ  

Baworo Asɛmfua     Asɛmfua                Asɛmfua     

                        Anim   Mfinimfini  Akyi 

/i/  ------------   [ofie]              [ti]         

/ĩ/  ------------  [æpĩtĩ]    [fĩ]           

/ĩ/  -------------  [sĩsĩ]     [sĩ]         

/ɪ/  --------------  [asɪw]           [kɛsɪ]          

/u/  --------------  [æbufuw]       [pesu]        

/ũ/  --------------  [sũsũ]         [sũ]        

/ʊ/  --------------  [ɔbʊsʊm]      [fʊrʊ]         

/ῦ/  --------------  ------------   [kῦ]         

/e/  [eɲwiŋ]   [opete]           [dede]        

/ɛ/  [ɛbɔ]    [abɛŋ]           [abɛ]          

/o/  [opete]    [kofi]          [bonto]       

/ɔ/  [ɔkɔtɔ]    [ɔkɔrɪ]          [sʊsɔw]                

/a/  [apata]    [ʥata]           [asɛmfua]    

/ã/  [ãmpa]    [kãkã]           [kã]            

/æ/  [ænĩ]    [kwædu]       [kæ]            

Soro baworo /i, ɪ, u, ʊ/ mu biara nni hɔ a etumi hyɛ asɛmfua ase wɔ Akuapem mu. Fante 

mu no soro anim baworo /i/ ne /ɪ/ tumi hyɛ asɛmfua ase (Dolphyne, 2006).  

Akan (Akuapem ne Asante) mu no, asɛmfua biara nni hɔ a soro akyi baworo /u/ ne /ʊ/ 

tumi hyɛ ase. Ɛtɔ mmere bi a, baworo yi tumi hyɛ asɛmfua ase wɔ Akuapem mu bere a 

asɛmfua no rekyerɛ ɔdede anaa adeyɛ kasasin mu.  

˜ 

Ɛne sɛ, ɔdede nhyehyɛe mu sɛ Edin Kasasin a edi kan (EDK1) yɛ biakofo edinnsiananmu 

a ɛtɔ so abien [wʊ] na ɛbata Edin Kasasin a ɛtɔ so abien (EDK2) a ɛyɛ edin asɛmfua ho a, 

mpɛn pii wɔ ne ka mu no Akwamu/Kamena nka konsonante a ɛwɔ edinnsiananmu no mu, 

mmom mpɛn pii ne ka mu no wɔka kurukuruwa baworo [ʊ] no nkutoo. Sɛ eyi betumi asi 

a, gye sɛ konsonante di asɛmfua (adeyɛ anaa edin asɛmfua) a ɛtɔ so abien ne kan.  

Yɛnhwɛ ɛho nhwɛso wɔ ase ha. 

11.        Asɛmfua       Ofie   Akwamu/Kamena   

  i.  [wʊ]  +  [naŋ] - [wʊ naŋ]  [ʊ naŋ]    

ii.  [wʊ]  +  [mu] - [wu mu]  [u mu]    

iii. [wʊ]  +  [ti] - [wu ti]   [u ti]    

iv. [wʊ]  +  [bʊ] - [wʊ bʊ]  [ʊ bʊ]    

v.  [wʊ]  +  [æburo] - [wææburo]  [wææburo]   

vi. [wʊ]  +  [akʊkɔ] - [waakʊkɔ]  [waakʊkɔ]   

Ɛda adi nhwɛso (11) mu sɛ, asɛmfua ne ka mu no, anofafa bata dadamu-bɛtɛɛ 

konsonante [w] no mpue nhwɛso (11 i - iv) wɔ Akwamu/Kamena mu, bere epue Ofie mu. 

Nhwɛso (11 v, vi) mu no, esiane sɛ baworo hyɛ edin asɛmfua no ase nti konsonante no 

pue ne ka mu wɔ Akuapem kasa nyinaa mu. Afei nso baworo a ɛwɔ edinnsiananmu mu 

ne baworo a ɛwɔ edin asɛmfua mu sae wɔ [+/-Kan] biakoyɛ mu.  

Bio, sɛ edinnsiananmu ne adeyɛ hyia na edi dwuma sɛ adeyɛ kasasin a, anofafa bata 

dadamu-bɛtɛɛ konsonante [w] no mpue asɛmfua ne ka mu. Eyi mu nso no, ɛsɛ sɛ 

konsonante di adeyɛ no kan. Sɛ edinnsiananmu ne adeyɛ hyia a, yɛkyerɛw bom. Yɛnhwɛ 

ɛho nhwɛso wɔ ase ha. 

12.  Asɛmfua  Ofie  Akwamu/Kamena   

         i. [wʊ]   +   [bɔ] -      [wʊbɔ]   [ʊbɔ]    

ii. [wʊ]   +   [tu] -      [wutu]   [utu]    

iii. [wʊ]   +   [ɕɛ] -      [wʊɕɛ]   [ʊɕɛ]    

iv. [wʊ]   +   [ji] - [wʊji]   [uji] 

    

3.2 Ͻmene 

Ɔkasa mu ɛtɔ mmere bi a, baworo anaa konsonante tumi hyɛ ɔfoforo ma ne yɛ 

anaa su a ɛwɔ dedaw no sesa.  Roach (1991) se, ɔmene nyɛ ade a bere biara esi kɛkɛ 

mmom egyina sɛnea obi rekasa so. Ͻkyerɛ sɛ, yɛtaa hu ɔmene bere a yɛrekasa ntɛntɛm so. 

Ɛyɛ bere a nnyegyei aba bi nya nsunsuanso wɔ ɔfoforo so ma ne su sesa (Crystal, 2007 ne 

Mathews, 2007) sɛnea ɛne nnyegyei aba a ɛhyɛ n’anim anaa ɛtoa ne so besae. Sɛnea 

Shane (1973) da no adi wɔ Owulah (2014) kyerɛ mu sɛ, ɔmene kwan so no nnyegyei aba 

bi fa ɔfoforo a ɔbɛn no su. Eyi mu na ɔrekyerɛ sɛ, kɔnsonante betumi amene baworo, 

baworo betumi amene kɔnsonante, kɔnsonante betumi amene ne yɔnko kɔnsonante na 

baworo nso betumi amene ne yɔnko baworo.  

 

3.2.1 Ͻmene ho Akwankyerɛ  

3.2.1.1 Ͻmene Nkɔanim Nniso: Ɔmene kwan yi so no, nnyegyei aba (kɔnsonante) a edi 

kan na ɛhyɛ nea ɛtɔ so abien anaa edi n’anim ma ɛsesa bɛfa ne su. Eyi ma nhyehyɛe bi te 

sɛ; K1 # K2 → K1K1. 

Nhwɛso 

13. i. /n + da/ - [nna]  /d/    /n/  

 ii. /n + damfʊ/ - [nnaɱfʊ]     

 iii. /m + bɔ/ - [mmɔ]  /b/    /m/  

 iv /m + bu/ - [mmu]   

    

3.2.1.2 Ͻmene Nkɔakyi/Akyisan Nniso: Ɔmene kwan yi so no, nnyegyei aba 

(konsonante) a ɛtɔ so abien na ɛhyɛ nea ɛwɔ n’anim no ma ɛbɛfa ne su, nanso nnyegyei 

abien no sae wɔ nnyegyeeyɛ beae mu. Eyi ma nhyehyɛe bi te sɛ; K1 # K2 → K1K2. 

Nhwɛso 

14. i. /n + kɔ/ - [ŋkɔ]  /n/   /ŋ/  

 ii. /asɛm + ti/ - [asɛnti]  /m/    /n/  

 iii. /mpæjin + fʊ/ - [mpæjiɱfʊ] /n/    /ɱ/  

 iv. /asɛm + ka/ - [asɛŋka] /m/    /ŋ/  

Nnyegyei aba a ɛmene ɔfoforo sesa ne su no, betumi adi dwuma korakora anaa hɔ-ne-hɔ. 

Wɔ hɔ-ne-hɔ ɔmene kwan so no, nnyegyei aba a ɛhyɛ ɔfoforo no, de ne su fa bi na ɛhyɛ 

nnyegyei (konsonante) no. Mpɛn pii no nnyegyei aba no sae wɔ nnyegyeiyɛ beae mu.  

Nhwɛso 

15. i. /n + kɔ/ - [ŋkɔ]   

 ii. /asɛm + ti/ - [asɛnti]   

Korakora ɔmene kwan so no, nnyegyei aba no de ne su (nnyegyeiyɛ beae ne 

nnyegyei yɛbea) nyinaa na ɛhyɛ nnyegyei foforo no ma ɛsesa.  

Nhwɛso 

16. i. /n + di/   -  [nni]    

 ii. /asɛm + bisa/  - [asemmisa]   

 iii. /asɛmn + dibea/ - [asennibea] 

 

3.3 Hwemmɔ 

Ɛyɛ ɔkwan a nnyegyei (baworo anaa konsonante) a ɛnyɛ hwenem nya hwenem su 

bere a [+ Hwenem] konsonante toa ne so anaa ɛhyɛ n’anim. Agyinaehyɛde a ɛkyerɛ 

hwemmɔ ne [ ˜ ]. Yɛde eyi to nnyegyei aba (baworo) a enya nsunsuanso wɔ ne so no so. 

 K B    K B 

 f  ã         f   a 

 

       [+Hwenem]          [-Hwenem] 

Dwumadi dodow no ara na akɔ so wɔ Akuapem baworo hwemmɔ mu enti merensɛe bere 

wɔ ɛno ho koraa, mmom mɛhwɛ konsonante hwemmɔ wɔ Akuapem mu. Eyi da adi wɔ 

ɔfa 3.2.1 mu. 

 

3.3.1 Konsonante Hwemmɔ 

Dolphyne (2006) kyerɛ sɛ, sɛ baworo bi nya hwenem su a, annya-anyɛ baworo 

ntumi hyɛ n’anim anaa ntoa ne so. Wɔ Akuapem mu no, sɛ annya-anyɛ baworo dadamu 

konsonante /j/ hyɛ baworo a anya hwenem su anim a, konsonante no bɛyɛ hwenem ne ka 

mu ne titiriw Akwamu ne Kamena mu. Bio, ɛkɔba sɛ agyinae-nkyeremu konsonante /ʥ/ 

a emu piw toa hwenem konsonante so a, ɛsesa yɛ hwenem konsonante. Ladefoged (2001) 

nso akyerɛ sɛ, annya-anyɛ baworo [w, l, r, j] tumi nya hwenem su wɔ ne ka mu bere a 

ɛhyɛ hwenem baworo anim. Eyi na ɔrekyerɛ sɛ Yuroba kasa mu no, anofafa bata 

dadamu-bɛtɛɛ konsonante [w] tumi nya hwenem su ne ka mu bere a ɛhyɛ hwenem 

baworo [ɔ] anim. Sɛ ebia; [wɔ] ‘they’. 

Yɛnhwɛ nhwɛso a ɛwɔ ase ha yi. 

  Asɛmfua Ofie        Akwamu Kamena 

17.  i. /jamʊ/  [jam]  [ɲãm]  [ɲãm]   

ii. /jɛnɪ/  [jɛŋ]  [ɲɛŋ]  [ɲɛn]   

iii. /ɔpæjin/ [ɔpæjiŋ] [ɔpæɲĩŋ] [ɔpæɲĩĩ]  

iv. /n+ʥe/ [ɲɲe]  [ɲɲe]  [ɲʥɪ]  

Ofie     Akwamu/Kamena 

[-Hwenem][+Hwenem]   [-Hwenem][+Hwenem] 

 

         j     a     m                      j     a    m   Asɛmfua 

   

[+Dadamu][-Dadamu]               [+Dadamu][-Dadamu]  

         [+Hwenem] 

 

     -------------------                     j     a     m      Hwenem Tene 

                

          [+Dadamu][-Dadamu]  

 

 

˜ 

˜ ̃ 

 [-Hwenem][+Hwenem]       [+Hwenem] 

 

          j     a     m    ɲ     a    m  Awiei 

 

[+Dadamu][-Dadamu]        [+Dadamu][-Dadamu]     

          [jam]            [ɲãm] 

/jam/ ne asɛmfua no. Hwenem konsonante /m/ a etwa asɛmfua no to tene ne su no kɔ 

baworo /a/ ne dadamu konsonante /j/ so wɔ Akwamu anaa Kamena pɛ mu. Eyi ma 

konsonante no bɛyɛ dadamu hwenem /ɲ/ esiane baworo /ã/ a anya hwenem su nti. Ofie 

mu no, esiane baworo /a/ a ɛyɛ [-Hwenem] nti, dadamu konsonante no da so yɛ [-

Hwenem].  

 

      Ofie/Akwamu               Kamena 

[+Hwenem][-Hwenem]   [+Hwenem][-Hwenem] 

 

            n       ʥ     e          n       ʥ     ɪ  Asɛmfua 

 

[-Dadamu][+Dadamu]   [-Dadamu][+Dadamu] 

[+Hwenem][-Hwenem]     [+Hwenem][-Hwenem]  

 

            n      ʥ     e           n      ʥ     ɪ    Hwenem ne 

                    Dadamu Tene 

[-Dadamu][+Dadamu]     [-Dadamu][+Dadamu]  

[+Hwenem][-Hwenem]    [+Hwenem][-Hwenem] 

 

              ɲ      ɲ     e           ɲ      ʥ     ɪ  Awiei  

 

               [+Dadamu]                          [+Dadamu]  

           [ɲɲe]     [ɲʥɪ] 

Ahosodi nnyegyei dwumadi yi so se-akyi hwenem konsonante /n/ tene ne 

hwenem su no kɔ dadamu agyinae-nkyeremu konsonante /ʥ/ so wɔ Ofie anaa Akwamu 

pɛ mu. Dadamu agyinae-nkyeremu konsonante no nso tene ne dadamu su no kɔ se-akyi 

hwenem konsonante no so wɔ Akuapem mu.  

 

3.4 Baworo mene Konsonante 

Sɛ baworo bi toa konsonante bi so a, su a baworo no wɔ no bi tumi hyɛ 

konsonante no wɔ ne ka mu. Sɛnea Shane (1973) da no adi wɔ Owulah (2014) mu kyerɛ 

sɛ, su a baworo bi wɔ no betumi de ahyɛ konsonante so ma abɛyɛ mmataho de ama 

konsonante no. Ͻfa yi bɛhwɛ Dadamu-so-kɔ, Ano-kurukuruwayɛ, Anofafa bata Dadamu-

so-kɔ ne Akyiyɛ wɔ Akuapem mu. 

 

3.4.1 Dadamu-so-kɔ 

Ɛyɛ konsonante nnyegyei a ne yɛ mu no tɛkrɛma no ma so kɔ dadamu denden 

beae hɔ. Ɛyɛ konsonante mmataho dwumadi no mu biako. Abakah (2012) ne Dolphyne 

(2006) kyerɛ sɛ Akan mu dadamu-so-kɔ si bere a [+Soro] dadamu anim baworo toa 

konsonante so na ɛde ne su no hyɛ konsonante no ne ka mu. Oyebola (n.d) nso kyerɛ sɛ, 

Hausa kasa mu no dadamu-so-kɔ si bere a dadamu anim baworo toa se-akyi ne dadamu-

bɛtɛɛ konsonante so. Mallet (2001) nso akyerɛ sɛ Tataltepec Chatino kasa mu sɛ dadamu-

bɛtɛɛ kɔnsonante /k/ hyɛ baworo /e/ anim a, kɔnsonante no bɛyɛ dadamuyɛ ne ka mu. 

Owulah (2014) nso akyerɛ sɛ, wɔ Dangme kasa mu no, sɛ [+soro, -akyi] baworo /i/ toa 

kɔnsonante so a, kɔnsonante no bɛyɛ dadamuyɛ ne ka mu. Agyinaehyɛde a ɛkyerɛ 

dadamu-so-kɔ ne   [ j ].  

Dadamu-so-kɔ gu mu ahorow abien Akuapem mu. Eyinom ne dadamu-so-kɔ hɔ-ne-hɔ ne 

dadamu-so-kɔ korakora. 

 

3.4.1.1 Dadamu-so-kɔ Hɔ-ne-hɔ  

Dadamu-so-kɔ hɔ-ne-hɔ mu no, konsonante a dadamu anim baworo de ne su hyɛ 

no no nyera anaa ɛnsesa korakora, mmom bere biara konsonante no ne mmatahode no wɔ 

hɔ. Sɛ baworo abien a ne nhyehyɛe yɛ B1B2#, na B1 baworo nnyegyeiyɛ beae su 

ahyɛnsode yɛ [SE-AKYI] ne nnyegyei akwaa mu toa konsonante a ne nnyegyeiyɛ beae su 

ahyɛnsode nyɛ [DADAMU-BƐTƐƐ] ne nnyegyei akwaa mu so a, baworo no de ne su no 

hyɛ konsonante no ma ɛbɛyɛ dadamuyɛ. Akuapem mu no, konsonante no bɛyɛ dadamuyɛ 

bere a B1 yɛ [+Kan] dadamu baworo (Abakah, 2012) sɛnea ɛda adi nhwɛso (18) mu no.  

Asɛmfua Ofie/Akwamu Kamena   

18.  i. /bio/           [bjio]  [biem]   

ii. /ɔbɪa/           [ɔbjɪa]  [ɔbaa]   

iii. /pioto/           [pjioto]  [pjioto]   

iv. /apῖã/           [apjῖã]  [apjῖã]   

Nhwɛso (18 i, ii) mu Kamena nka konsonante no wɔ dadamu beae hɔ. Wɔ (18 iv) mu no, 

Akuapem ka konsonante no wɔ dadamu beae hɔ mpo bere a baworo no yɛ [-Kan].  

 

3.4.1.2 Dadamu-so-kɔ Korakora 

Dadamu-so-kɔ korakora mu no, konsonante a dadamu anim baworo de ne su hyɛ 

no no yera anaa ɛsesa korakora. Mallet (2001) kyerɛ sɛ Dakota Sioux kasa mu no, sɛ 

dadamu-bɛtɛɛ konsonante /k/ toa soro anim baworo /i/ so a, dadamu-so-kɔ a esi no yɛ 

korakora, sɛ ebia; /ikaxe/ - [ʧaɣe] ‘adeyɛde’, /ikax/ - [ʧaɣ] ‘yɛ’. Eyi ne sɛnea esi Akan 

(Akuapem) mu bɔ abira. Ɛne sɛ, Akuapem mu no, ɛkɔba sɛ baworo a ne nnyegyeiyɛ beae 

su ahyɛnsode yɛ [SE-AKYI] na ɛsan yɛ [+Soro] wɔ ne nhyɛepon ahyɛnsode mu toa 

konsonante a ne nnyegyeiyɛ beae su ahyɛnsode yɛ [DADAMU-BƐTƐƐ] so a, baworo no 

de ne su no hyɛ konsonante no ma ɛbɛyɛ [-anim, SE-AKYI].      

Asɛmfua  Ofie   Akwamu/Kamena   

19.  i. /ɔkɪna/   [ɔʨɪna]            [ɔʨɪna]    

ii. /gidi/   [ʥidi]            [ʥidi]   

iii. /ɔhɪwʊ/  [ɔɕɪw]            [ɔɕɪw]    

iv. /æsikire/  [æsikire]          [æsiʨire]   

Ɛda adi nhwɛso a ɛwɔ soro yi mu sɛ [+Soro] se-akyi baworo a ɛtoa akyi konsonante no so 

hyɛ konsonante no ma ɛyɛ [-anim, se-akyi] nhwɛso (19 i - iii) mu. Nhwɛso (19 iv) mu no, 

se-akyi baworo no wɔ hɔ Ofie mu bere a ɛhyɛ konsonante no ma ɛyɛ [-anim, se-akyi] 

Akwamu anaa Kamena mu. 

3.5 Kɔnsonante mene Baworo 

Sɛ baworo a ne nnyegyeiyɛ beae su ahyɛnsode yɛ [SE-AKYI] hyɛ konsonante a 

ne nnyegyeiyɛ beae su ahyɛnsode yɛ [ANOFAFA] anim a, konsonante no de ne su no hyɛ 

baworo no ma ɛbɛyɛ kurukuruwa (anofafa) wɔ ne ka mu. Kamena mu no, sɛ konsonante 

/w/ twa asɛmfua to a, mpɛn pii ɛyera wɔ ne ka mu. Nhwɛso (20 iv, v) mu no, anofafa bata 

dadamu-bɛtɛɛ konsonante /w/ no yera bere a atene ne su akɔ baworo no so wɔ Kamena 

mu awie.  

Asɛmfua Ofie/Akwamu Kamena   

20.  i. /ʨɥiw/  [ʨɥuw]  [ʨɥi]    

ii. /ʥɥiriw/ [ʥɥurwuw]  [ʥɥiri]    

iii. /ɕɥɪw/  [ɕɥʊw]   [ɕɥɪ]    

iv. /ʨɥɪrɛw/ [ʨɥʊrwɔw]  [ʨɥʊrwɔ]   

v. /ʨɪrɛw/  [ʨɪrɛw]  [ʨɥʊrwɔ]   

vi. /aɥɪrɛhʊw/ [aɥʊrwɔhwʊw]  [aɥɪrɛhwʊ]   

vii. /ʥæbiriw/ [ʥæbwurwuw]  [ʥæbre] 

viii. /aɕɥɪrɪw/ [aɕɥʊrwʊw]  [aɕɥɪrɪ]  

 

 Ofie/Akwamu        Kamena 

       [-Se-akyi][+Anofafa]         [-Se-akyi] [+Anofafa]  

 

          Asɛmfua 

 ʨɥ ɪ  r  ɛ  w     ʨɥ ɪ  r  ɛ  w 

       [-Se-akyi][+Anofafa]         [-Se-akyi][+Anofafa]  

 

           Kurukuruwa Tene 

 ʨɥ ɪ  r  ɛ  w    ʨɥ ɪ  r  ɛ  w 

                       [+Anofafa] 

 

             Konsonante Yera 

 -------------------   ʨɥ ʊ  r  ɔ  w 

                     [+Anofafa]       [+Anofafa]  

 

          Awiei 

 ʨɥ ʊ  r  ɔ  w        ʨɥ ʊ  r  ɔ 

[ʨɥʊrwɔw]        [ʨɥʊrwɔ] 

 

3.6 Anofafa bata Dadamu-so-kɔ 

Ɛyɛ konsonante nnyegyei a ne yɛ mu no, anofafa no yɛ kurukuruwa na bere koro 

no mu ara tɛkrɛma no ma ne mu so kɔ dadamu-denden beae hɔ. Ansa na eyi betumi asi 

no, ɛwɔ nhyehyɛe a nnyegyei aba no di so. KUa/e yɛ nhyehyɛe a Abakah (2012) de kyerɛ 

sɛ ɛde anofafa bata dadamu-so-kɔ ba Akan mu. Sɛ anofafa bata dadamu-so-kɔ betumi afa 

KUa/e nhyehyɛe kwan yi so asi a, ɛsɛ sɛ mmara nnidiso a ɛwɔ ase ha yi di dwuma. 

Agyinaehyɛde a ɛkyerɛ anofafa bata dadamu-so-kɔ ne [ɥ].  

K – no gyina hɔ ma konsonante 

U – yɛ fonim a egyina hɔ ma akyi baworo /u/ ne /ʊ/  

a/e – yɛ baworo a ɛtoa U fonim no so. 

Yɛnhwɛ nhyehyɛe yi. 

# tua #       # nῦã # # due #      ← Asɛmfua 

# twua #     # nwῦã # # dwue #    ← Ano-kurukuruwayɛ 

# twia #      # nwῖã # # dwie #     ← Nsae wɔ anto-kurukuruwa baworo biakoyɛ mu 

# tɥia #       # nɥῖã # # dɥie #     ← Dadamu-so-kɔ wɔ ano-kurukuruwayɛ  konsonante so 

[tɥia]        [nɥῖã] [dɥie]       ← Awiei 

KUa/e Nhyehyɛe anaa mmara yi kyerɛ sɛ, sɛ [+Kurukuruwa] baworo sɛ ɛyɛ [+/-

Kan] toa konsonante so a, ɛde ne kurukuruwa su no hyɛ konsonante no ma ɛbɛyɛ ano-

kurukuruwayɛ KwUa/e. Ɛno akyi, [+Kurukuruwa, +/-Kan] ‘fonim’ U ne /a/ anaa /e/ 

baworo sae wɔ anto-kurukuruwa baworo biakoyɛ mu. Dadamu baworo /I/ besi U anan 

mu ma ɛyɛ KwIa/e. Ɛno akyi no, dadamu baworo no de ne dadamu su no hyɛ ano-

kurukuruwayɛ konsonante no ma ɛyɛ anofafa bata dadamu-so-kɔyɛ KɥIa/e. Yɛnhwɛ 

nhwɛso a ɛwɔ ase ha wɔ Akuapem mu.  

Kamena     Ofie/Akwamu 

# ogũãn #     # ogũãn # ←   Asɛmfua 

# ogwũãn #     # ogwũãŋ # ←   Ano-kurukuruwayɛ 

# ogwĩãn #     ----------- ←   Nsae wɔ anto-kurukuruwa baworo biakoyɛ mu 

# oʥɥĩãῖ #     ----------- ←  Dadamu-so-kɔ wɔ ano-kurukuruwayɛ konsonante so 

# oʥɥãῖ #     ---------- ←   Awiei 

Nhwɛso a ɛwɔ ase ha yi kyerɛ anofafa bata dadamu-so-kɔ wɔ Akuapem mu. 

Asɛmfua    Ofie    Akwamu/Kamena  

21.  i. /mpabʊa/  [mpabɥɪa]  [mpabʊa]   

ii. /ækũã/   [akɥῖã]   [ækũã]     

iii. /ŋkʊa/   [ŋkɥɪa]   [ŋkʊa]    

iv. /pokuasɪ/  [pokɥiasɪ]  [pokuasɪ]   

v. /mῦã/   [mɥῖã]   [mῦã]    

vi. /ɛnʊ # æʨi/  [ɛnɥῖ # æʨi]  [ɛnʊ # æʨi]   

vii. /ɛhῦ # adɔ/  [ɛhɥῖ # adɔ]  [ɛhῦ # adɔ]   

viii. /ɔbiakʊ # aka/ [ɔbɪakɥɪ # aka]  [ɔbaakʊ # aka]   

ix. /mɪ # bʊ # æfuw/ [mɪ # bɥɪ # æfuw] [mɪ # bʊ # æfuw]  

x /ɛnʊ # ara # nen/ [ɛnɥɪ # aa # nen] [ɛnʊ # aa # nen]  

Ɛda adi nhwɛso yi mu sɛ, (21 i - v) mu no, Ofie ka konsonante no anofafa bata dadamu-

so-kɔyɛ kwan so bere a Akwamu anaa Kamena nka konsonante no kwan yi so bere a mpo 

edi KUa hyehyɛe yi so. Abakah (2012) kyerɛ sɛ, sɛ KUa nhyehyɛe no si wɔ 

asɛmfua/mɔɔfem ahye so mpo a Akuapem ka konsonante no wɔ anofafa bata dadamu-so-

kɔyɛ kwan so sɛnea ɛda adi wɔ nhwɛso (21 vi – x) mu no. Sɛnea Abakah kyerɛ sɛ esi 

Akuapem mu no kɔ so Ofie mu. Akwamu anaa Kamena nka konsonante no kwan yi so. 

 

3.7 Dadamu-Bɛtɛɛyɛ20 

Dadamu-bɛtɛɛyɛ yɛ fɔnɔlɔgyi kwan a ɛkyerɛ sɛnea nnyegyei aba bi a enni 

nnyegyeeyɛ beae su ahyɛnsode [DADAMU-BƐTƐƐ] nya [DADAMU-BƐTƐƐ] su wɔ ne 

yɛ mu esiane beae a ɛhyɛ nti. Akan konsonante nkutoo so na Abakah (2012) kyerɛ sɛ 

dadamu-bɛtɛɛyɛ di dwuma. Ɛne sɛ, sɛ konsonante ne titiriw hwenem [+anim, SE-AKYI] 

hyɛ baworo a ne nnyegyeeyɛ beae su ahyɛnsode yɛ [DADAMU-BƐTƐƐ] anaa [SE-AKYI] 

na ɛsan wɔ esu ahyɛnsode [+Soro] wɔ ne nhyɛepon mu anim a, baworo no tene ne su no 

kɔ hwenem se-akyi konsonante no so na eyi ne nnyegyeiyɛ beae su ahyɛnsode [SE-

AKYI] no fi hɔ ma ɛbɛyɛ [+Soro, DADAMU-BƐTƐƐ] wɔ ne ka mu (Abakah, 2012). 

Yɛnhwɛ ɛho nhwɛso wɔ ase ha. 

Asɛmfua     Ofie/Akwamu Kamena Iguae/Anee  

22.  i.  /sɔnῖ/   [sɔŋ]  [sɔn]  [sɔn]   

i. /kanῖ/   [kãŋ]  [kãn]  [kãn]   

iii. /pɔnῦ/   [pɔŋ]  [pɔn]  [pɔn]    

iv. /ɛbɔnῦ/  [ɛbɔŋ]  [ɛbɔn]  [ɛbɔn]   

v. /tɔnῦ/   [tɔŋ]  [tɔn]  [tɔn]    

Ɛda adi nhwɛso yi mu sɛ (22 i, ii) mu no, baworo no wɔ esu ahyɛnsode [SE-AKYI] wɔ ne 

nnyegyei akwaa mu na ɛhyɛ konsonante no ma ɛyɛ akyi prɛko pɛ wɔ Ofie anaa Akwamu 

mu. Nhwɛso (22 iii-v) mu no, baworo a ɛde dadamu-bɛtɛɛyɛ ba no wɔ esu ahyɛnsode 

[DADAMU-BƐTƐƐ] wɔ ne nnyegyeeyɛ akwaa mu. Ɛtene ne su no kɔ hwenem se-akyi 

anim konsonante no so ma ɛyɛ akyi wɔ Ofie anaa Akwamu mu. Baworo no yera fi 

asɛmfua no to bere a atene ne su no awie. Kamena mu no, [SE-AKYI] anaa [DADAMU-

BƐTƐƐ] baworo no ntene wɔn su nkɔ hwenem anim se-akyi konsonante no so, mmom 

[+Soro, DADAMU-BƐTƐƐ] baworo no yera ne ka mu sɛnea ɛda adi wɔ Iguae/Anee Fante 

kasa mu (Abakah, 2012). Nnyegyei ahosodi dwumadi a ɛwɔ ase ha kyerɛ eyi ase. 

 

 

˜ 

˜ 

˜ 

˜ ˜ 

˜ 

˜ 

˜ ˜ 

˜ 

˜ 

˜ 

      Ofie/Akwamu           Kamena/Iguae/Anee 

a.               [Se-akyi][Dadamu-bɛtɛɛ]                   [Se-akyi][Dadamu-bɛtɛɛ] 

 ɛ       b      ɔ       n       ʊ  ɛ      b      ɔ       n       ʊ       Asɛmfua 

                   [+Soro]        [+Soro] 

b.        [Se-akyi][Dadamu-bɛtɛɛ]             

 ɛ       b      ɔ       n       ʊ   -------------     [Dadamu-bɛtɛɛ] Tene 

                   [+Soro]         

d.                        [Dadamu-bɛtɛɛ]             

 ɛ       b      ɔ       n       ʊ   -------------  [+Soro] Tene 

                   [+Soro] 

e.                [Dadamu-bɛtɛɛ]                             [Se-akyi][Dadamu-bɛtɛɛ] 

 ɛ       b      ɔ       n       ʊ  ɛ      b      ɔ       n       ʊ   Baworo Yera 

                   [+Soro]        [+Soro] 

ɛ.                        [Dadamu-bɛtɛɛ]      [Se-akyi] 

           ɛ       b      ɔ      ŋ                  ɛ      b      ɔ       n         Awiei 

                   [+Soro]                      

                    [ɛbɔŋ]                   [ɛbɔn] 

3.8 Baworo Biakoyɛ 

Ͻfa yi bɛhwɛ Baworo Biakoyɛ wɔ Asennua mu, Nsianim ne Nsiakyi (nsiho) ho, 

Kurukuruwa Biakoyɛ ne Biakoyɛ wɔ Nsɛmfua Ahye so wɔ Akuapem mu.  

Schachter ne Fromkin (1968), Roca ne Johnson (1999), O’keefe (2003), ne Dolphyne 

(2006) akyerɛ baworo biakoyɛ mu sɛ, ɛyɛ mmara a ɛhwehwɛ sɛ baworo a ekodi ahyia wɔ 

asɛmfua bi mu bɛyɛ baworo a wɔn nyinaa fi kuw biako sɛ ɛyɛ [+Kan] anaa [-Kan] mu. Sɛ 

yegyina tɛkrɛma no nworɔe ne n’anim ba so a, Akan baworo no wɔ nkyekyɛmu abien.  

Eyinom ne; 

     [+Kan]      [-Kan] 

          i           ɪ 

          e           ɛ 

          u           ʊ 

          o           ɔ 

          æ           a 

[+Kan] baworo yɛ mu no, tɛkrɛma no worɔ ba n’anim ma emu ntin no yere tann. [-Kan] 

baworo yɛ mu no, tɛkrɛma no ntin mu gow ma ɛworɔ kɔ n’akyi. 

 

3.8.1 Biakoyɛ wɔ Asɛnnua mu 

Eyi yɛ bere a baworo a ekodi ahyia asɛmfua asɛnnua bi mu nyinaa fi kuw biako, 

sɛ ɛyɛ [+Kan] anaa [-Kan] mu. Nhwɛso a ɛwɔ ase ha kyerɛ eyi ase. Baworo a biakoyɛ wɔ 

mu no na mayɛ no tuntum no.  

  [+Kan]   [-Kan]    

[tjie]    [sɔrɪ]    

  [suro]    [pʊrɔw]  

  [tjuo]    [sɛɪ]   

Eyi da nkyɛn a, baworo a ɛwɔ nsɛmfua binom mu kodi ahyia a, ɛto mmara. Ɛne 

sɛ, [+Kan] ne [-Kan] baworo nyinaa hyia asɛmfua n’asɛnnua mu. Dolphyne (2006) kyerɛ 

sɛ, /a/ ne /ɛ/ yɛ baworo a ɛde mmarato ba Akan nsɛmfua binom te sɛ; bisa ne ɲinsɛn mu. 

Abakah (2003) ne Dolphne (2006) kyerɛ sɛ, nsɛmfua binom a ɛtete sɛɛ mu no, baworo 

biakoyɛ no wɔ afaafa abien. Nsianim a ebesi adeyɛ/edin n’anim ne asɛnsin (baworo) a edi 

kan wɔ adeyɛ/edin no mu besae wɔ biakoyɛ mu. Sa ara nso na nsiakyi a ebesi adeyɛ/edin 

n’akyi ne asɛnsin a etwa to wɔ adeyɛ/edin no mu besae wɔ biakoyɛ mu. Sɛ ebia;  

/ɔ-bisa-ɪ/ - [o-bisa-ɪ]  

/ɔ- ɲinsɛn-ɪ/   - [o-ɲinsɛn-ɪɪ]  

/ɔ-bisa-se/ - [o-bisæ-se]     (Ofie/Akwamu Akuapem)  

Sɛ nsianim ne nsiakyi yi di dwuma sɛɛ de a, ɛno de ɛkyerɛ sɛ baworo mmarato nni 

nsɛmfua yi mu. 

Abakah (2003) kyerɛ sɛ yɛrentumi nnyina baworo a ekodi ahyia nsɛmfua bi mu so 

nkyerɛ sɛ baworo biakoyɛ asi Akan mu, mmom bere biara gye sɛ yɛde nsianim anaa 

nsiakyi (nsiho) di dwuma. Yɛnhwɛ sɛnea baworo biakoyɛ fa so si wɔ nsianim ne nsiakyi 

(nsiho) ahorow a ɛwɔ Akuapem mu. 

3.8.2 Biakoyɛ wɔ Nsianim ne Nsiakyi (Nsiho) mu 

Sɛ baworo bi su bɛsesa a, bere biara egyina baworo su a ɛwɔ adeyɛ/edin asɛnnua 

no mu so. Schachter ne Fromkin (1968) ne Abakah (2003) aka se, bere biara ɛyɛ [+Kan] 

baworo na ɛsesa [-Kan] baworo yɛ no [+Kan]. Yɛnhwɛ baworo biakoyɛ wɔ nsiho ahorow 

no mu. 

 

3.8.2.1 Adeyɛ Nsianim 

Adeyɛ nsianim a edi dwuma Akuapem mu binom ne Edinnsiananmu, Daakye, 

Nkɔe, Mmae ne Ensii nsianim. Nsianim yi mu baworo biara yɛ [-Kan] na ɛne baworo a 

ɛwɔ edin/adeyɛ asennua mu sae wɔ [+/-Kan] biakoyɛ mu. 

a. Edinnsiananmu Nsianim:  /mɪ/, /wʊ/, /ɔ/, /yɛ/, /wɔ/, /mʊ/.  

Nhwɛso 

[-Kan]   [+Kan]  

mɪ-tɔ   mi-tu   

wʊ-tɔ   wu-tu   

ɔ-tɔ   o-tu   

yɛ-tɔ   ye-tu   

wɔ-tɔ   wo-tu   

mʊ-tɔ   mu-tu   

b. Daakye Nsianim -       /bɛ/ 

[-Kan]   [+Kan]   

ɔ.bɛ.kɔ   o.be.tu    

yɛ.bɛ.fa  ye.be.ji   

c. Nkɔe Nsianim  - /kɔ/  

[-Kan]   [+Kan]    

ɔ.kɔ.fa   o.ko.bu  

yɛ.kɔ.ɕɛ  ye.ko.di 

d. Mmae Nsianim  - /bɛ/  

[-Kan]   [+Kan]   

ɔ.bɛ.tɔ   o.be.di   

yɛ.bɛ.fa  ye.be.di  

e. Ensii Nsianim  - /rɪ/  

[-Kan]      

ɔ.rɪ.fa   

yɛ.rɪ.tɔ   

wɔ.rɪ.ji   

Esiane sɛ ensii nsianim yɛ [-Kan] Akuapem mu dedaw nti (Abakah 2003) ɛne [+Kan] 

baworo su a ɛwɔ adeyɛ asɛnnua mu nsae wɔ biakoyɛ mu. 

 

3.8.2.2 Adeyɛ Nsiakyi 

Adeyɛ nsiakyi a edi dwuma Akuapem mu ne, Edinyɛ ne Twam nsiakyi. Nsiakyi 

yi mu baworo biara yɛ [-Kan] na ɛne baworo a ɛwɔ adeyɛ/edin asennua mu sae wɔ [+/-

Kan] biakoyɛ mu. 

f. Edinyɛ Nsiakyi  -  /ɪ/ 

 Adeyɛ   Edin   

/ɥie/  - [æ.ɥie.i]  

/sʊɛ/  - [a.sʊɛ.ɪ]  

/tɔ/  - [a.tɔ.ɪ]   

/pue/  - [æ.pue.i] 

g. Twam Nsiakyi  - /ɪ/  

[-Kan]   [+Kan]   

ɔ.tɔ.ɪ   wo.ji.i   

yɛ.ɕɛ.ɪ   ye.bu.i  

  

3.8.3 Kurukuruwa Biakoyɛ21 

Kurukuruwa biakoyɛ yɛ ɔkwan a baworo a ɛyɛ [-Kurukuruwa] sesa bɛyɛ 

[+Kurukuruwa]. Eyi si bere a baworo a ɛwɔ adeyɛ asennua mu yɛ [+Kurukuruwa] na 

ɛtene ne su no kɔ nsianim baworo a ɛyɛ [-Kurukuruwa] so, hyɛ no ma ɛbɛyɛ 

[+Kurukuruwa]. Sɛ eyi da nkyɛn a, kanyɛ su a baworo a ɛwɔ adeyɛ asɛnnua mu wɔ nso 

tumi tene ma ɛhyɛ [-Kan] baworo a ɛwɔ nsianim no mu ma ɛyɛ [+Kan].  

Ada adi Akan fɔnɔlɔgyi abakɔsɛm mu sɛ kurukuruwa biakoyɛ di dwuma Fante ne 

Asante kasa mu nkutoo. Animdefo yi bi ne Schachter ne Fromkin (1968), Abakah (2003), 

O’keefe (2003), Dolphyne (2006) ne afoforo binom. Wɔn nsɛm mu no, edinnsiananmu a 

esi adeyɛ n’anim yɛ biakofo edinnsiananmu a edi kan [mɪ] sɛnea ɛda adi wɔ nhwɛso (23) 

mu no. 

       Asɛmfua   Akuapem   

23. i. /mɪ-rɪ-kɔ-tu/   [mɪ-rɪ-ko-tu]   

 ii. /mɪ-rɪ--kɔ-bu/  [mɪ-rɪ-ko-bu]   

 iii. /mɪ-rɪ-kɔ-tɔ/  [mɪ-rɪ-kɔ-tɔ]   

Sɛnea ɛda adi wɔ nhwɛso yi mu no, baworo a ɛwɔ edinnsiananmu mu yɛ [-

Kurukuruwa]. Sɛ biribi sɛɛ si de a, ɛbɛyɛ den sɛ kurukuruwa biakoyɛ betumi ada adi 

Akuapem ɔkasa mu sɛnea animdefo yi akyerɛ no. Mmom sɛ baworo a ɛwɔ 

edinnsiananmu mu yɛ [+Kurukuruwa] de a, etumi de kurukuruwa biakoyɛ ba Akuapem 

mu.  

Ͻpon a ɛwɔ ase ha kyerɛ nsianim ahorow a etumi si adeyɛ anim wɔ Akuapem mu. 

Ͻpon 3.2 

 Nnsianim     [-Kuru]    [-Kan]      [+Kan]    [+Kan] 

       [-Kan]      [+Kuru]   [-Kuru]   [+Kuru] 

 Daakye        bɛ      be 

 Ensii         rɪ           rʊ 

 Nkɔe                 kɔ         ko 

 Mmae         bɛ      be 

 Biakofo edinnsiananmu a ɛtɔ so abiɛsa            ɔ 

 Biakofo edinnsiananmu a ɛtɔ so abien            wʊ 

 Dodow edinnsiananmu a ɛtɔ so abien             mʊ  

Ɔpon yi so baworo a ɛwɔ adeyɛ asɛnnua mu na ɛbɛkyerɛ nsianim a ebesi anim. Yɛnhwɛ 

nhwɛso a ɛwɔ ase ha yi. 

        Asɛmfua          Ofie                Akwamu          Kamena             

24.  i.       /mʊ-rɪ-kɔ-tu/ [mʊ-rʊ-ko-tu]      [mʊ-rɪ-ko-tu]     [mʊ-ko-tu]   

ii.      / mʊ-rɪ-kɔ-tu/   [mʊ-rʊ-kɔ-bɔ]     [mʊ-rɪ-kɔ-bɔ]      [mʊ-kɔ-bɔ]      

iii.     /wʊ-rɪ-kɔ/ [ʊ-rʊ-kɔ]     [wʊ-rɪ-kɔ]           [wʊ-kɔ]    

iv.     /ɔ-rɪ-kɔ/  ɔ-rʊ-kɔ]     [ɔ-rɪ-kɔ]        [ɔ-kɔ]      

Nhwɛso yi mu ɛda adi sɛ kurukuruwa biakoyɛ da adi Ofie mu bere a 

edinnsiananmu a esi adeyɛ n’anim yɛ biakofo edinnsiananmu a ɛtɔ so abien /wʊ/, abiɛsa 

/ɔ/ ne dodow edinnsiananmu a ɛtɔ abien /mʊ/ wɔ nhwɛso (24 i-v) mu. [+Kurukuruwa] 

baworo su a ɛwɔ adeyɛ asɛnnua mu tene ne su no kɔ nsianim no so nanso esiane sɛ 

baworo a ɛwɔ ensii nsianim /rɪ/ mu yɛ [-Kurukuruwa] dedaw nti, esiw [+Kurukuruwa] su 

a ɛtene wɔ adeyɛ asɛnnua no mu kwan Akwamu mu, nanso ɛhyɛ ensii nsianim no ma ɛyɛ 

[+Kurukuruwa] Ofie mu. Nea ɛboa ma ensii nsianim tumi nya [+Kurukuruwa] su wɔ ne 

ka mu ne kurukuruwa baworo a ɛwɔ edinnsiananmu no mu. Nhwɛso yi mu no Kamena 

mfa ensii nsianim /rɪ/ nni dwuma koraa.  

Esiane sɛ nsesae biara nni Akwamu ne Kamena mu nti, mɛkyerɛkyerɛ sɛnea ɛda 

adi Ofie mu nkutoo wɔ nnyegyei ahosodi dwumadi so. 

   Ofie Akuapem             

a. [-Kan]    [+Kan]                 

 

       mʊ    rɪ    kɔ   tu    Asɛmfua 

 

[-Kurukuruwa][+Kurukuruwa] 

 

b. [-Kan]    [+Kan]                 

 

       mʊ    rɪ    kɔ   tu    [+Kan] Tene     

     

          

[-Kurukuruwa][+Kurukuruwa] 

 

c. [-Kan]    [+Kan]                 

 

       mʊ    rɪ    ko   tu                           

      [+Kuru] Tene 

 

[-Kurukuruwa][+Kurukuruwa]  

d. [-Kan]    [+Kan]                 

 

       mʊ    rʊ    ko   tu     Awiei  

 

                 [+Kurukuruwa]       

     [mʊ-rʊ-ko-tu]       

(b) mu no [+Kan] baworo a ɛwɔ adeyɛ asɛnnua mu tene kɔ nkɔe nsianim /kɔ/ so na         

[-Kan] su a ensii nsianim /rɪ/ wɔ nso tene kɔ edinnsiananmu no so wɔ benkum fam. 

[+Kurukuruwa] baworo a ɛwɔ adeyɛ asennua mu tenn kɔ ensii nsianim /rɪ/ so yi ne         

[-Kurukuruwa] su a ɛwɔ dedaw no fi hɔ ma ɛbɛyɛ [+Kurukuruwa] wɔ (c) mu. (d) ne awiei 

no. 

Ofie Akuapem     

a.  [-Kan][-Kan]       

 

          wʊ   rɪ     kɔ    Asɛmfua 

 

           [-Kurukuruwa][+Kurukuruwa] 

b.  [-Kan][-Kan]      

 

          wʊ    rɪ    kɔ    [+Kuru] ne [-Kan] Tene 

 

          [-Kurukuruwa][+Kurukuruwa]   

c.            [-Kan]       

 

           wʊ   rʊ   kɔ     Awiei 

 

  [+Kurukuruwa]    

                 [wʊ-rʊ-kɔ]  

 

3.8.4 Baworo Biakoyɛ wɔ Nsɛmfua Ahye so 

Eyi si wɔ bere a nsɛmfua abien ahye so no [+Kan] baworo a ɛwɔ asɛmfua a ɛtɔ so 

abien (#B2‒) mu tene ne su no kɔ [-Kan] baworo a ɛwɔ asɛmfua a edi kan anaa ɛhyɛ 

n’anim (‒B1#) so hyɛ no ma ɛbɛyɛ [+Kan]. [+Kan] baworo a ɛhyɛ [-Kan] baworo yɛ no 

[+Kan] di dwuma wɔ nkɔakyi/akyisan kwan so (Schachter ne Fromkin, 1968 ne 

Dolphyne, 2006).  

Nhwɛso a ɛwɔ ase ha da baworo biakoyɛ wɔ nsɛmfua ahye so adi. 

Asɛmfua  Ofie/Akwamu   Kamena     

25.  i.  /wɔn # kɔ # ʥe/ [wo # ko # ʥe] [wɔ # kɔ # ʥɪ]          

ii. /ɔ # bɔ # dua/  [o # bo # dua]  [ɔ # bo # dua]         

iii. /jɛ # kɔ # tu/  [je # ko # tu]  [jɛ # ko # tu]        

iv. /ɔ # kɔ # fie/  [o # ko # fie]  [ɔ # ko # fie]        

v. /ɔ # pɛ # sika/  [o # pe # sika]  [ɔ # pe # sika]       

vi. /wʊ # bɛ # ʥe/ [wu # be # ʥe] [wʊ # bɛ # ʥɪ]       

vii. /ɔ # ka # se/  [ɔ # kæ # se]  [ɔ # ka # sɪ]          

viii /ɔ # bisa # se/  [o # bisæ # se]  [o # bisa # sɪ]        

Nhwɛso (25 i – vi, viii) mu no, [+Kan] baworo a ɛwɔ adeyɛ anaa edin asennua mu 

tenn ne su no kɔ asɛnsin (baworo) a esi n’anim nyinaa so wɔ Ofie anaa Akwamu mu. 

Nhwɛso (25 vii) mu no, [+Kan] a ɛtene wɔ adeyɛ asɛnnua mu ntra asɛnsin a ɛne baworo a 

ɛwɔ adeyɛ asɛnnua mu bɔ hye no. Kamena mu no, [+Kan] baworo a ɛwɔ adeyɛ/edin 

asɛnnua mu, tene ne su no kɔ asɛnsin (baworo) a ɛne adeyɛ anaa edin asennua bɔ hye no 

pɛ so.  

Yɛnhwɛ eyi wɔ nnyegyei ahosodi dwumadi so. 

Ofie/Akwamu   Kamena 

26 a.           [+Kan]           [+Kan] 

         Asɛmfua 

     jɛ  kɔ  tu     jɛ  kɔ  tu 

b.           [+Kan]           [+Kan] 

         

     jɛ  kɔ  tu                jɛ  kɔ  tu         [+Kan] Tene 

c.  [+Kan]           [+Kan] 

 

     je  ko  tu     jɛ  ko  tu               Awiei 

   [je ko tu]    [jɛ ko tu] 

 27 a.  [+Kan]           [+Kan] 

         Asɛmfua 

     ɔ   bɔ  dɥia               ɔ   bɔ  dɥia 

b.  [+Kan]           [+Kan] 

                 [+Kan] Tene 

     ɔ   bɔ  dɥia    ɔ  bɔ  dɥia  

c.  [+Kan]           [+Kan] 

         Awiei 

     o   bo  dɥia               ɔ  bo  dɥia 

    [o bo dua]               [ɔ bo dua] 

 

3.9 Muabɔ 

Ͻfa yi ahwɛ ɔmene akwan ahorow binom a ɛda adi wɔ Akuapem mu. Ada adi sɛ, 

anofafa bata dadamu-so-kɔ da adi yiye wɔ Akuapem mu ne titiriw wɔ Ofie mu. Mɔɔfem 

ahye so no, ada adi sɛ anofafa bata dadamu-so-kɔ si Ofie mu sen Akwamu ne Kamena 

Akuapem mu. Bio ɔfa yi mu no ada adi sɛ kurukuruwa biakoyɛ di dwuma ne titiriw Ofie 

Akuapem mu. Akyerɛ sɛ ansa na eyi betumi asi no, gye sɛ edinnsiananmu a esi adeyɛ 

n’anim yɛ biakofo edinnsiananmu a ɛtɔ so abien /wʊ/, abiɛsa /ɔ/ ne dodow 

edinnsiananmu a ɛtɔ so abien /mʊ/. Yɛahu wɔ ɔfa yi mu sɛ, wɔ Dadamu-bɛtɛɛyɛ mu no 

nnyegyeeyɛ beae su ahyɛnsode yɛ [DADAMU-BƐTƐƐ], [SE-AKYI] ne [+Soro] a baworo 

a etwa asɛmfua to wɔ no tene kɔ hwenem se-akyi anim konsonante /n/ a ɛhyɛ n’anim so 

ma ɛyɛ hwenem [+soro, DADAMU-BƐTƐƐ] konsonante /ŋ/ Ofie ne Akwamu mu bere a 

Kamena ka hwenem se-akyi anim konsonante /n/ no. Ͻfa a ɛtoa so no bɛhwɛ asɛnsin 

nhyehyɛe akwan ahorow binom a ɛda adi wɔ Akuapem. 

ϽFA ANAN 

ASƐNSIN NHYEHYƐE AKWAN BINOM 

 

4.0 Nnianim 

Ͻfa yi da asɛnsin nhyehyɛe akwan binom adi wɔ Akuapem mu. Ɛbɛkasa afa 

Nhyɛmu, Tuon Fɛm, Konsonante Mfofɔreso Ntewso, Nnyegyei Yera ne Nnyegyei 

Beaesesa. Ɛbɛtoa so ahwɛ Baworo Mmamuso.  

 

4.1 Nhyɛmu22 

Akuapem wɔ asɛnsin nhyehyɛe abiɛsa. Eyinom ne konsonante (K), baworo (B) ne 

konsonante ne baworo (KB). Hwenem konsonante /m/, /n/, mmɔbɔe konsonante /r/ ne 

anofafa bata dadamu-bɛtɛɛ konsonante /w/ na etumi yɛ asɛnsin wɔ Akuapem mu bere a 

baworo a ɛtoa hwenem konsonante yinom so yɛ [+Soro], sɛ ɛwɔ esu ahyɛnsode [SE-

AKYI] anaa [DADAMU-BƐTƐ] wɔ ne nnyegyei akwaa mu, na baworo a ɛhyɛ mmɔbɔe 

konsonante n’anim nso yɛ [+Soro]. Konsonante yi nyinaa yɛ toun soafo wɔ Akuapem mu.   

Eyi nti, sɛ obi (Okuapeni) kɔfɛm asɛmfua foforo bi fi kasa foforo bi mu a, ogyina 

asɛnsin nhyehyɛe mmara yi so na ɔde abɔ asɛmfua no so. Sɛ asɛmfuafɛm no wɔ 

konsonante mfofɔreso bi te sɛ; /sp/, /bl/, /st/, /sm/, /kt/, /pl/, /ks/, /kpl/, /gbl/ wɔ asɛmfua 

n’ahyɛase, mfinimfini na konsonante a etwa asɛmfua hɔho no to nyɛ konsonante /m, n, w/ 

wɔ Akuapem mu a, wɔde baworo hyɛ asɛmfua hɔho no mu anaa twa to ma ɛne Akuapem 

asɛnsin nhyehyɛe no yɛ pɛ sɛnea ne mmobɔso no bɛyɛ merɛw.  

Nhyɛmu ne sɛ yɛde nnyegyei aba, sɛ ɛyɛ baworo anaa konsonante foforo bi a kan 

no na enni asɛmfua hɔho no mu bɛhyɛ mu ma ɛne Akuapem asɛnsin nhyehyɛe no yɛ pɛ 

wɔ bere a asɛmfua no ntease nsesa. Eyi di dwuma wɔ nsɛmfuafɛm23 mu nkutoo efisɛ, 

Akuapem mfa nnyegyei aba foforo biara nhyɛ nsɛmfua mu (Abakah ne Tenteh 2005). 

Dwumadi dodow no ara na akɔ so wɔ Akan baworo nhyɛmu mu, enti sɛ wopɛ ɛho 

dwumadi ne fa kɛse a (hwɛ Abakah ne Tenteh, 2005; Adomako, 2008; ne Manu, 2013). 

Eyi nti merensɛe bere wɔ ho mmom mɛka baworo a yɛde yɛ nhyɛmu ho asɛm pɛ de ahwɛ 

konsonante nhyɛmu ne tuon fɛm. 

 

4.1.1 Nhyɛmu Baworo 

Abakah ne Tenteh (2005), Adomako (2008) ne Manu (2013) kyerɛ sɛ Akan de 

soro baworo na ɛyɛ nhyɛmu wɔ nsɛmfuafɛm mu. Asɛm koro yi ara nso na Akinlabi 

(2000) wɔ Kenstowicz (2006) mu nso aka. Ͻkyerɛ sɛ, Yuroba nsɛmfuafɛm mu no, wɔde 

soro baworo na ɛyɛ nhyɛmu. Soro baworo yinom ne /i, ɪ, u, ʊ/. Eyi mu no, konsonante 

anaa baworo a yɛde si baworo a ɛwɔ asɛmfua hɔho anan mu tumi kyerɛ baworo a ɛbɛyɛ 

nhyɛmu no. Sɛ konsonante anaa baworo no yɛ anofafa a yɛde baworo /u/ ne /ʊ/ na ɛyɛ 

nhyɛmu no. Sɛ baworo anaa konsonante no yɛ se-akyi nso a, yɛde /i/ ne /ɪ/ na ɛyɛ nhyɛmu 

no. Sɛ baworo a ɛwɔ asɛmfua hɔho mu yɛ kurukuruwa na konsonante a etwa asɛmfua 

hɔho no to yɛ dadamu anaa dadamu-denden ne se-akyi konsonante a, kurukuruwa baworo 

no ntumi nkyerɛ baworo a ebetwa asɛmfua no to mmom, dadamu konsonante no na 

ɛbɛkyerɛ (Adomako, 2008). Afei nhyɛmu baworo ne baworo a ɛwɔ asɛmfua hɔho mu nso 

sae wɔ [+/-Kan] anaa [+/-Kurukuruwa] biakoyɛ mu. Adomako (2008) kyerɛ sɛ, mmeae 

abiɛsa na nhyɛmu tumi di dwuma wɔ Akan nsɛmfuafɛm mu. Eyinom ne asɛmfua 

ahyɛase/anim, mfinimfini ne awiei. 

Sɛ yeyi nsɛmfua a wɔfɛm fi Borɔfo kasa mu to nkyɛn a, nsɛmfua binom wɔ hɔ a, wɔafɛm 

afi Ghana kasa bi te sɛ Ayigbe (Ewe) mu. Eyi mu no, nhyɛmu baworo no da nso fi nea 

maka ho asɛm wɔ soro hɔ no mu. 

Nhwɛso 

28.  Ewe   Akuapem   

i. /agblema/  [agbelĩmã]   

ii. /akplẽ/   [apele] 

    

4.1.2 Konsonante Nhyɛmu 

Akuapem mu no, sɛ wɔfɛm asɛmfua bi na n’asɛnsin nhyehyɛe mu no fam baworo 

/a/ hyɛ anofafa hwenem konsonante /m/ ne se-akyi /t/ anaa dadamu-denden ne se-akyi 

konsonante /ʨ/ ntam a, wɔde se-akyi hwenem konsonante /n/ hyɛ fam baworo no ne se-

akyi anaa dadamu-denden ne se-akyi konsonante no ntam.  

Nhwɛso 

29.  IPA   Akuapem  Asɛmfua   

i. /təˈma:təʊ/  [tomantosʊ]  ‘tomanto’ 

ii. /mæʧstɪk/  [maɲʨɪsɪ]  ‘match stick’ 

        (hwɛ Manu, 2013)  

Dadamu-denden konsoanate a ɛtoa /a/ so wɔ (29 ii) mu hyɛ se-akyi hwenem konsonante 

no ma ɛyɛ dadamu-denden hwenem konsonante /ɲ/. 

4.2 Toun Fɛm24 

Wɔ Akuapem mu no, sɛ wɔfɛm asɛmfua bi fi borɔfo kasa mu a, wɔde toto 

Akuapem asɛnsin nhyehyɛe ho ansa na wɔatumi abɔ asɛmfua so. Sɛ eyi da nkyɛn a, ade 

biako a edi dwuma yiye wɔ nsɛmfuafɛm mu ne toun. Akuapem yɛ toun kasa, eyi nti sɛnea 

asɛmfua a wɔfɛm no begyigye te sɛ Akuapem nsɛmfua nti, wogyina tuon so na ɛkyerɛ. 

Borɔfo kasa de ntwetwemu na edi dwuma. Roach (1991) kyerɛ sɛ, ntwetwemu gu mu 

ahorow abien; nea ano yɛ den ne nea ano nyɛ den. Afei sɛ dwɛɛdwɛɛwa no wosow 

denden a, Ladefoged (2001) kyerɛ sɛ, ɛma ɛnne a ɛwɔ soro na ɛwosow bɔkɔɔ nso a, ɛma 

ɛnne a ɛwɔ fam. Sɛ yɛde eyi ba toun kasa mu a, Akuapem de S na ɛka ɛnne a ɛwɔ soro na 

wɔde F na ɛka ɛnne a ɛwɔ fam. Sɛ yegyina saa nimdeɛ yi so a, nea edi kan ne sɛ, S na 

wɔde ka asɛmfua anaa asɛnsin a ne ntwetwemu wɔ soro wɔ nsɛmfuafɛm mu.  

Nhwɛso 

30.  IPA   Akuapem  Asɛmfua 

i. /təˈma:təʊ/  [tὸ.má.ń.tὸ]  ‘tomanto’  

ii. /ədˈva:ns/  [àd.à.bá.ǹ.sὶ]  ‘advance’ 

iii. /əˈsembli/  [às.έ.ḿ.bì.lì]  ‘assembly’ 

iv. /ˈpeɪpər/  [pί.pà]   ‘paper’  

v. /ˈbɒdi/   [bɔ.dì]   ‘body’  

Nea ɛtɔ so abien ne sɛ wɔde F na ɛka asɛnsin a etwa to wɔ nsɛmfuafɛm mu. Eyi mu no, 

baworo a etwa asɛmfua hɔho no to nyɛ nhyɛmu baworo, mmom ɛwɔ asɛmfua hɔho no mu 

dedaw. 

 

 

ˊ 

Nhwɛso  

31.  IPA  Akuapem  Asɛmfua 

i. /dɒktər/ [dɔkὺtà]  ‘doctor’ 

ii. /ma:stər/ [másὶtà]  ‘master’ 

iii. /pa:stər/ [pásὶtà]   ‘pastor’ 

iv. /stɔ:r/  [sὺtɔɔ]   ‘store’ 

v. /dɪˈleɪ/  [dìléè]   ‘delay’ 

Nhyɛmu baworo wɔ ne tuon a ɛfa wɔ Akuapem mu. Mpɛn pii no ɛfa F mmom 

beae a nhyɛmu baworo no hyɛ wɔ asɛmfua hɔho no mu na ɛbɛkyerɛ F a ɛbɛfa. Nea edi 

kan, sɛ konsonante mfofɔreso wɔ asɛmfua hɔho n’ahyɛase a, nhyɛmu baworo no fa F. Sɛ 

konsonante mfofɔreso no wɔ asɛmfua hɔho no mfinimfini a, nhyɛmu baworo no betumi 

afɛm F a ɛwɔ asɛnsin a ɛwɔ n’anim anaa ɛtoa ne so no.  Sɛ asɛnsin a etwa to wɔ asɛmfua 

hɔho mu tuon yɛ F a, nhyɛmu baworo a etwa to no fɛm ne F no. Yuroba nsɛmfuafɛm mu 

no, Kenstowicz (2006) kyerɛ sɛ, nhyɛmu baworo a wɔde twa to wɔ asɛmfua hɔho mu fɛm 

F a ɛwɔ asɛnsin a etwa to wɔ Borɔfo kasa mu. Eyi ne nhwɛso a ɔde kyerɛ nea ɔkae no 

ase. 

Nhwɛso 

IPA   Yuroba  Asɛmfua 

/ˈpensl/  pénsùlù  ‘pensil’ 

/ˈpaɪlət/  páálòtì   ‘pailot’ 

/ˈdʌzn/   dósìnì   ‘dozen’ 

Akuapem mu no, nhyɛmu baworo a etwa to nso fɛm F a ɛwɔ asɛnsin a ɛwɔ n’anim wɔ 

asɛmfua hɔho mu. Nhwɛso (32) da eyi adi. 

ˊ ˋ 

ˊ 

Nhwɛso 

32. IPA  Akuapem  Asɛmfua   

i. /ˈbrɪʤ/  [bì.rí.ì.ʥì]  ‘bridge’ 

ii. /ˈspi:d/  [sù.pí.ì.dì]  ‘speed’ 

iii. /ˈpeɪnt/  [pé.è.ǹ.tì]  ‘paint’ 

iv. /ˈbraɪb/  [bὶ.rá.ὶ.bὺ]  ‘bribe’ 

v. /ˈgla:s/  [gὶ.lá.à.sὶ]  ‘glass’ 

Nhwɛso (33 i, ii) mu no, nhyɛmu baworo a ɛwɔ mfinimfini no afɛm F a ɛwɔ asɛnsin a 

ɛtoa ne so no (Nea etwa to no). (33 iii-v) mu no, nhyɛmu baworo no afɛm F a ɛwɔ asɛnsin 

a ɛwɔ n’anim no. 

Nhwɛso 

33. IPA   Akuapem  Asɛmfua   

i. /ˈma:stər/  [má.sὶ.tà]  ‘master’  

ii. /ˈdɒktər/  [dɔ.kὺ.tà]  ‘doctor 

iii. /wɒʧmən/  [wɔ.ʨὶ.má.ŋ]  ‘watchman’  

iv. /kəmˈpli:t/  [kɔ.m.pì.l.í.ìtì]  ‘complete’ 

v. /ədˈva:ns/  [à.dà.bá.ǹ.sὶ]  ‘advance’  

Manu (2013) kyerɛ sɛ, asɛnsin a Akan de ka nsɛmfuafɛm dɔɔso sen asɛnsin a ɛwɔ 

nsɛmfua hɔho mu. Sɛ asɛmfua hɔho no yɛ asɛnsin biako a, ntwentwemu no ba asɛmfua 

n’ahyɛase so. Akuapem mu no wɔyɛ nhyɛmu bere a konsonante mfofɔreso wɔ asɛmfua 

hɔho n’ahyɛase. Ɛba saa a, S a wɔde ka ntwentwemu wɔ asɛmfua hɔho n’ahyɛase/anim 

(asɛnsin a edi kan) no bɛyɛ asɛnsin a ɛtɔ so abien wɔ Akuapem mu. Eyi da adi wɔ nhwɛso 

(34) mu. 

ˋ ˋ 

ˊ 

ˋ ˋ 

Nhwɛso 

34.  IPA   Akuapem  Asɛmfua 

i. /ˈbrɪʤ/   [bì.rí.ì.ʥì]  ‘bridge’ 

ii. /ˈspi:d/   [sù.pí.ì.dì]  ‘speed’ 

iii. /ˈstɔ:r/   [sὺ.tɔ.ɔ]  ‘store’ 

iv. /ˈbraɪb/   [bὶ.rá.ὶ.bὺ]  ‘bribe’ 

v. /ˈgla:s/   [gὶ.lá.à.sὶ]  ‘glass’ 

Sɛ ɛba sɛ asɛnsin a ntwetwemu wɔ so wɔ asɛmfua hɔho mu nni konsonante mfofɔreso wɔ 

n’ahyɛase a, S a wɔde ka no bɛyɛ asɛnsin a edi kan mmom wɔtwe baworo no mu fi 

asɛnsin a edi kan no so de kyerɛ nsanee a ɛwɔ asɛmfua hɔho no mu. 

Nhwɛso 

35.  IPA   Akuapem  Asɛmfua 

i. /ˈnɛ:s/   [nέ.ὲ.sὶ]  ‘nurse’ 

ii. /ˈhɒt/   [hɔ.ɔ.tὺ]  ‘hot’ 

iii. /ˈkæt/   [ká.à.tὶ]  ‘cat’ 

iv. /ˈpɜ:s/   [pɔ.ɔ.sὺ]  ‘pause’ 

v. /ˈpeɪnt/   [pé.è.ǹ.tì]’  ‘paint’ 

 

4.3 Konsonante Mfofɔreso Ntewso25 

Sɛ Okuapeni fɛm asɛmfua bi fi Borɔfo anaa Ghana kasa bi mu a, ɔde nhyɛmu na 

ɛyɛ adwuma sɛnea ada adi no. Nsɛmfua a wɔfɛm no, sɛ konsonante no fofɔre so bɛyɛ 

abien de kɔ abiɛsa so a, woyi bi fi mu anaa wɔmmɔ bi so koraa. Konsonante mfofɔreso 

ntewso kyerɛ bere a konsonante abien anaa abiɛsa fofɔre so wɔ asɛmfua hɔho mu a 

ˊ ˋ 

ˊ ˋ 

ˊ ˋ 

University of Education,Winneba http://ir.uew.edu.gh



baworo biara nni ntam, na wɔ ne ka mu no, ebi fi mu ma ɛka biako anaa abien. Sɛ 

nsɛmfua hɔho no wɔ konsonante mfofɔreso bi te sɛ /ks/, /kt/, /st/, /pt/, /lb/, /kp/, /ksp/ a, 

mpɛn pii no Okuapeni nkanka wɔn a wɔka kasa abien (Akuapem ne Borɔfo) mfa nhyɛmu 

nni dwuma, mmom konsonante no bi wɔ hɔ a wɔkwati no.  

Waa-mframa pue nnidiso yɛ nhyehyɛe pon a ɛkyerɛ sɛnea wɔahyehyɛ nnyegyei 

aba nnidiso wɔ bere a egyina nnyegyei no anoden (ɔkwan a mframa no fa pue wɔ anom 

no) so. Baworo ne nnyegyei a ano yɛ den pa ara, na agyinae konsonante ne nnyegyei a 

ano nyɛ den wɔ nhyehyɛe pon no so.  

Eyi ne nhyehyɛe pono no. 

Waa-mframa puei Nnidiso 

 Baworo    /i, ɪ, ʊ, u, e, ɛ, ɔ, o, a, æ/ 

 Annya-anyɛ baworo   /j, w/ 

 Nkyɛnmu ne Mmɔbɔe   /r, l/ 

 Hwenem    /m, n/ 

 Nkyeremu ne Agyinae-nkyeremu /s, f, h, ɕ, ʨ, ʥ, ʥɥ, ʨɥ, ɕɥ/ 

 Agyinae    /p, t, k, b, d, g/ 

        (hwɛ Spencer, 2002) 

Megyina Spencer (2002) waa-mframa pue nhyehyɛe pono yi so ne de Lacy (2006) 

nnyegyeiyɛ beae nhyehyɛe pono so akyerɛ nea enti a nnyegyei bi wɔ hɔ a, wɔkwati no.  

Nnyegyeiyɛ Beae Ahyɛnsode Titiriw Nnidiso 

│   Dadamu-bɛtɛɛ   →    Kurukuruwa   →    Se-akyi   →    Menem   │ 

      (hwɛ de Lacy, 2006) 

Ɛwom sɛ nnyegyei bi wɔ hɔ a edi dwuma wɔ ɔkasa bi mu de nanso sɛ epue wɔ 

asɛmfua bi nhyehyɛe mu a, wɔkwati no. Nnyegyei nnidiso yi kyerɛ sɛ, [DADAMU-

BƐTƐƐ] konsonante pa ara na wɔkwati no wɔ nsɛmfua bi ka mu. Ɛno fi hɔ a 

[KURUKURUWA] na aba [SE-AKYI] ansa na [MENEM] konsonante aba. Yɛnhwɛ 

konsonante mfofɔreso ntewso wɔ nsɛmfua a ɛwɔ ase ha mu. Nhwɛso a ɛwɔ ase nyinaa 

gyina hɔ ma wɔn a wɔka kasa abien wɔ Akuapem mu.  

Sɛ mfofɔreso a ɛhyɛ asɛmfua hɔho no mfinimfini anaa etwa to mu konsonante yɛ 

dadamu-bɛtɛɛ /k/ ne nkyeremu /s/ anaa se-akyi agyinae /t/ a, wɔkwati dadamu-bɛtɛɛ 

konsonante no.  

Nhwɛso 

36.  IPA   Akuapem  Asɛmfua 

i /fɪks/   [fɪsɪ]   ‘fix’ 

ii. /mɪks/   [mɪsɪ]   ‘mix’ 

iii. /kərekt/  [kɔrɛtɪ]   ‘correct’ 

iv. /rɪʤekt/  [rɪʥɛtɪ]  ‘reject 

v. /ɪlektrisəti/  [ɪlɛtrisiti]  ‘electricity’ 

vi. /bʌktərɪa/  [batiria]  ‘bacteria’ 

Nhwɛso (36 i, ii) mu no, konsonante mfofɔreso no ne /ks/. Sɛ yegyina waa-

mframa puei nnidiso so a, nkyeremu konsonante /s/ wɔ anoden su sen agyinae 

konsonante /k/. Eyi nti na mfofɔreso a ɛte saa no wɔka nkyeremu na wogyaw agyinae 

konsonante no. Afei (36 iii, iv ne vi) mu no, mfofɔreso konsonante no ne /kt/. Yegyina 

waa-mframa pue nnidiso so a, konsonante abien yi wɔ su biako a ɛyɛ agyiane. Ɛba saa a, 

nnyegyeiyɛ beae nnidiso na ebetumi akyerɛ nea enti wɔka [SE-AKYI] konsonante /t/ na 

wɔkwati [DADAMU-BƐTƐƐ] konsonante /k/ no. Nnyegyeiyɛ beae nnidiso so no, 

[DADAMU-BƐTƐƐ] konsonante na wɔkwati no pa ara ansa na aba [SE-AKYI] 

konsonante. Eyi nti na mfofɔreso a ɛte saa no, wɔkwati dadamu-bɛtɛɛ konsonante /k/ no. 

Nhwɛso (36 v) mu no, konsonante mfofɔreso /tr/ na epue wɔ asɛmfua ne ka mu. Sɛnea 

Clement (2000) ada no adi wɔ Abakah (2013a) mu no ɔkyerɛ sɛ, kasa dodow no ara a 

ɛwɔ Abibiman Atɔe fam wɔ mmɔbɔe konsonante mfofɔreso wɔ wɔn nsɛmfua ka mu. Eyi 

nti mfofɔreso a ɛte saa no wotumi bɔ so a wɔmfa nhyɛmu nni dwuma. Bio, /r/ nso yɛ 

asɛnsin wɔ Akan mu.   

Sɛ konsonante mfofɔreso a etwa asɛmfua hɔho to yɛ se-akyi nkyeremu /s/ ne se-akyi 

agyinae /t/ a, wɔkwati se-akyi agyinae konsonante no.  

Nhwɛso 

37.  IPA   Akuapem  Asɛmfua  

i. /fɒrɪst/   [fɔrɛsɪ]   ‘forest’ 

ii. /daɪʤest/  [da:ʥɛsɪ]  ‘digest’ 

Yegyina nnyegyeiyɛ beae nnidiso so a, konsonante abien yi wɔ su biako a ɛyɛ [SE-

AKYI]. Eyi nti waa-mframa puei nnidiso na ebetumi akyerɛ nea enti a wɔkwati se-akyi 

nkyeremu konsonante /s/ na wogyaw se-akyi agyinae konsonante /t/ no. Nnidiso no so 

no, nkyeremu konsonante wɔ anoden su sen agyinae konsonante. Eyi nti na wɔka /s/ na 

wɔkwati /t/ wɔ konsonante mfofɔreso a ɛte saa mu no.  

Bio, ɛkɔba sɛ konsonante mfofɔreso a etwa asɛmfua hɔho no to yɛ nkyɛnmu /l/ ne 

anofafa /b/, se-akyi /t/ anaa hwenem konsonante /m/ a, wɔkwati nkyɛnmu konsonante no.  

Nea enti a ɛba saa ne sɛ, sɛnea ɛbɛyɛ na asɛmfua a wɔafɛm bɛkyerɛ dekode a wɔrepɛ 

akyerɛ nti na wɔkwati nkyɛnmu konsonante a ekita anoden su no. Ɛba saa a, wɔtwe 

baworo no mu de si nkyɛnmu konsonante a wɔakwati n’anan mu (Adomako, 2008). 

Nhwɛso 

38.  IPA   Akuapem  Asɛmfua   

i. /bʌlb/   [bɔ:bʊ]   ‘bulb’ 

ii. /belt/   [bɛ:tɪ]   ‘belt’ 

iii. /fɪlm/   [fi:m]   ‘film’  

Sɛ konsonante mfofɔreso a etwa asɛmfua hɔho no to yɛ hwenem, anofafa agyinae ne se-

akyi agyinae konsonante /mpt/ a, wɔkwati anofafa agyinae konsonante /p/ no. Waa-

mframa puei nnidiso so no, hwenem konsonante /m/ wɔ anoden su sen anofafa ne se-akyi 

agyinae konsonante /p/ ne /t/. Mmom sɛ ɛba nnyegyeiyɛ beae nnidiso so a, wɔkwati 

anofafa konsonante /p/ sen se-akyi konsonante /t/. Akuapemfo (Akanfo) kasabienfo mfa 

nhyɛmu nni dwuma wɔ mfofɔre so /mt/ mu. 

Nhwɛso 

39.  IPA   Akuapem  Asɛmfua 

i. /prɒmpt/  [prɔmtʊ]  ‘prompt’    

ii. /atɛmpt/  [atɛmtɪ]  ‘attempt  

Nhwɛso a ɛwɔ ase ha yɛ nsɛmfua a Akuapemfo tumi fɛm fi Ghana kasa bi te sɛ Nkran ne 

Ayibge mu. Sɛ konsonante mfofɔreso wɔ asɛmfua no mu a, wɔkwati bi sa ara. 

Nhwɛso 

40.  Asɛmfua   Akuapem   

i. /akpeteshie/  (Nkran)  [apeteɕi]   

ii. /akplɛ/  (Ayibge)  [apele]     

iii. /kpando/  (Ayibge)  [pando]    

iv. /kpanlogo/  (Nkran)   [palogo] 

   

4.4 Nnyegyei Yera  

Ɔhare kwan so no etumi ba sɛ baworo, konsonante anaa mpo asɛnsin a ɛwɔ 

asɛmfua anaa ɔkasamu bi mu tumi yera a wɔmmɔ so koraa (Abakah, 2004). Ͻfa ketewa 

yi bɛhwɛ baworo, konsonante ne asɛnsin yera. Baabi a ɛsɛ no, medi dwuma no wɔ 

ntotoho kwan so.  

 

4.4.1 Baworo Yera  

Akuapem mu no, sɛ wonya asɛmfua a n’asɛnsin nhyehyɛe yɛ K1B1K2B2, na 

baworo a edi kan B1 yɛ [+Soro, -Akyi, -Kan] na baworo a ɛtɔ so abien B2 yɛ [-Soro,] a, 

B1 yera bere a konsonante a ɛtɔ so abien K2 yɛ waa-mframa puei nnyegyei (Abakah, 

2004). Esiane sɛ baworo yera dwumadi dodow no ara akɔ so wɔ Akuapem mu nti, 

merensɛe bere wɔ ho mmom medi dwuma no bi wɔ ntotoho kwan so bere a ɛsɛ wɔ 

Akuapem mu.  

   B1   K2 

      [+Soro, -Kan]     [+Sonorɔso]   (hwɛ Abakah, 2004)  

 

˜ 

Nhwɛso 

41. Asɛmfua  Akuapem   

i. /tɪra/   [tra]    

ii. /fɪrɛ/   [frɛ]    

iii. /bɪra/   [bra]    

Sɛ asɛmfua bi asɛnsin nhyehyɛe yɛ K1B1K2B2 na konsonante a ɛtɔ so abien (K2) yɛ 

anofafa bata dadamu-bɛtɛɛ konsonante /w/, na baworo a ɛtɔ so abien (B2) yɛ [+soro] a, ne 

ka mu no B2 yera wɔ Ofie anaa Akwamu mu. Eyi ne sɛnea Abakah (2004) kyerɛ sɛ esi wɔ 

Anee ne Iguae Fante kasa nkorabata mu no yɛ pɛ. Kamena mu no K2 ne B2 nyinaa yera. 

Eyi nso ne sɛnea Abakah (2004) kyerɛ sɛ esi wɔ Boka Fante kasa mu no yɛ pɛ. Mɔɔfem 

ahye so no, sɛ asɛnsin nhyehyɛe yɛ B1 # K1B2 na konsonante a edi kan (K1) yɛ waa-

mframa puei nnyegyei a, ne ka mu no B2 yera wɔ Ofie anaa Akwamu mu sɛnea ɛda adi 

wɔ nhwɛso (42 i, ii) mu no.  

Nhwɛso 

42.  Asɛmfua      Ofie/Akwamu/Anee   Kamena/Boka   

i. /abɔfra # nʊ/  [abɔfra # n]   [abɔfra # nʊ]   

ii. /ɛnʊ # æʨi # nʊ/ [ɛnɥɪ # æʨi # n]  [ɛnʊ æʨi # nʊ]   

iii. /asɔwʊ/  [asɔw]    [asɔ]    

iv. /sɪwʊ/   [sɪw]    [sɪ]   

v. /dɔwʊ/   [dɔw]    [dɔ]    

vi. /ɕɪwʊ/   [ɕɪw]    [ɕɪ]    

4.4.2 Konsonante ne Asɛnsin Yera 

Akuapem mu no, sɛ mmɔbɔe konsonante /r/ hyɛ baworo abien a wɔn su yɛ pɛ 

ntam a, ɛyera ne ka mu ne titiriw wɔ Akwamu ne Kamena mu. Ofie mu no, mpɛn pii 

wɔka mmɔbɔe konsonante no.  

Nhwɛso a ɛwɔ ase ha da eyi adi. 

43.  Asɛmfua  Ofie     Akwamu/Kamena    

i. /obiara/  [obiara]  [obiaa]     

ii. /biribi/   [biribi]   [biibi]     

iii. /nĩna + ara/  [ɲĩnara]  [nĩnaa]    

iv. /eji + ara/  [ejiara]   [ejiaa]       

v. /bɪrɪ + biara/  [bɪrɪ biara]  [bɪrɪ biaa]    

vi. /ɛnʊ + ara + nen/ [ɛnɥɪ aa nen]  [ɛnʊ aa nen]/[ɛnaa nɪɪ] 

vii. /wɔn +  nĩna + ara/ [wo ɲĩnara]  [wo nĩnaa]/[wo ɲĩnaa] 

Asɛnsin konsonante ne baworo (KB) betumi ayera wɔ ɔhyɛ kasasin mu bere a 

ɔdede edin kasasin a edi kan (EDK1), a ɛhyɛ ɔyɛtia beae yɛ ankonam edinnsiananmu a ɛtɔ 

so abien /wʊ/ (Abakah, 2004). Ansa na asɛnsin no betumi ayera no, ɛsɛ sɛ konsonante 

hyɛ edin kasasin a ɛtɔ so abien (EDK2) no ase. Sɛ edinnsianamu no yera a, ne tuon no 

nnyera, mmom ɛyɛ agyanka. Ne ka mu no, wɔtwe baworo a ɛwɔ adeyɛ mu ma baworo a 

ɛtɔ so abien (B2) kɔsoa agyanka S no sɛnea ɛda adi wɔ nhwɛso (44 a, b, f, h) mu. Nhwɛso 

(44 c, d, e, g) mu no, B2 kɔsoa agyanka F a ɛwɔ edinnsiananmu no mu.  

44.  Asɛmfua  Akuapem   

a. bɔ  wύ  mpáί  bɔ.ɔ.ḿpáί   

b. bù  wύ  dɥìá  bù.ú.dɥìá   

c. jì  wὺ  ǹsá  jù.ù.ǹsá   

d. tù  wὺ  náŋ  tù.ù.náŋ    

e. ɕɥὲ  wὺ  hύ  ɕɥɔ.ɔ.hύ   

f. ɕɥὲ  wύ  núá  ɕɥò.ó.núá   

g. jì  wύ  dί  jù.ú.dί/ jù.ù.dί   

h. bɔ  wύ  dáḿ  bɔ.ɔ.dáḿ   

Yɛnhwɛ eyi wɔ nnyegyei ahosodi dwumadi so. Agyinaehyɛde σ yi gyina hɔ ma asɛnsin. 

A.    σ1     σ2     σ3 

K   B  K   B  K   B B  Asɛmfua 

 b    u  w   ʊ  dɥ  i   a      

      F        S        F  S  

   σ1             σ3  

K   B    K   B B  σ2 yera 

 b     u             dɥ  i   a       

      F        S        F  S 

 

ˋ ˊ ˋ 

ˊ ˊ 

ˋ ˋ  ˊ 

ˋ 

ˋ ˋ 

˳ 

˜ 

   σ1       σ3 

K   B    K   B B            Ntwemu baworo soa Agyanka S 

b     u        u     dɥ  i   a      

      F        S                     F  S    

   σ1             σ3 

K   B1        B2  K   B B 

b     u        u     dɥ  i   a     Awiei   

      F        S                     F  S    

[bù.ú.dɥìá] 

 

B.    σ1     σ2     σ3 

K   B  K   B  K   B    Asɛmfua 

 ɕɥ  ɛ  w   ʊ    h   ʊ         

      F        F        S  

   σ1             σ3  

K   B    K   B    σ2 yera 

 ɕɥ  ɛ              h   ʊ          

      F        F        S 

˳ 

˳ 

   σ1       σ3 

K   B    K   B          Ntwemu baworo soa Agyanka F 

ɕɥ   ɛ       ɛ      h   ʊ         

      F       F               S    

   σ1             σ3 

K   B1                   B2  K   B  

ɕɥ   ɔ                   ɔ      h   ʊ        Awiei   

      F        F                     S    

[ɕɥɔ.ɔ.hʊ] 

 

4.5  Baworo Mmamuso 

Podile (2002:65) ada no adi wɔ Ezinwanne ne Onyebuchi (2013) mu akyerɛ 

baworo mmamuso mu sɛ, ɛyɛ fɔnɔlɔgyi kwan a ɛkyerɛ sɛnea nnyegyei (baworo) bi yɛ mu 

no, tɛkrɛma no ma so kɔ soro bere a ayɛ krado sɛ ɛrebɛyɛ soro baworo nnyegyei bi a ɛtoa 

ne so. Baworo mmamuso da adi wɔ Akan adeyɛ nkakuho mu (Adomako 2012, Abakah 

2013b). Eyi kyerɛ sɛ, nkakuho mu no fam baworo /a/ a ɛwɔ adeyɛ asɛnnua mu betumi 

ama so akɔyɛ /e/ anaa /ɪ/ bere a egyina kuw a adeyɛ asɛnnua no fi mu so.  

 

 

 

˳ 

˳ 

˜ ˋ  ˋ ˊ 

4.5.1 Akan Adeyɛ Nkyekyɛmu 

Abakah (2015) agyina tuon so akyekyɛ Akan adeyɛ mu akɔ kuw abiɛsa mu. Kuw 

a edi kan yɛ adeyɛ a ekita S nkutoo sɛ ebia: jí, táḿ, ɕέ, tú. Kuw a ɛtɔ so abien yɛ adeyɛ a 

ne tuon nhyehyɛe yɛ SF wɔ Fante mu na ɛyɛ FS wɔ Akuapm ne Asante mu. Akuapem ne 

Asante mu no, sɛ ebia: bìsá, kàsá, sʊmá, pʊsá. Adeyɛ kuw a ɛtɔ so abiɛsa tuon nhyehyɛe 

yɛ FS wɔ Akan kasa nkorabata no nyinaa mu. Sɛ ebia: sùmá, kùrá, ʨɪrέẃ. Esiane sɛ 

tuon a ɛwɔ adeyɛ kuw II ne III mu yɛ biako wɔ Akuapem mu nti, mesusuw kuw abien (I 

ne II) de ama adeyɛ kuw no wɔ dwumadi yi mu. Kuw II no gyina hɔ ma adeyɛ kuw II ne 

III nyinaa.  

Adeyɛ kuw I mu no, baworo /a/ tumi kɔ soro kɔyɛ /ɪ/. Sɛ konsonante no yɛ 

dadamu konsonante a, fam baworo no ma so kɔyɛ /i/. Adeyɛ kuw II ne III mu no, baworo 

no ma so kɔyɛ /e/. Afei adantam baworo /ɔ/ ne /o/ nso tumi ma so kɔyɛ /ʊ/ anaa /u/, na /ɛ/ 

ne /e/ nso ma so kɔyɛ /ɪ/ ne /i/. Eyi nyinaa mu no, baworo a ɛwɔ adeyɛ asɛnnua ne baworo 

a ɛwɔ mmɔho no mu sae wɔ biakoyɛ mu, sɛ ɛyɛ [+/-Kan] anaa [+/-Kurukuruwa]. Feng-

Fan (2012) nso kyerɛ sɛ, wɔ Sinitic kasa mu no, fam baworo /a/ tumi ma so kɔyɛ /e/. Sa 

ara nso na Ezinwanne ne Onyabuchi (2013) kyerɛ sɛ, Nkpor kasa nkorabata mu no, 

adantam baworo /e/ tumi ma so kɔyɛ /i/ anaa /ɪ/. 

Mfoni a ɛwɔ akyi no kyerɛ sɛnea baworo no mu biara tumi ma so kɔyɛ wɔ 

Akuapem mu. Mede ɔfa yi foa so akyerɛ sɛɛ, sɛnea Adomako (2012) kyerɛ sɛ esi wɔ 

Asante kasa mu no, saa ara na esi wɔ Akuapem kasa mu nso. 

 

 

 

ˋ ˋ 

ˋ 

University of Education,Winneba http://ir.uew.edu.gh



Mfoni 4.1  Baworo Mmamuso Mfoni 

       Anim       Mfinimfini        Akyi 

          •i                         •u 

            •ɪ    •ʊ 

          e •                                    • o 

               ɛ •                        • ɔ 

            •æ 

      

         •a 

         (hwɛ Abakah, 2013b) 

Baworo Mmamuso wɔ Adeyɛ Kuw I mu. 

Nea ekita asɛnsin biako (KB). 

45.             Adeyɛ   Nkakuho   

i. fá   fὶ-fá    

ii. ʥé   ʥì-ʥé    

iii. ʨɥá   ʨɥì- ʨɥá    

iv. dá   dὶ-dá    

v. tɔ   tὺ-tɔ    

Nea ekita asɛnsin abien Konsonante, Baworo ne Waa-mframa puei nnyegyei (KBW). 

Asɛnsin nhyehyɛe a ɛwɔ nhwɛso (39) mu nyinaa yɛ KBKB wɔ asɛmfua (adeyɛ) no mu. 

Konsonante /m, n, w/ na etumi twa asɛmfua to wɔ Akuapem mu bere a baworo a ɛtoa 

konsonante yinom bi so yɛ [+Soro] mmom ɛyera wɔ ne ka mu.  

 

ˊ ˊ 

46.           Adeyɛ  Nkakuho      

i. páḿ  pὶm-páḿ   

ii. káŋ  kὶŋ-káŋ   

iii. sέẃ  sὶ-sέẃ    

iv. tɔŋ  tὺǹ-tɔŋ    

v. ʥáẃ  ʥì-ʥáẃ   

Ɛda adi wɔ nhwɛso yi mu sɛ, bere biara baworo a ɛma so no wɔ mmɔho a ekita F no mu. 

Afei baworo a ama so ne nea ɛwɔ adeyɛ asennua mu nso sae wɔ [+/-Kan], [+/-

Kurukuruwa] biakoyɛ mu. Nhwɛso (45 iii) ne (46 v) mu no, baworo a ɛwɔ mmɔho ne 

adeyɛ asennua mu nsae wɔ biakoyɛ mu bere a baworo a ɛwɔ adeyɛ asennua mu yɛ [+fam] 

baworo /a/. Baworo a ɛwɔ mmɔho mu yɛ [+Kan] bere a nea ɛwɔ adeyɛ asɛnnua mu yɛ [-

Kan].  

Baworo Mmamuso wɔ Adeyɛ Kuw II ne III mu. 

Fam baworo /a/ a ɛwɔ adeyɛ kuw yi mu ma so kɔyɛ /e/ wɔ Akuapem mu. Bere biara 

baworo a ɛma so no wɔ adeyɛ asennua a ne tuon nhyehyɛe yɛ FS no mu. 

Nea Asɛnsin Nhyehyɛe yɛ KBWB 

47.  Adeyɛ  Nkakuho   

i. ɕìrá  ɕìré-ɕìrà   

ii. kùrá  kùré-kùrà   

iii. ʥìná  ʥìné-ʥìnà   

iv. bìsá  bìsé-bìsà 

 

  

ˊ 

ˊ ˊ ˊ ˊ 

ˋ ˊ 

ˋ 

Nea Asɛnsin Nhyehyɛe yɛ KBB 

48.  Adeyɛ  Nkakuho   

i. tɥìá  tɥìé-tɥìà   

ii          ɕìá  ɕìé-ɕìà    

iii. dɥìá  dɥìé-dɥìà   

iv. ʨìá  ʨìé-ʨìà   

v. ɥìá  ɥìé-ɥìà    

Ɛkɔba sɛ baworo a ɛwɔ adeyɛ asɛnnua mu nyinaa wɔ su biako a, baworo mmamuso nni 

dwuma wom sɛnea ɛda adi nhwɛso (49) mu no. 

49.  Adeyɛ  Nkakuho   

i. kàsá  kàsá-kàsà   

ii. hàtá  hàtá-hàtà   

iii. kàtá  kàtá-kàtà   

iv. bàtá  bàtá-bàtà   

Nea enti a eyi ba saa ne sɛ, baworo a ɛwɔ asɛnsin a edi kan wɔ mmɔho (nea ne tuon yɛ 

FF) ne baworo a etwa to wɔ adeyɛ asɛnnua (nea ne tuon yɛ FS) mu wɔ su biako a ɛyɛ [-

Kan]. Eyi nti, ɛmma tɛkrɛma no nnyɛ krado, nkɔ soro, sɛ ɛbɛyɛ [+Kan] nnyegyei biara. 

 

4.6 Nnyegyei Beaesesa26 

Spencer (2002:68) kyerɛ nnyegyei beaesesa mu sɛ, ɛyɛ bere a nneygyei aba san 

hyehyɛ foforo. Ͻkyerɛ sɛ, ɛyɛ ade a edi dwuma wɔ wiase kasa nyinaa mu na mpɛn pii no 

ɛtaa pue wɔ kasamfomoe mu. Oyebade (1998) ada no adi wɔ Owulah (2014) mu nso 

kyerɛ nnyegyei beaesesa mu sɛ ɛyɛ bere a asɛmfua bi ka mu no, nnyegyei aba abien a 

ɛtoa so pɛɛ di nsesa wɔ ne nhyehyɛe mu. Akuapem mu no, nsɛmfua binom wɔ hɔ a, 

n’asɛnsin nhyehyɛe di nsesa sa ara wɔ ne ka mu. Ɛwɔ mu sɛ, nnyegyei no bi di nsesa de, 

nanso ɛnsesa asɛmfua ne ntease. 

   Bɔbea      Asɛnsin Nhyehyɛe   

50. a. ma.nɪ (ma1.nɪ2)    K1B1.K2B2    

b. mɪ.na (mɪ1.na2)   K1B2.K2B1 

51. a. tɛ.kr.ɛ.ma (tɛ1.kr2.ɛ3.ma4)  K1B1.K2K3.B2.K4B3   

 b. kɛ.tr.ɛ.ma (kɛ1.tr2.ɛ3.ma4)  K2B1.K1K3.B2.K4B3 

52. a.  ba.ta.ka.ri (ba1.ta2.ka3.ri4)  K1B1.K2B2.K3B3.K4B4   

 b. ba.ka.ta.ri (ba1.ka3.ta2.ri4)  K1B1.K3B3.K2B2.K4B4 

53. a. kwa.a.kwa.a.le.bi   K1K2B1.B2.K3K4.B3.B4.K5B5.K6B6 

 b. kwa.a.kwa.a.de.bi    K1K2B1.B2.K3K4.B3.B4.K5B5.K6B6  

54. a. tu.mi (tu1.mi2)    K1B1.K2B2 

 b. ti.mu (ti1.mu2)    K1B2.K2B1 

 

4.7 Muabɔ 

Ͻfa yi ahwɛ asɛnsin nhyehyɛe akwan wɔ Akuapem mu. Ada adi sɛ, Akuapem 

tumi de konsonante yɛ nhyɛmu. Afei ɔfa yi ahwɛ konsonante mfofɔreso ntewso, na ada 

adi sɛ dadamu- bɛtɛɛ konsonante /k/ ne konsonante a wɔkwati no dodow pa ara. Ada adi 

bio nso sɛ, bere biara nhyɛmu baworo fa F. Sɛ nhyɛmu baworo no wɔ asɛmfua hɔho no 

mfinimfini a, ebetumi afɛm F a ɛwɔ asɛnsin a ɛwɔ n’anim anaa ɛtoa ne so no. Afei 

nhyɛmu baworo a ɛwɔ asɛmfua n’awiei nso fɛm F a ɛwɔ asɛnsin a etwa to wɔ asɛmfua 

hɔho mu. Afei ada adi sɛ, fam baworo /a/ tumi ma so kɔyɛ /ɪ/ wɔ adeyɛ kuw I mu na ɛma 

so kɔyɛ /e/ wɔ adeyɛ kuw II ne III mu. Bio, ɛdaa adi sɛ, sɛ baworo a ɛwɔ adeyɛ kuw I mu 

yɛ [+fam] baworo /a/ na konsonante a ɛhyɛ baworo n’anim yɛ dadamu-denden ne se-akyi 

/ʥ/ ne anofafa ne dadamu-denden /ʨ/ a, baworo a ɛwɔ adeyɛ asɛnnua mu ne baworo a 

ɛwɔ mmɔho mu nsae wɔ biakoyɛ mu. Ada adi sɛ nnyegyei beaesesa da adi wɔ Akuapem 

mu.  Ͻfa a ɛtoa no kasa fa tuon ho. 

ϽFA ANUM 

TUON  

 

5.0 Nnianim 

Ͻfa yi kasa fa tuon ho wɔ Akuapem kasa nkotabata mu. Ɛhwɛ tuon dwumadi wɔ 

kasammara mu, tuon ne ɔdede nhyehyɛe, daakye kabea mɔɔfem tuon ne adeyɛ tuon 

nhyehyɛe ne tuon nsesamu wɔ Akuapem mu. 

 

5.1 Tuon: Asekyerɛ 

Akan yɛ kasa a efi kasakuw a yɛfrɛ no ‘Kwa’ mu. Kwa kasakuw nso fi kuw 

baatan ‘Volta Congo’ mu. Wiase kasahorow no ara na ɛde tuon di dwuma. Akuapem kasa 

nso ka saa kasahorow yi ho. Akuapem de tuon di dwuma yiye wɔ kasa no mu na ansa na 

obi bɛka asɛm ama adi mu no, gye sɛ ɔde tuon di dwuma yiye ansa. Kasahonimdefo pii 

adwenkyerɛ ne sɛ, ansa na obi betumi ahyɛ toun adesua/dwumadi ase no, gye sɛ wahyɛ 

peekye ase esiane sɛ, ɛyɛ peekye na ɛbɛma nsesae aba ɔkasa/asɛmfua no mu na aboa ma 

yɛahu sɛ kasa no yɛ tuon kasa (Abakah, Amissah ne Ofori, 2010). Dolphyne (2006) kyerɛ 

peekye mu sɛ, ɛyɛ mpɛmpɛnso a nnyegyei bi anoden kodu. Mallet, (2001) ne Ladefoged, 

(2001) nso kyerɛ tuon mu sɛ, ɛyɛ peekye nsesamu a ɛde ntease nsosonoe ba nsɛmfua mu 

so.  

 

5.2 Tuon Kasa27 

Roach (1991), Yip, (2006) ne Hayes, (2009) kyerɛ tuon kasa mu sɛ, ɛyɛ kasa a 

peekye a ɛwɔ ɛnne so tumi de nsonsonoe anaa nsesae ba nsɛmfua ntease mu so. Akuapem 

nso yɛ tuon kasa saa ara. Eyi kyerɛ sɛ, tuon na ɛboa ma yɛte nsɛmfua binom ase. Sɛ ebia 

wɔ Akuapem ne Kono nhwɛso a ɛwɔ ase ha yi. Kono yɛ tuon kasa a ɛwɔ Abibiman Atɔe 

fam (Roach, 1991).   

Akan   Kono 

pápá   bέŋ ‘wɔfa’ 

pàpá 

pàpà   bὲŋ ‘anibre’ 

       (Roach, 1991:136) 

   

5.3 Tuon Ahorow 

Peekye a ɛwɔ nnyegyei so no, Ladefoged (2001) kyerɛ sɛ egyina dwɛɛdwɛɛwa so. 

Ͻkyerɛ sɛ, ɔkasa mu no mframa a efi ahrawa mu reba no tumi ma dwɛɛdwɛɛwa no 

wosow ntɛntɛm a ɛma yenya peekye a ɛwɔ soro, anaa bɔkɔɔ a ɛma yenya peekye a ɛwɔ 

fam. Sɛ peekye no kɔ soro a, ɛma yenya Soro toun a yɛde agyinaehyɛde [ ˊ ] yi na ɛkyerɛ. 

Sɛ peekye no kɔ fam nso a, ɛma yenya Fam toun a yɛde agyinaehyɛde [ ˋ ] yi na ɛkyerɛ. 

Tuon ahorow abien yi na ɛwɔ Akuapem mu. Efi ha kɔ no mede ‘S’ begyina hɔ ama soro 

tuon na mede ‘F’ nso begyina hɔ ama fam tuon. 

Abakah (2010a) kyerɛ sɛ, S a ɛwɔ Akan mu no wɔ ‘alotoun’ a wɔfrɛ no fam gyina 

a yɛde agyinaehyɛde (!S) yi na ɛkyerɛ. Ɛne sɛ Akan tuon kasasin mu no, sɛ yenya tuon 

nhyehyɛe SFS anaa SFS wɔ ɔkasamu anaa asɛmfua mu a, S a ɛtɔ so abien ne peekye so 

hwan, ɛso tew anaa ɛba fam sen S a edi kan no wɔ asɛmfua ne ka mu (Abakah, Amissah 

ne Ofori, 2010).  

̊ 

Ɛtɔ mmere bi a, ɔkasa mu no, sɛ tuon abien (F ne S anaa S ne F) toa so pɛɛ anaa ɛbɛn ho 

wɔ asɛmfua bi nhyehyɛe mu na tuon foforo biara nhyɛ wɔn ntam a, ɛnne a ɛwɔ asɛmfua 

no ne ka mu no ma yenya mforoe anaa nsanee tuon wɔ ne tuon nhyehyɛe mu.  

Nhwɛso (55a) ne (55b) yɛ mforoe tuon na (55d) ne (55e) nso yɛ nsanee tuon. 

55. Nhwɛso 

a.     Kwàápàá    b.         Kòó    

  

 d. òbúì    e. jὲtɔɪ   

    

5.4 Tuon Agyamafa28 

Tuon ahorow abien (S ne F) a ɛwɔ Akuapem mu no, tuon agyamafa a ɛwɔ mu ne 

F. Kasa biara nso a ɛwɔ tuon abiɛsa no, adantam tuon ne tuon agyamafa no. Akuapem 

nsɛmfua binom wɔ hɔ a, wonni wɔn ankasa wɔn tuon pɔtee a ɛfa, kyerɛ sɛ, ebetumi afa S 

anaa F esiane baabi a ɛhyɛ wɔ ɔkasamu no mu nti. Nsɛmfua/edin binom a ɛtete saa (nea 

enni n’ankasa tuon) no, tuon agyamafa a ɛyɛ F na wɔde ka anaa mɔɔfem no fa. 

Baabi a ɛsɛ wɔ dwumadi yi mu no, mede Akuapem kasa no bɛtoto Akan kasa nkorabata 

Asante ne Fante ho. Mede (Fa) ne (As) begyina hɔ ama Fante ne Asante. 

 

5.5 Tuon ne Kasammara 

Ͻkasa bi ho mmara kyerɛkyerɛ ɔkwan pa bi a asɛmfua anaa nsɛnkuw bi a ɛwɔ 

ɔkasamu no mu tumi di ɔfoforo akyi a ne ntease nso tumi da hɔ fann na obiara te ase. 

́ ˋ 

Akan kasammara fapem gyina tuon so (Dolphyne, 2006). Ɛne sɛ, Akan mu no, sɛ wobɛte 

asɛm bi ase a, gye sɛ tuon di dwuma wɔ ɔkasamu anaa asɛmfua no mu so. Eyi nti sɛ 

yenya nsɛmfua abien anaa abiɛsa a wɔn akyerɛwde yɛ pɛ mpo a, gye sɛ tuon na ebetumi 

aboa wɔ ne ntease mu sɛnea nhwɛso (56) da no adi no. 

Nhwɛso 

56. ɔbɔfʊ       dá  kʊ!kʊ (Fa) 

ɔbɔ!fʊ     dà      kʊkʊ 

       (hwɛ Dolphyne, 2006)  

Saa ara nso na yetumi gyina tuon so hu nsonsonoe a ɛda kabea ahorow a ɛwɔ Akan 

(Akuapem) mu.  

 

5.5.1 Kasammara Dwumadi29 

Tuon a wɔde ka nsɛmfua (mɔɔfem) binom wɔ ɔkasamu anaa kasasin bi mu tumi 

sesa kabea a ɔkasamu no wɔ mu dedaw kɔ kabea foforo mu. Tuon dwumadi wɔ 

kasammara mu kyerɛ ntease foforo a sɛ mɔɔfem bi a ɛwɔ ɔkasamu/kasasin mu tuon sesa 

a, yetumi nya. Ɔfa yi mu no, megyina tuon so ahwɛ nsonsonoe a ɛda daabi ne ɔhyɛ 

nhyehyɛe, daa kabea ne twam kabea nhyehyɛe ne anamɔntu nsianim mu. Mɛtoa so ahwɛ 

tuon ne adeyɛ ntoaso nhyehyɛe. Dwumadi yi bi wɔ hɔ a, medi no wɔ ntotoho kwan so na 

ebi nso wɔ hɔ a mɛkyerɛ sɛnea esi wɔ Akuapem kasa nkorabata no nyinaa mu. 

 

5.5.1.1 Daabi ne Ͻhyɛ 

Dolphyne (2006) ne Osam (2003) kyerɛ sɛ Akan mu no, daabi ne ɔhyɛ mɔɔfem no 

nyinaa yɛ se-akyi hwenem konsonante /n/. Saa konsonante yi kita F wɔ daabi mu na ekita 

ˋ 

ˋ 

́ 

̀ ́ ́ 

ˋ ˋ 

́ 

́ 

S wɔ ɔhyɛ mu. Akuapem mu no sɛ daabi ne ɔhyɛ mɔɔfem no ne adeyɛ a ɛwɔ kuw I (nea 

ne tuon yɛ S nkutoo) mu hyia a, Akuapem kasa nkorabata no nyinaa de tuon/ɛnne biako 

na ɛka ɔkasamu no sɛnea ɛda adi wɔ nhwɛso (57) mu no. 

Nhwɛso 

57. Daabi    Ɔhyɛ 

a. mɪŋkɔfá bì   mɪŋkɔfá bì    

b. jéǹkòʥé bì  jéńkóʥé bì 

d. wóǹkòtú bì   wóńkótú bì 

 Mmom sɛ adeyɛ no wɔ adeyɛ kuw II ne III (nea ne tuon nhyehyɛe yɛ FS wɔ 

Akuapem ne Asante) mu a, Akwamu ne Kamena de FS na ɛka adeyɛ no na Ofie de SF na 

ɛka adeyɛ no wɔ daabi ne ɔhyɛ mu. Nhwɛso (58) da eyi adi. 

Nhwɛso  

58. Daabi     Ɔhyɛ 

 Akwamu/Kamena   Akwamu/Kamena 

a. mɪŋkòbìsá ǹ    mɪŋkóbìsá ǹ     

b. mɪŋkɔsʊmá ǹ    mɪŋkɔsʊmá ǹ  

c. jéŋkòɕìá ǹ    jéŋkóɕìá ǹ  

 Ofie     Ofie 

a. mɪǹkòbísà ǹ    mɪńkóbísà ǹ 

b. mɪǹkɔsʊmà ǹ    mɪńkɔsʊmà ǹ 

c. jéǹkòɕíà ǹ    jéńkóɕíà ǹ 

 

 

ˎ 
́ 

̀ ́ 

̀ ́ 

́ ́ 

́ ́ 

́ ́ 

́ 

́ ́ ́ ́ 

́ ˋ 

̀ ˋ 

ˋ ́ 

́ ˋ 

ˋ ́ 

́ 

5.5.1.2 Daa Kabea ne Twam Kabea  

Yetumi gyina tuon so hu nsonsonoe a ɛda daa ne twam mu. Daa kabea tuon 

nhyehyɛe mu no, Ofie ne Akwamu de F na ɛka adeyɛ no wɔ bere a Kamena de S. Twam 

kabea mu no, sɛ ɔyɛtia di adeyɛ akyi a, wɔtwe baworo a etwa adeyɛ no to mu, mmom sɛ 

konsonante twa adeyɛ no to a, tuon na ɛboa ma yetumi hu nsonsonoe a ɛwɔ daa kabea ne 

twam kabea ntam (Dolphyne, 2006). Akuapem mu no, Osam (2003) kyerɛ sɛ F na wɔde 

ka twam kabea nsiakyi no wɔ bere a adeyɛ no yɛ S sɛnea esi wɔ Fante kasa nkorabata a 

ɛwɔ Akan mu no. Sɛnea Osam kyerɛ sɛ esi wɔ Akuapem mu no kɔ so wɔ Akwamu ne 

Ofie nkutoo mu. Kamena mu no, wɔde F na ɛka adeyɛ ne twam kabea nsiakyi no nyinaa 

sɛnea esi wɔ Asante kasa mu no. Nhwɛso (59) da eyi adi. 

Nhwɛso 

59. Daa Kabea    Twam Kabea  

Ofie/Akwamu/Fante   Ofie/Akwamu/Fante 

a. wɔkà wɔŋ kás!á   wɔká-à wɔŋ kás!á/kàsàá 

b. mɪjὲ æʥúmá    mɪjέ-ὲ æʥúmá 

c. wɔsà mmrànɪ    wɔsá-à mmrànɪ  

d. mɪtàm bì    mɪtám bì 

Kamena/Asante    Kamena/Asante 

a. wɔká wɔŋ kás!sá   wɔkà-à wɔŋ kás!sá 

b. mɪjέ æʥúmá    mɪjὲ-ὲ æʥúmá 

c. wɔsá mmrànɪ    wɔsà-à mmrànɪ 

d. mɪtáḿ bì    mɪtàm bì 

 

̀ ̀ 

̀ ̀ ̀ ̀ 

̀ ̀ ̀ ̀ 

́ ̀ ̀ ̀ 

̀ ̀ ̀ ̀ ̀ 

̀ ̀ 

́ 

̀ 

ˋ ˋ ˋ ́ 

́ ́ 

́ ́ 

́ ˋ 

ˋ ˋ 

́ ́ 

5.5.1.3 Nkɔe/Mmae Anamɔntu Nsianimu  

Sɛ anamɔntu nsianim /kɔ/ a efi adeyɛ ‘kɔ’ ne /bɛ/ a efi adeyɛ ‘ba’ a ɛkyerɛ 

anamɔntu a efi beae a akasafo no wɔ ba anaa fi akasafo no nkyɛn kita F wɔ Akuapem mu 

(Osam 2003:10). Sɛ nsianim yi ne adeyɛ a wɔaka aku ho anaa adeyɛ kuw II ne III hyia a, 

Ofie ne Kamena de S na ɛka mmɔho ne asɛnsin a edi kan wɔ adeyɛ no mu bere a wɔde F 

na ɛka adeyɛ asɛnnua no. Akwamu de FS na ɛka mmɔho ne adeyɛ asennua no. Nhwɛso 

(60) da eyi adi. 

Nhwɛso 

60. Ofie    Akwamu   Kamena  

a. ɔbὲsɪsàẁ   ɔbὲsɪsáẃ   ɔbὲssɪsà  

b. mɪbὲʨɥúʨɥùẁ  mɪbὲʨɥùʨɥúẃ  mɪbὲʨɥítwì  

d. ὸbèbísà ǹ   ὸbèbìsá ǹ   ὸbèbísà ǹ   

e. bédídì    bédìdí    bèdídì  

ɛ ɔkɔʨɪʨὲ   ɔkɔʨɪʨέ   ɔkɔʨɪʨὲ 

f. ὸkὸbísà ǹ   ὸkὸbìsá ǹ   ὸkὸbísà ǹ 

g. ὸkὸjíjì    ὸkὸjìjí    ὸkὸjíjì  

h. kógúárɪ   kógùàrɪ   kógùàrɪ 

Nhwɛso (60 e) mu no, Ofie ne Akwamu de S na ɛka mmae mɔɔfem no wɔ bere a Kamena 

de F na ɛka. 

 

5.6 Tone ne Adeyɛ Ntoaso Nhyehyɛe 

Adeyɛ ntoaso yɛ sentaase dwumadi bi a adeyɛ abien anaa nea ɛboro saa tumi pue 

wɔ ɔkasamu mu a nkabomde biara nni adeyɛ no ntam. Durie (1997) ada no adi wɔ Osam 

ˋ 

ˋ ˋ ˋ ˋ 

ˋ ́ ˋ 

ˋ ˋ 

ˋ ́ ˋ ˋ ́ 

ˋ 

ˋ ́ 

ˋ ́ ́ 

(2003) mu kyerɛ adeyɛ ntoaso mu sɛ, ɛyɛ nhyehyɛe bi a adeyɛ abien anaa nea ɛboro saa 

tumi didi so wɔ ɔkasamu mu na emu (adeyɛ) biara adwen anaa dwumadi mu no ɛka bom 

di dwuma sɛ adeyɛ biako. Adeyɛ ntoaso nhyehyɛe mu no, kabea a adeyɛ a edi kan bɛkɔ 

mu no, saa ara na adeyɛ a ɛtɔ so abien ne nea ɛtoa so nso bɛkɔ mu nanso ɛnyɛ bere biara 

na eyi si (sɛ wopɛ eyi ho nkyerɛkyerɛmu paa ara hwɛ Osam, 2003). Adeyɛ ntoaso 

nhyehyɛe mu no, sɛ adeyɛ a edi kan wɔ daakye anaa ensii mu a, adeyɛ a ɛtɔ so abien no fa 

nsianim /à/. Saa nsianim yi ne adeyɛ asɛnnua no nyinaa kita F wɔ Fante mu (Osam, 

2003). Akuapem mu no, nsianim no kita S bere a adeyɛ asɛnnua no kita F. Nhwɛso (61) 

de eyi to gua. 

Nhwɛso     

61. Fante 

a. kòfí rí-jì bàɲʨɪ nʊ à-mà ésí. 

b. kòfí bé-jì bàɲʨɪ nʊ à-mà ésí.    

(Osam, 2003) 

62. Akuapem 

a. kùmí bé-tú bàɲʨɪ á-ʨὲ nɪ jɪrɪ. 

b. jàẁ bέ-srέ ǹtàmá á-mà nɪ mààmɪ. (Akwamu/Kamena) 

jàẁ bέ-sѓὲ ǹtàmá á-mà nɪ mààmɪ. (Ofie) 

c. kòfí bέ-tɔ ǹtàmá á-ʨέ á-mà nɪ mmá. 

d. kwààʨɪ bé-ʥé náḿ á-ʨɪẃ á-tɔń á-mà wɔŋ. 

e. á!má bé-jí sìká á-tɔ àtààrɪ á-ʨὲ nànǽ ǽkɥíá. 

f. kwæsí rɪ-fà àtààrɪ á-kɔ æʥúmá. 

g. kwàámɪ ré-jì nɪ ḿpàbʊá á-tʊ àbrànàá nʊ sʊ. 

Sɛ adeyɛ a ɛtɔ so abiɛsa toa adeyɛ a ɛtɔ so abien so pɛɛ wɔ ɔkasamu mu a, S a asɛnsin a 

etwa to wɔ edin a ɛtɔ so abien mu no tene kɔ nifa so kɔtɔ nsianim a ɛwɔ adeyɛ a ɛtɔ so 

abien so na S tuon a ɛwɔ adeyɛ a ɛtɔ so abien nso tene nifa so kɔtɔ nsianim a ɛwɔ adeyɛ a 

ɛtɔ so abiɛsa so sɛnea ɛda adi wɔ nhwɛso (62 c, d) mu no.  

Yɛnhwɛ eyi wɔ ahosodi dwumadi yi so. 

a.   F S    S   F     S       S        F F F   S 

        Asɛmfua 

kofi bɛ-tɔ ntama  a-ʨɛ  a-ma nɪ mma 

 b.          F S    S   F     S       S        F F F   S 

        S Tene 

kofi bɛ-tɔ ntama  a-ʨɛ  a-ma nɪ mma 

d   F   S   F         S             F         S 

        Awiei 

kofi bɛ-tɔ ntama  a-ʨɛ  a-ma nɪ mma 

Bio, sɛ adeyɛ a edi kan ne nea ɛtɔ so abien nyinaa wɔ twam kabea mu a, Ofie ne Akwamu 

de SF na ɛka adeyɛ no wɔ bere a Kamena de F nkutoo na ɛka adeyɛ no. 

Nhwɛso 

63. Ofie/Akwamu   Kamena/Asante 

a. kwæsí sí-ì dáŋ ʨέ-ὲ kwàámɪ  kwæsí sì-ì dáɪ ʨὲ-ὲ kwàámɪ 

b. kwàámɪ tú-ù àmʊná má-à mɪ  kwàámɪ tù-ù àmʊná mà-à mɪ 

d. æfwúá sáẁ ǹsú má-à nʊ  æfwúá sà-à ǹsú mà-à nʊ 

5.7 Daakye Kabea Mɔɔfem Tuon ne Adeyɛ Tuon Nhyehyɛe 

Daakye kabea mɔɔfem kyerɛ biribi a da bi wobɛyɛ, anaa biribi a obi bɛyɛ. Akan 

de nsianim /bέ/ si adeyɛ anim de kyerɛ ne daakye kabea dwumadi (Osam, 2003). Bere 

biara wɔkyerɛw mɔɔfem no de bata adeyɛ no ho na ne tuon nso a ekita ne S (Dolphyne, 

2006). Ɛtɔ mmere bi a, mɔɔfem yi nkyerɛ sɛ dwumadi bi bɛkɔ so daakye mmom ɛkyerɛ 

tumi a ɔyɛfo no betumi adi dwuma a adeyɛ no rekyerɛ bere a ɛbata ebia-tumi tebeasɛm 

tùmí ho (Osam, 2003). Esiane sɛ bere biara mɔɔfem no bata adeyɛ ho na ɛkyerɛ sɛ afei na 

adeyɛ dwumadi bi bɛkɔ so nti, wɔfa no sɛ ɛyɛ daakye mɔɔfem mmom etumi nso di 

dwuma sɛ ebia-tumi tebeasɛm anaa ɔhyɛ-akwansrɛ nsɛm (Owusu, 2014). 

Ɔfa 4.7 mu no, migyina tuon nhyehyɛe a Abakah (2015) gyinaa so kyɛɛ Akan 

adeyɛ mu kɔɔ akuw abiɛsa mu susuw akuw abien de maa Akuapem kasa. Adeyɛ Kuw I a 

ne tuon nhyehyɛe yɛ S nkutoo ne adeyɛ kuw II ne III a wɔn tuon nhyehyɛe yɛ FS. Sɛ 

daakye kabea mɔɔfem no ne adeyɛ kuw I hyia a, tuon nsesae biara nna adi wɔ Akuapem 

mu sɛnea ɛda di wɔ nhwɛso (64) mu no. 

64. Edinnsiananmu Daakye Nsianim Adeyɛ  Akuapem  

a.  mɪ   bέ  táḿ  mέtáḿ   

b.  mɪ   bέ  dá  mέdá   

d.  mɪ   bέ  jí  méjí  

e.  mɪ   bέ  ʥé  méʥé   

Ɛba sɛ daakye kabea mɔɔfem ne adeyɛ kuw II anaa III hyia a, tuon nhyehyɛe 

soronko na ɛda adi wɔ Akuapem mu. Ɛne sɛ, S a ɛwɔ daakye kabea mɔɔfem /bέ/ mu, tene 

kɔ baworo (asɛnsin) a edi kan wɔ adeyɛ no so yi ne F no fi hɔ. F no bɛyɛ tuon agyanka na 

ɛmfa fam gyina mma mmom, ɛno nso tene koyi S a ɛtoa ne so (nea ɛwɔ asɛnsin a etwa to) 

fi hɔ ma ɛkɔyɛ tuon agyanka wɔ nifa fam wɔ Ofie mu. Akwamu ne Kamena mu no, 

daakye kabea mɔɔfem S no nni dwuma biara wɔ adeyɛ tuon no so.  

Eyi da adi wɔ nhwɛso (65) mu. 

65. Asɛmfua   Ofie   Akwamu/Kamena   

a. ɔ + bέ + sʊmá + nʊ  ɔbέsʊmà ǹ       ɔbέsʊmá ǹ 

b. àbɪná + bέ + sʊmá  àbɪná bέsʊmà       àbɪná bέsʊmá  

d. mɪ + bέ + ʨɪrέ + nʊ  mέʨɪrὲ ǹ       mέʨɪrέ ǹ   

e. mɪ + bέ + sàkŕá +nʊ  mέsákrà ǹ       mέsàkŕà ǹ              

ɛ. mɪ + bέ + ɕìá + nʊ  méɕíà ǹ       méɕìá ǹ 

f. mɪ + bέ + tùá   métúà   métùá  

g. mɪ + bέ + sɔrɪ              mέsɔrɪ                mέsɔrɪ     

Yɛhwɛ nhwɛso (65 a, b, d, e, ɛ) mu a, ɛda adi sɛ adeyɛ tuon nhyehyɛe a etwa to wɔ Ofie 

mu yɛ FF bere a nea ɛwɔ Akwamu/Kamena mu yɛ SF. Nhwɛso (65 f, g) mu no, adeyɛ 

tuon nhyehyɛe a etwa to no yɛ SF wɔ Ofie mu bere a ɛyɛ FS wɔ Akwamu/Kamena mu. 

Yɛnhwɛ eyi wɔ nnyegyei ahosodi dwumadi so. 

66.       Ofie   Akwamu/Kamena 

a.  F S  S  F  S   F S       S F   S    

         Asɛmfua 

  abɪna  bɛsʊma  abɪna  bɛsʊma 

b.  F S  S  F  S        

         S Tene 

  abɪna  bɛsʊma     

 

 

́ 

́  ˋ 

́ 

́ ˋ 

ˋ   ́   

ˋ 

ˋ 

́ 

ˋ  ́ 

ˋ 

́ 

ˋ ˋ 

ˋ ́ ˋ 

ˋ

  

University of Education,Winneba http://ir.uew.edu.gh



d.  F S  S  F   S        

         Agyanka Tuon Tene 

  abɪna  bɛsʊma   

e.  F S   S      F     S   F S   S F  S    

           

  abɪna  bɛsʊma   abɪna  bɛsʊma 

ɛ.  F   S       F   F       S F  S 

          Awiei 

  abɪna  bɛsʊma   abɪna  bɛsʊma 

[àbɪná bέsʊmà ]  [àbɪná bέsʊmá ]              

Dwumadi yi so no, (66a) ne asɛmfua no. (66b) mu no, S a ɛwɔ daakye kabea 

mɔɔfem no so tene kɔ baworo (asɛnsin) a edi kan wɔ adeyɛ no so yi ne F no fi hɔ ma 

ɛbɛyɛ agyanka. F no mfa fam gyina mmma, mmom ɛtene kɔ baworo (asɛnsin) a etwa to 

wɔ adeyɛ no so yi ne S no fi hɔ ma ɛkɔyɛ tuon agyanka wɔ Ofie wɔ (66d) mu. (66ɛ) ne 

awiei no. 

Sɛ edinnsiananmu a edi dwuma sɛ ɔyɛfo yɛ biakofo edinnsiananmu a edi kan, nea 

ɛtɔ so abien ne dodow edinnsiananmu a ɛtɔ so abien a, daakye kabea mɔɔfem S no tene 

kɔ edinnsiananmu yi so. Ɛsan tene kɔ baworo (asɛnsin) a edi kan wɔ adeyɛ asennua no so 

yi ne F no fi hɔ ma ɛno nso tene kɔ baworo (asɛnsin) a etwa to wɔ adeyɛ asɛnnua no so 

wɔ nhwɛso (67 a, b, ɛ) wɔ Ofie mu. Akwamu ne Kamena mu no, daakye kabea mɔɔfem S 

no tene kɔ edinnsiananmu no pɛ so wɔ nhwɛso (67 a, b, ɛ) mu. Biakofo edinnsiananmu a 

ɛtɔ so abiɛsa, dodow edinnsiananmu a edi kan ne nea ɛtɔ so abiɛsa fa agyamafa tuon wɔ 

Akuapem kasa nkorabata no nyinaa wɔ nhwɛso (67 a-f) mu. Nea Akwamu ne Kamena ka 

˚ 

˚ 

no yɛ pɛ na ɛda nso fi nea Ofie ka no ho. Baworo a ɛwɔ edinnsiananmu no mu ne baworo 

a edi kan wɔ adeyɛ no mu sae wɔ biakoyɛ mu. 

Nhwɛso a ɛwɔ ase ha da eyi adi. 

67.       Asɛmfua   Ofie       Akwamu/Kamena            

a. mɪ + bέ + bìsá + nʊ  mébísà ǹ  mébìsá ǹ   

b. wʊ + bέ + bìsá  + nʊ  wúbébísà ǹ  wúbébìsá ǹ     

d. ɔ + bέ + bìsá + nʊ  òbébísà ǹ  òbébìsá ǹ            

e. jɛ + bέ + bìsá + nʊ  jèbébísà ǹ  jèbébìsá ǹ         

ɛ. mʊ + bέ + bìsá  + nʊ  mʊbébísà ǹ  mʊbébìsá ǹ    

f. wɔ + bέ + bìsá + nʊ  wòbébísà ǹ  wòbébìsá ǹ           

Yɛnhwɛ eyi wɔ nnyegyei ahosodi dwumadi so. 

68.     Ofie    Akwamu/Kamena 

a.        S F S                     S F S 

         Asɛmfua 

 wobɛbisa nʊ   wobɛbisa nʊ 

b.        S F S              

             S Tene 

 wobebisa nʊ    

d.        S FS              

         Agyanka Tuon Tene 

 wobebisa nʊ    

e.        S    F       S            

         F Tene 

 wobebisa nʊ     

ɛ.    F  S    F              F  S FS   F 

        Tuon Agyamafa mfae 

 wobebisa nʊ   wobebisa nʊ         

f.    F  S    F          F  S FS   F 

        Baworo Yera 

 wobebisa nʊ   wobebisa nʊ 

g.    F  S    F          F  S F S F 

        Awiei 

 wobebisa  n   wobebisa  n  

[ wòbébísà ǹ ]   [ wòbébìsá ǹ ] 

(68a) ne asɛmfua no. (68b) mu no, daakye kabea mɔɔfem S no tene kɔ baworo (asɛnsin) a 

edi kan wɔ adeyɛ asɛnnua so yi ne F no fi hɔ ma ɛno nso tene koyi S a ɛwɔ baworo 

(asɛnsin) a etwa to wɔ adeyɛ no so fi hɔ wɔ (68d) mu ma ɛkɔyɛ agyanka wɔ Ofie nkutoo 

mu. (68e) mu no, F a ɛwɔ asɛnsin a etwa to wɔ adeyɛ no mu tene kɔ edinnsiananmu a 

ɛhyɛ ɔyɛtia beae hɔ wɔ Ofie mu. (68ɛ) mu no, edinnsiananmu a ɛhyɛ ɔyɛtia beae no fa 

tuon agyamafa wɔ Akwamu anaa Kamena mu wɔ bere a edinnsiananmu a edi dwuma sɛ 

ɔyɛfo no fa toun agyamafa wɔ Akuapem kasa no nyinaa mu. Baworo a ɛwɔ 

edinnsiananmu a ɛhyɛ ɔyɛtia beae no yera wɔ asɛmfua ne ka mu ma konsonante no bɛsoa 

tuon no wɔ Akuapem kasa no nyinaa mu wɔ (68f) mu. (68g) ne awiei no. 

 

˚ 

69.         Ofie   Akwamu/Kamena 

a.        S F S          S F S      

        Asɛmfua 

 wubebisa nʊ   wubebisa nʊ 

b.       S  FS          S F S      

        S Tene 

 wubebisa nʊ   wubebisa nʊ 

d.        S F S                 

        Agyanka Tuon Tene 

 wubebisa  nʊ   

e.        S    F      S                       

        F Tene  

 wubebisa  nʊ    

ɛ.                                    S FS    F     

        Tuon Agyamafa mfae 

     wubebisa  nʊ 

f.        S    F          S F S    F     

        Baworo Yera 

 wubebisa  nʊ   wubebisa  nʊ 

g.        S    F       F S F S  F     

        Awiei 

 wubebisa   n   wubebisa  n  

 [ wúbébísà ǹ ]   [ wúbébìsá ǹ ] 

(69a) ne asɛmfua no. (69b) mu no, daakye kabea mɔɔfem S no tenn kɔ edinnsiananmu ne 

baworo (asɛnsin) a edi kan wɔ adeyɛ asennua no so bere koro no mu ara na eyi F a ɛwɔ 

baworo (asɛnsin a edi kan) no so fi hɔ wɔ Ofie mu. Akwamu anaa Kamena mu no, 

daakye kabea mɔɔfem S no tene kɔ ɔyɛfo edinnsiananmu no so nkutoo. Agyanka F no 

tene koyi S a ɛwɔ baworo (asɛnsin) a etwa to wɔ adeyɛ asennua no so ma ɛkɔyɛ tuon 

agyanka wɔ Ofie nkutoo mu wɔ (69d) mu. (69e) mu no, F a ɛwɔ asɛnsin a etwa to wɔ 

adeyɛ no mu tene kɔ edinnsiananmu a ɛhyɛ ɔyɛtia beae no so wɔ Ofie mu nkutoo na 

edinnsiananmu a ɛhyɛ ɔyɛtia beae wɔ Akwamu anaa Kamena mu fa tuon agyamafa wɔ 

(69ɛ) mu. Edinnsiananmu a ɛhyɛ ɔyɛtia beae mu baworo yera wɔ asɛmfua ne ka mu ma 

konsonante no bɛsoa tuon no wɔ (69f) mu wɔ Akuapem kasa no nyinaa mu. (69g) ne 

awiei no. 

Sɛ daakye kabea mɔɔfem no bata ebia-tumi tebeasɛm tùmí ho a, ne tuon dwuma a 

edi wɔ Ofie mu no te sɛ nea edi dwuma wɔ adeyɛ kuw II ne III a makyerɛ wɔ soro hɔ no 

yɛ pɛ. Nhwɛso a ɛwɔ ase ha kyerɛ eyi ase. 

70. Asɛmfua   Ofie    Akwamu/Kamena  

a. kwæsí bétùmí a-kɔ  kwæsí bétúmì àkɔ  kwæsí bétùmí á!kɔ             

b. métùmí a-jέ   métúmì àjέ   métùmí á!jέ   

d. á!má bétùmí a-ɕέ   á!má bétúmì àɕέ  á!má bétùmí á!ɕέ        

e. wúbétùmí a-kàsá  wúbétúmì à-kàsá  wúbétùmí á-kàsá         

Ɛda adi wɔ nhwɛso (70) mu sɛ Ofie mu no, daakye kabea mɔɔfem S no tene kɔ 

baworo a edi kan wɔ adeyɛ no so yi ne F no fi hɔ ma ɛno nso tene kɔtɔ baworo a etwa to 

wɔ adeyɛ no so. Akwamu anaa Kamena mu no, tuon nsesae biara nna adi. Ayɛasie 

nsianim /a/ nni n’ankasa tuon wɔ asɛmfua no mu nanso ne ka mu no, ɛfa F wɔ Ofie mu 

bere a ɛfa S wɔ Akwamu anaa Kamena mu.  

Yɛnhwɛ eyi wɔ nnyegyei ahosodi dwumadi so. 

71.  Ofie    Akwamu/Kamena 

a.        S F  S      F S         S  F  S      F S 

          Asɛmfua 

 wubetumi  a-kasa   wubetumi  a-kasa 

b.        S F  S      F S          S F  S      F S 

                 S Tene 

 wubetumi  a-kasa   wubetumi  a-kasa 

d.               S  F  S     F  S          

          Agyanka Tuon Tene 

 wubetumi  a-kasa    

e.                S      F  S     F S      S F S            F S 

          F ne S Tene 

 wubetumi     a-kasa          wubetumi       a-kasa 

ɛ.        S      F             S      S  F  S           F S 

          Awiei 

 wubetumi      a-kasa          wubetumi        a-kasa 

 [ wúbétúmì à-kàsá ]           [ wúbétùmí á-kàsá ] 

(71a) ne asɛmfua no. Daakye kabea mɔɔfem S no tene kɔ edinnsiananmu no so wɔ 

Akuapem kasa no nyinaa mu na ɛsan tene koyi S a ɛwɔ baworo a edi kan wɔ adeyɛ no so 

wɔ (71b) wɔ Ofie mu. (71d) mu no, F no nso tene koyi S a ɛwɔ baworo (asɛnsin) a etwa 

to wɔ adeyɛ no so ma ɛkɔyɛ tuon agyanka wɔ Ofie pɛ mu. F a ɛwɔ asɛnsin a etwa to wɔ 

adeyɛ no mu tene kɔ ayɛasi nsianim /a/ so wɔ Ofie mu bere a S a ɛwɔ asɛnsin a etwa to 

wɔ adeyɛ no mu tene kɔ nsianim no so wɔ Akwamu anaa Kamena mu wɔ (71e) mu. (71ɛ) 

ne awiei no.  

 

5.8 Tuon ne Ͻdede Nhyehyɛe 

Ͻdede kyerɛ onii ko a biribi yɛ ne de na ɛkyerɛ ayɔnkofa a ɛwɔ edin 

asɛmfua/kasasin abien ntam. Ne nhyhyɛe mu no, edin kasasin a edi kan (EDK1) no yɛ 

ɔdede edinnsiananmu/edin na nea ɛtɔ so abien no yɛ ɔdede edin asɛmfua. Abakah (2010a) 

kyerɛ sɛ ɔdede nhyehyɛe mu no, S wɔ ɔdede edinnsiananmu ne ɔdede edin 

asɛmfua/kasasin no ntam. Saa S yi nni soafo biara, ɛkyerɛ sɛ ɛyɛ tuon a ɛyɛ mɔɔfem (hwɛ 

Goldsmith, 1990). Wakyerɛ nso sɛ, ɔyɛfo edinnsiananmu a ɛwɔ Akan mu nni wɔn ankasa 

tuon.  

 

5.8.1 Akan Edin Nkyekyɛmu 

Abakah (2005b) gyinaa tuon so kyɛɛ Akan edin mu kɔɔ akuw nsia mu. Kuw a edi 

kan yɛ edin a ne tuon nhyehyɛe yɛ F ne S. Sɛ ebia: pèsú, bàɲʨɪ, ǹtàmá. Kuw a ɛtɔ so 

abien yɛ edin a ne tuon nhyehyɛe yɛ SFS a fam gyina wɔ asɛmfua no mu dedaw. Sɛ ebia: 

ʥúń!sɔ, máḿ!páḿ, ɲáń!sá. Nea ɛtɔ so abiɛsa yɛ edin a ne tuon nhyehyɛe yɛ F nkutoo. 

Sɛ ebia: àsàẁ, ɲààʨɥʊm. Nea ɛtɔ so anan yɛ edin a ne tuon nhyehyɛe yɛ S nkutoo. Sɛ 

ebia: dédé, nɪámá. Nea ɛtɔ so anum yɛ edin a ne tuon nhyehyɛe yɛ S nkutoo nanso fam 

gyina wɔ edin no mu. Sɛ ebia: ámásá!máń. Nea ɛtɔ so asia yɛ edin a ne tuon nhyehyɛe yɛ 

SFS. Sɛ ebia: áfɪtʊá. 

Yɛnhwɛ ɔdede nhyehyɛe wɔ nhwɛso a ɛwɔ ase ha mu. 

72. Asɛmfua        Ofie/Akwamu  Kamena   

a. mɪ   pèsú  mɪ   pèsú  mɪ   pé!sú   

b. wʊ  pèsú  wʊ  pèsú  wʊ  pé!sú   

d. nɪ    pèsú  nɪ    pèsú  nɪ    pé!sú   

e. jɛn  pèsú  jɛŋ  pèsú  jɛn    pé!sú   

ɛ. mʊ    pèsú  mʊ    pèsú  mʊ    pé!sú   

f. wɔn  pèsú  wɔŋ  pèsú  wɔn  pé!sú   

Nhwɛso yi mu no, S a ɛwɔ ɔyɛfo edinnsiananmu ne edin asɛmfua ntam no tene kɔ 

benkum so kɔtɔ ɔyɛfo edinnsiananmu no so wɔ nhwɛso (72 a – d, ɛ) mu bere a ɛkɔtɔ 

hwenem konsonante a ɛwɔ edinnsiananmu no so wɔ nhwɛso (72 e, f) mu wɔ Ofie anaa 

Akwamu mu bere a baworo no fa tuon agyamafa. Kamena mu no, S no tene kɔtɔ baworo 

(asɛnsin) a edi kan wɔ edin asɛmfua no so wɔ nifa fam yi ne F no fi hɔ. F no bɛyɛ tuon 

agyanka ma ɛno nso twe S a ɛtoa ne so peekye ba fam ma ɛde fam gyina ba wɔ nhwɛso 

(72 a-f) mu. Ͻyɛfo edinnsiananmu no fa agyamafa tuon.  

Yɛnhwɛ eyi wɔ nnyegyei ahosodi dwumadi so. 

 Ofie/Akwamu        Kamena 

   S F   S                S F   S 

          Asɛmfua 

  j ɛ n          p e s u            j ɛ n          p e s u 

   S F   S               S F   S 

         Agyanka Tuon Tene 

 j ɛ ŋ          p e s u           j ɛ n          p e s u 

    F   S F   S             F  S F   S 

                 Tuon Agyamafa mfae 

  j ɛ ŋ          p e s u           j ɛ n          p e s u 

    F S  F   S             F              S   S 

          Awiei 

  j ɛ ŋ          p e s u           j ɛ n          p e s u 

       [ jɛŋ  pèsú ]                   [ jɛn  pé!sú ] 

Ɛba sɛ ɔdede nhyehyɛe mu no sɛ ɔdede edin asɛmfua/kasasin no wɔ [+fam] 

baworo /a/ wɔ ne nsianim sɛnea Abakah (2010a) kyerɛ no a, ɛsono beae biara a S no tene 

kɔ wɔ Akuapem kasa nkorabata no nyinaa mu. Nsianim /a/ baworo no nni n’ankasa tuon 

a ɛfa. Abakah (2010a) kyerɛ sɛ Akuapem ɔdede nhyehyɛe mu no, S no tene kɔ [+fam] 

baworo nsianim no so wɔ bere a edinnsiananmu no fa agyamafa tuon. Eyi kɔ so ne titiriw 

Ofie mu. 

Yɛnhwɛ nhwɛso a ɛwɔ ase ha. 

73. Asɛmfua     Ofie      Akwamu  Kamena        

a. mɪ + S + a-dàmfʊ màádàmfʊ     mádàmfʊ  màdáḿfʊ      

b. mɪ + S + a-ʥúmá mæǽʥúmá     mǽʥúmá  mæʥúmá       

d. mɪ + S + a-kʊmá màákʊmá     mákʊmá  màkʊmà       

e. mɪ + S + a-dá!ká màádá!ká     mádá!ká  màdá!ká       

ɛ. mɪ + S  + a-dɥìáń mæǽdɥìáń     mǽdɥìáń  mædɥíàɪ       

f. mɪ + S + a-pɔɲʨɪ màápɔɲʨɪ     mápɔɲʨɪ  màpɔɲʨɪ       

g. mɪ + S + a-tààrɪ màátààrɪ     mátààrɪ  màtáàdɪ                  

h. mɪ + S + a-sààsɪ màásààsɪ     másààsɪ  màsáàsɪ       

i. mɪ + S + a-ʥɥɪnɪ màáʥɥɪnɪ     máʥɥɪnɪ  máʥɥɪnɪ       

k. mɪ + S + a-kwùá màákɥɪá     mǽkùá  mækú!á       

Ɛda adi wɔ nhwɛso yi mu sɛ, S no tene kɔ edin nsianim no so wɔ Akwamu mu. 

Ofie mu no, S no tene kɔ edin nsianim no so bere a edinnsiananmu no fa tuon agyamafa. 

Kamena mu no, baworo (asɛnsin) a edi kan wɔ ɔdede edin asɛmfua/kasasin no so na S no 

tene kɔ bere a edinnsiananm no fa tuon agyamafa. 

 

 

 

 

 

 

  

ˋ ˋ 

ˋ 

ˋ ˋ ˜ ́ 

́ 

́ 

́ ́ 

˚ 

˚ 

˚ 

˚ 

˚ 

˚ 

˚ 

˚ 

˚ 

˚ 

ˋ ˋ 

ˋ 

ˋ ˋ ˜ ́ 

́ 

́ 

́   ́  

ˋ 

ˋ 

ˋ 

ˋ ˋ 

ˋ 

ˋ ˋ ́ 

́ 

́ 

́   ́ 

́ 

ˋ 

ˋ 

ˋ ́ 

́  ˋ ˜ ́ ˜ 

́ 

́ 

́   ́ 

ˋ 

˚ 

˚ 

̊ 

˜ ˜ ˜  ˜ 

University of Education,Winneba http://ir.uew.edu.gh



Yɛnhwɛ eyi wɔ nnyegyei ahosodi dwumadi so. 

74.   Akwamu        Ofie          Kamena 

a.    S   F   S                     S     F  S        S      F   S 

          Asɛmfua 

mɪ      a-saasɪ  mɪ      a-saasɪ  mɪ      a-saasɪ  

b.    S   F   S                    S       F   S         S     F  S 

                              S Tene 

  m     a-saasɪ  ma        a-saasɪ  ma        saasɪ  

 d.           F  S    F   S                F  S      F S 

                       Tuon Agyamafa fa 

          ma       asaasɪ        ma        saasɪ  

 e.     S   F   S     F  S F   S                F SF S 

          Awiei 

      ma  saasɪ  ma   asaasɪ  ma saasɪ  

     [ másààsɪ ]  [ màásààsɪ ]  [ màsáàsɪ ] 

Nnyegyei ahosodi dwumadi yi so no, (74a) ne asɛmfua no. (74b) mu no, S no tene 

kɔ edin nsianim no so wɔ nifa fam wɔ Ofie ne Akwamu mu, bere a ɛtene kɔ baworo 

(asɛnsin) a edi kan wɔ ɔdede edin asɛmfua/kasasin no so wɔ Kamena mu. (74d) mu no, 

ɔdede edinnsiananmu no fa tuon agyamafa wɔ Ofie ne Kamena nkutoo mu. (74e) ne 

awiei no. 

 

5.9 Tuon Nsesamu30 

Tuon nsesamu yɛ bere a mɔɔfem a enni n’ankasa tuon fa tuon a ɛwɔ asɛnsin a ɛtoa 

ne so no abɔanim. Eyi nti, sɛ tuon (asɛnsin) a ɛtoa mɔɔfem no so yɛ S a, ɛfa F na saa ara 

˚ ˚ ˚ 

˚ ˚ ˚ 

˚ 

́ ́ ́ 

˚ 

nso na sɛ tuon (asɛnsin) a ɛtoa ne so yɛ F a, ɛno nso fa S. Sɛ edinnsiananmu a enni 

n’ankasa tuon ne adeyɛ kuw I hyia a, ɛfa S na ɛne adeyɛ no mu tuon bɔ abira sɛnea 

Abakah (2005b) kyerɛ sɛ esi wɔ Akuapem mu no. Eyi kɔ so ne titiriw Ofie ne Akwamu 

mu. Sɛnea esi wɔ Akuapem kasa yi mu ne sɛnea esi wɔ Fante mu (Abakah, 2005b) no yɛ 

pɛ. Kamena mu no, edinnsiananmu no fa tuon agyamafa sɛnea esi wɔ Asante kasa mu no 

pɛpɛɛpɛ. Nhwɛso (75) ne (76) da eyi adi. 

Nhwɛso 

75. Ofie/Akwamu/Fante  Kamena/Asante 

a. mί  sὺm   mὶ  sύḿ 

b. wύ  sὺm   wύ  sύḿ 

d. ɔ  sὺm    ɔ  sύḿ 

e. jέ  sὺm    jὲ  sύḿ 

ɛ. mύ  sὺm   mύ  sύḿ 

f. wɔ  sὺm   wɔ  sύḿ 

76. a. mί  fà    mὶ  fá 

b. wύ  fà    wύ  fá 

d. ɔ  fà    ɔ  fá 

e. jέ  fà    jὲ  fá 

ɛ. mύ  fà    mύ  fá 

f. wɔ  fà    wɔ  fá 

Nhwɛso yi mu ɛda adi sɛ, sɛ edinnsiananmu no fa S a, adeyɛ n’ankasa tuon no 

sesa yɛ F wɔ Ofie anaa Akwamu mu. Nhwɛso (75) ne (76) mu no, edinnsiananmu no tuon 

nyinaa ne adeyɛ tuon no bɔ abira wɔ Ofie ne Akwamu mu. Kamena mu no, 

edinnsiananmu no fa F bere a adeyɛ no kita S gye sɛ biakofo ne dodow edinnsiananmu a 

ɛtɔ so abien wɔ nhwɛso (75 b, ɛ) ne (76 b, ɛ) nkutoo na ɛfa S a ɛne adeyɛ no mu tuon 

mmɔ anim.   

Bio, sɛ edinnsiananmu a enni n’ankasa tuon ne adeyɛ kuw II ne III (nea ne tuon 

nhyehyɛe yɛ FS wɔ Twi mu (Abakah, 2014) hyia a, Akuapem kasa nkorabata nyinaa mu 

no, edinnsiananmu no fa tuon a ɛne tuon a ɛwɔ asɛnsin a edi kan wɔ adeyɛ no mu yɛ pɛ 

(mmɔ abira), gye sɛ biakofo ne dodow edinnsiananmu a ɛtɔ so abien nkutoo na ɛfa tuon a 

ɛne asɛnsin a edi kan wɔ adeyɛ no mu bɔ abira. Mefoa sɛnea Abakah (2005b) kyerɛ sɛ esi 

wɔ Akuapem mu no so. Nhwɛso (77) da eyi adi. 

Nhwɛso 

77. Akuapem 

a. mὶ  bìsá  

b. wύ  bìsá 

d. ὸ  bìsá 

e. jè  bìsá 

ɛ. mύ  bìsá 

f. wὸ  bìsá 

 

5.12 Muabɔ 

Ͻfa yi akasa afa tuon ho na ada adi sɛ, adeyɛ ntoaso nhyehyɛe mu no sɛ adeyɛ a 

edi kan no wɔ daakye anaa ensii mu a, adeyɛ a ɛtɔ so abien no fa nsianim /á/ a ɛyɛ S wɔ 

Akuapem kasa nyinaa mu. Asan ada adi ɔfa yi mu sɛ, ɔdede nhyehyɛe mu no, S a ɛyɛ 

mɔɔfem wɔ ɔyɛfo edinnsiananmu ne edin asɛmfua/kasasin ntam no tene kɔ edin nsianim 

̊ 

so wɔ Ofie ne Akwamu mu bere a edinnsiananmu no fa tuon agyamafa wɔ Ofie Akuapem 

mu. Kamena mu no, S no tene kɔ baworo (asɛnsin) a edi kan wɔ edin asɛmfua no mu so 

bere a ɔdede edinnsiananmu no fa tuon agyamafa.  

Bio, ada adi wɔ ɔfa yi mu sɛ, sɛ daakye kabea mɔɔfem /bέ/ bata adeyɛ kuw II ne 

III ho a, mɔɔfem ne S no tene koyi F a edi kan wɔ adeyɛ no so ma ɛkɔyɛ tuon agyanka. F 

no mfa fam gyina mma mmom, ɛno nso tene koyi S a ɛwɔ asɛnsin a etwa to wɔ adeyɛ no 

mu so ma ɛkɔyɛ agyanka wɔ Ofie mu. Afei sɛ ɛbata ebia-tumi tebeasɛm ‘tùmí’ ho a, edi 

dwuma koro no ara wɔ Ofie mu nkutoo.  

Bio, ɔfa yi ada no adi sɛ tuon nsesamu mu no sɛ adeyɛ no fi kuw I mu a, biakofo 

ne dodow edinnsiananmu a ɛtɔ so abien nkutoo na ɛne adeyɛ no tuon mmɔ anim wɔ 

Kamena mu. Biakofo ne dodow edinnsiananmu a ɛtɔ so abien nkutoo na ɛne adeyɛ kuw II 

ne III hyia Akuapem mu a, ɛfa tuon a ɛne adeyɛ n’asensin a edi kan bɔ abɔanim.  

ϽFA ASIA 

AWIEI: TϽFABϽ NE ADWENKYERƐ 

 

6.0 Nnianim 

Ͻfa yi de dwumadi a ɛfa Akuapem fɔnɔlɔgyi nhyehyɛe mu bi ho tɔfabɔ ne 

adwenkyerɛ to gua. Ɛde tɔfabɔ a ɛwɔ atifisɛm titiriw wɔ dwumadi yi mu nyinaa to gua. 

Dwumadi yi nnianim mu de Akuapem abakɔsɛm too gua. Migyinaa susude abien 

(fɔnɔlɔgyi ne asɛmfua) so kyɛɛ Akuapem ɔkasa nkorabata mu kɔɔ Ofie, Akwamu ne 

Kamena. Ofie Akuapem yɛ Akuapem Twi a wɔka no wɔ Okuapeman bepɔw so na 

Akwamu ne Kamena Akuapem nso yɛ Akuapem Twi a wɔka no wɔ Asuogyaman mansin 

mu. Ͻfa yi mu na yehuu dwumadi ahorow a binom adi wɔ Akuapem mu dedaw ne 

dwumadi yi ho nsɛmmisa. Ͻkwan a mefaa so nyaa me nsɛm, nnipa dodow a mede wɔn 

dii dwuma, beae a Akuapemfo wɔ ne Akuapem abakɔsɛm nyinaa nso daa adi wɔ ɔfa yi 

mu.  

 

6.2 Dwumadi no Adwenemusɛm 

Ɔfa yi mu no, yɛhwɛɛ dwumadi yi ho adwenemusɛm. Mede nnyegyei ahosodi 

fɔnɔlɔgyi (Goldsmith, 1976) adwenemusɛm ne ahyɛnsode nsensan na edii dwuma.  

 

6.2.1 Nnyegyei Ahosodi Fɔnɔlɔgyi 

Nnyegyei ahosodi fɔnɔlɔgyi adwenemusɛm (Goldsmith, 1976) kyerɛ sɛ, tuon nka 

nnyegyei aba ho mmom ɛdi ne ho so fi nnyegyei aba n’ankasa ho. Adwenemusɛm yi san 

kyerɛ sɛ, ayɔnkofa nsesan na ɛka tuon mpɛmpɛnsode ne nnyegyei aba bom de kyerɛ 

mpɛmpɛnsode a dwɛɛdwɛɛwa no kodu anaa ɛyɛ wɔ nnyegyei bi yɛ mu. Ayɔnkofa 

nsensan a ɛka tuon mpɛmpɛnsode ne nnyegyei aba bom wɔ nhyehyɛe a edi so. Ɛsɛ sɛ 

baworo biara a ɛwɔ asɛmfua no mu nya tuon biako ne no fa yɔnko, sɛ baworo a ɛwɔ 

asɛmfua no mu dɔɔso sen tuon no a, tuon a etwa to na ɛtene kɔ baworo a etwa to wɔ 

asɛmfua no mu so. Bio, sɛ tuon no dɔɔso sen baworo a ɛwɔ asɛmfua no mu a, yɛde tuon a 

etwa to no ka baworo a etwa to wɔ asɛmfua no mu ho. Nhyehyɛe a etwa to no kyerɛ sɛ, 

enni ho kwan sɛ ayɔnkofa nsensan a ɛka tuon ne nnyegyei aba mpɛmpɛnsode bom no 

twitwa wɔn ho anan mu.  

 

6.2.2 Ahyɛnsode Nsensan  

Wɔagyina beae a nnyegyei bi yɛ kɔ so so akyekyɛ konsonante ne baworo akɔ kuw 

abiɛsa KURUKURUWA, SE-AKYI NE DADAMU-BƐTƐƐ mu.  

 

6.3 Ͻmene Akwan binom wɔ Akuapem mu 

Ɔfa abiɛsa mu no yɛhwɛɛ ɔmene akwan binom a ɛda adi wɔ Akuapem kasa 

nkorabata mu.  

 

6.3.1. Baworo Dwumadi  

Ɛdaa adi ɔfa yi mu sɛ, ɛtɔ mmere bi a akyi baworo /u/ ne /ʊ/ tumi hyɛ asɛmfua ase 

ne titiriw Akwamu anaa Kamena mu bere a asɛmfua no kyerɛ ɔdede anaa adeyɛ kasasin 

nhyehyɛe mu. Yehui sɛ, ɔdede nhyehyɛe mu no sɛ EDK1 no yɛ biakofo edinnsiananmu a 

ɛtɔ so abien [wʊ] bata EDK2 a ɛyɛ edin asɛmfua ho a, mpɛn pii ne ka mu no anofafa bata 

dadamu-bɛtɛɛ konsonante /w/ a ɛwɔ edinnsiananmu no mu yera ma ɛka kurukuruwa 

baworo /ʊ/ no nkutoo. Yehui sɛ, ansa na eyi betumi asi no gye sɛ konsonante di asɛmfua 

(adeyɛ anaa edin asɛmfua) a ɛtɔ so abien ne kan.  

 

6.3.2 Anofafa bata Dadamu-so-kɔ  

Yɛsan hui sɛ, anofafa bata dadamu-so-kɔ sɛnea ɛnam KUa/e nhyehyɛe so si wɔ 

Akan mu no, Ofie ka konsonante no wɔ dadamu-so-kɔ kwan so sen Akwamu ne Kamena 

bere a nhyehyɛe no si wɔ asɛmfua asennua ne mɔɔfem ahye so nyinaa.  

 

6.3.3 Kurukuruwa Biakoyɛ  

Ͻfa yi mu no ɛdaa adi sɛ kurukuruwa biakoyɛ da adi wɔ Akuapem mu ne titiriw 

Ofie mu. Yehui sɛ, sɛ edinnsiananmu a edi dwuma sɛ ɔyɛfo wɔ ɔkasamu no mu yɛ 

biakofo edinnsiananmu a ɛtɔ so abiɛsa /ɔ/, dodow edinnsiananmu a ɛtɔ so abien /mʊ/ ne 

dodow edinnsiananamu a ɛtɔ so abiɛsa /wɔn/, na baworo a ɛwɔ adeyɛ asɛnnua mu yɛ 

kurukuruwa a, ɛhyɛ ensii nsianim /rɪ/ baworo a ɛyɛ [-Kurukuruwa] dedaw no ma ɛbɛyɛ 

kurukuruwa ne ka mu.  

 

6.3.4 Baworo Biakoyɛ wɔ Nsɛmfua ahye so  

Ɔfa 3.8.4 mu no yehui sɛ, baworo biakoyɛ wɔ nsɛmfua ahye so no, [+Kan] 

baworo a ɛwɔ edin anaa adeyɛ asɛnnua mu no tene ne kankɔ su no kɔ nsianim baworo a 

ɛyɛ [-Kan] nyinaa so ma ɛbɛyɛ [+Kan] wɔ Ofie ne Akwamu mu. Kamena mu no, [+Kan] 

a ɛtene fi adeyɛ/edin asɛnnua mu no ntra asɛnsin a ɛne baworo a ɛwɔ adeyɛ asɛnnua mu 

bɔ hye no. 

6.3.5 Dadamu-Bɛtɛɛyɛ  

Dadamu-bɛtɛɛyɛ mu no ɛdaa adi sɛ, sɛ [+soro] baworo wɔ ahyɛnsode 

[DADAMU-BƐTƐƐ] anaa [SE-AKYI] ne nyegyeeyɛ akwaa mu toa hwenem [+anim, SE-

AKYI] konsonante /n/ so a, [DADAMU-BƐTƐƐ] baworo no tene ne su no kɔ hwenem 

konsonante no so ma ɛbɛyɛ [DADAMU-BƐTƐƐ] wɔ Ofie ne Akwamu mu bere a Kamena 

ka hwenem [+anim, SE-AKYI] konsonante no. 

 

6.4  Asɛnsin Nhyehyɛe Akwan binom 

Ɔfa anan mu no yɛhwɛɛ asɛnsin nhyehyɛe akwan binom a ɛda adi wɔ Akuapem 

mu.  

 

6.4.1 Konsonante Yera  

Yehui sɛ nnyegyei yera mu no sɛ asɛmfua bi asɛnsin nhyehyɛe yɛ K1B1K2B2 na 

B2 yɛ [+soro] na konsonante a ɛhyɛ baworo n’anim (K2) yɛ waa-mframa puei nnyegyei 

/w/ a, ne ka mu no baworo a ɛtɔ so abien (B2) yera wɔ Ofie ne Akwamu mu wɔ bere a 

baworo a ɛtɔ so abien ne konsonante a ɛtɔ so abien (B2 K2) nyinaa yera wɔ Kamena mu. 

Ɛdaa adi nso sɛ, sɛ mmɔbɔe konsonante /r/ hyɛ baworo a wɔn su yɛ pɛ ntam a, mpɛn pii 

ɛyera wɔ Akwamu ne Kamena mu.  

 

6.4.2 Tuon Fɛm  

Nsɛmfuafɛm mu no dwumadi yi daa no adi sɛ, tuon a nhyɛmu baworo fa anaa 

ɛfɛm ne F na egyina beae (mfitiase/anim, mfinimfini, awiei/to) a nhyɛmu baworo no hyɛ 

wɔ asɛmfua hɔho no mu so na ɛbɛkyerɛ F a ɛbɛfa. Yehui sɛ, sɛ asɛmfua hɔho no wɔ 

konsonante mfofɔreso wɔ n’ahyɛase/mfitiase a, nhyɛmu baworo no fa F. Mmom ɛkɔba 

konsonante mfofɔreso wɔ asɛmfua hɔho no mfinimfini na konsonante a etwa asɛmfua 

hɔho no to nyɛ /m, n, w/ wɔ Akuapem mu a, nhyɛmu baworo a ɛhyɛ asɛmfua hɔho no 

mfinimfini fɛm F a ɛwɔ asɛnsin (baworo) a ɛwɔ n’anim anaa ɛtoa ne so no, na nhyɛmu 

baworo a etwa asɛmfua hɔho no to fɛm F a ɛwɔ asɛnsin (baworo) a ɛwɔ n’anim no.  

Yehui nso sɛ, sɛ asɛmfua hɔho no yɛ asɛnsin biako a, ntwetwemu no ba asɛmfua 

n’ahyɛase (asɛnsin a edi kan) so. Sɛ konsonante mfofɔreso wɔ asɛmfua hɔho 

n’ahyɛase/mfitiase a, S a wɔde ka ntwetwemu wɔ asɛmfua hɔho n’ahyɛase no bɛyɛ 

asɛnsin a ɛtɔ so abien wɔ Akuapem mu, na sɛ konsonante mfofɔreso nni asɛmfua hɔho 

n’ahyɛase a, wɔde S na ɛka asɛnsin a edi kan no.  

 

6.4.3 Konsonante Mfofɔreso Ntewso  

Sɛ nhyɛmu a wɔde di dwuma wɔ Akan nsɛmfuafɛm mu da nkyɛn, na nsɛmfua a 

wɔfɛm fi Borɔfo anaa mpo Akan kasa binom mu wɔ konsonante mfofɔreso n’ahyɛase, 

mfinimfini anaa awiei a, wɔkwati nnyegyei (konsonante) no bi ansa na wɔatumi abɔ 

asɛmfua no so. Kɔnsonante mfofɔreso ntewso mu no migyinaa de Lacy (2006) 

nnyegyeeyɛ beae nhyehyɛe pono ne Spencer (2002) waa-mframa puei nhyehyɛe pono so 

kyerɛɛ nea enti a konsonante pɔtee bi tumi yera anaa wɔkwati wɔ asɛmfua hɔho ne ka mu.  

Ada adi dwumadi yi mu sɛ, mpɛn pii no, sɛ konsonante mfofɔreso no yɛ dadamu-

bɛtɛɛ agyinae /k/ ne nkyeremu /s/ anaa se-akyi agyinae /t/ konsonante a, wɔkwati 

dadamu-bɛtɛɛ konsonante /k/ no. Sɛ konsonante mfofɔreso no yɛ se-akyi nkyeremu /s/ ne 

se-akyi agyinae /t/ a, wɔkwati se-akyi agyinae konsonante no. Afei sɛ konsonante 

mfofɔreso no yɛ hwenem /m/, anofafa /p/ ne se-akyi /t/ konsonante a, wɔkwati anofafa /p/ 

konsonante no. 

 

6.4.4 Baworo Mmamuso  

Ɛdaa adi dwumadi yi mu sɛ, baworo mmamuso wɔ adeyɛ kuw I (nea ne tuon 

nhyehyɛe yɛ S nkutoo) mu no, sɛ baworo no yɛ [+fam] baworo /a/ na konsonante a ɛhyɛ 

baworo n’anim yɛ dadamu-denden ne se-akyi /ʥ/ ne anofafa ne dadamu-denden /ʨ/ a, 

baworo a ɛwɔ adeyɛ asennua mu ne baworo a ɛwɔ mmɔho no mu nsae wɔ biakoyɛ mu. 

 

6.5 Tuon ne Kasammara 

Ͻfa 5.5 kasa faa tuon ne kasammara ho wɔ Akuapem mu. Yehui sɛ, sɛ tuon bi 

sesa wɔ mɔɔfem bi mu a, etumi sesa kasammara a ɔkasamu no wɔ mu kɔ foforo mu.  

 

6.5.1 Daa Kabea ne Twam  Kabea 

Ɛdaa adi sɛ daa kabea ne twam kabea nhyehyɛe mu no sɛ baworo twa adeyɛ no to 

a, wɔtwe baworo no mu sɛnea Dolphyne (2006) kyerɛ no na Ofie ne Akwamu de SF na 

ɛka adeyɛ twam kabea no bere a Kamena de F nkutoo na ɛka adeyɛ no. Bio, daa kabea 

mu no ɛdaa adi sɛ Ofie ne Akwamu de S na ɛka adeyɛ no bere a Kamena de F.   

 

6.5.2 Daabi ne Ͻhyɛ  

Ɛdaa adi sɛ daabi a ne mɔɔfem no yɛ /ǹ/ ne ɔhyɛ a ɛyɛ /ń/ nhyehyɛe mu no, sɛ adeyɛ no fi 

kuw II ne III mu a, Ofie de SF na ɛka adeyɛ no bere a Akwamu ne Kamena de FS.  

6.5.3 Nkɔe/Mmae Anamɔntu Nsianim  

Nea ɛdaa adi bio nso ne sɛ, sɛ nkɔe ne mmae anamɔntu nsianim /bὲ/ ne /kɔ/ a 

ekita F ne adeyɛ a wɔaka aku ho anaa adeyɛ kuw II hyia a, Ofie ne Kamena de S na ɛka 

mmɔho no bere wɔde F na ɛka adeyɛ asɛnnua no. Akwamu de FS na ɛka mmɔho ne adeyɛ 

asɛnnua no.    

 

6.5.4 Daakye Kabea Mɔɔfem Tuon ne Adeyɛ Tuon Nhyehyɛe 

Daakye kabea mɔɔfem /bέ/ tuon ne adeyɛ tuon nhyehyɛe mu no, ada adi dwumadi 

yi mu sɛ S a daakye kabea mɔɔfem wɔ (Dolphyne, 2006) no ne adeyɛ kuw II anaa III a ne 

tuon nhyehyɛe yɛ FS (Abakah, 2005b) hyia a, S a daakye kabea mɔɔfem wɔ no tene koyi 

F a ɛwɔ asɛnsin (baworo) a edi kan wɔ adeyɛ no so. F no bɛyɛ tuon agyanka nanso ɛmfa 

fam gyina mmma mmom ɛno nso tene koyi S a ɛwɔ asɛnsin (baworo) a etwa to wɔ adeyɛ 

no so ma ɛkɔyɛ agyanka wɔ nifa fam wɔ Ofie mu nkutoo.  

 

6.5.4.1 Bio, sɛ daakye kabea mɔɔfem bata ebia-tumi tebeasɛm ‘tùmí’ ho a, edi dwuma sɛ 

ɔhyɛ akwansrɛ nsɛm (Owusu, 2014) na ɛnkyerɛ sɛ dwumadi bi bɛkɔ so daakye mmom 

ɛkyerɛ tumi a ɔyɛfo no betumi adi dwuma a adeyɛ no rekyerɛ no. Eyi nso mu no, daakye 

kabea mɔɔfem S no tene koyi F a ɛwɔ asɛnsin (baworo) a edi kan wɔ adeyɛ no so. F a 

ɛbɛyɛ agyanka no nso tene koyi S a ɛwɔ asɛnsin (baworo) a etwa to no ma ɛkɔyɛ agyanka 

wɔ Ofie mu. 

 

 

 

ˋ 

6.5.5 Tuon ne Ͻdede Nhyehyɛe  

Ɔdede nhyehyɛe mu no, S a ɛwɔ ɔdede edinnsiananmu ne ɔdede edin asɛmfua 

ntam tene kɔ ɔdede edinnsiananmu no so wɔ Ofie ne Akwamu mu bere a ɛtene kɔ asɛnsin 

(baworo) a edi kan wɔ ɔdede edin asɛmfua no so wɔ Kamena mu. Mmom ɛkɔba sɛ [+fam] 

baworo /a/ yɛ nsianim wɔ ɔdede edin asɛmfua/kasasin mu a, S no tene kɔ nsianim baworo 

no so na ɔdede edinnsiananmu no fa agyamafa tuon wɔ Ofie mu. Akwamu mu no, S no 

tene kɔ nsianim baworo no so na Kamena mu no ɛtene kɔ baworo (asɛnsin) a edi kan wɔ 

ɔdede edin asɛmfua no so wɔ bere a ɔdede edinnsiananmu no fa tuon agyamafa. 

 

6.5.6 Tuon Nsesamu 

Ͻfa yi de tuon nsesamu too gua na ɛdaa di sɛ, sɛ edinnsiananmu a enni n’ankasa 

ne tuon ne adeyɛ kuw I hyia a, ɛfa tuon a ɛne adeyɛ ne tuon bɔ abira. Ɛdaa adi sɛ, 

Akuapem mu no, edinnsiananmu no nyinaa ne adeyɛ kuw I tuon bɔ anim gye sɛ biakofo 

ne dodow edinnsiananmu a ɛtɔ so abien wɔ Kamena mu nkutoo na ɛfa tuon a ɛne adeyɛ 

asennua no tuon mmɔ anim. Ɛdaa adi bio nso sɛ, sɛ edinnsiananmu no ne adeyɛ kuw II 

anaa III hyia a, wɔ Akuapem mu no biakofo ne dodow edinnsiananmu a ɛtɔ so abien 

nkutoo na ɛfa tuon a ɛne asɛnsin a edi kan wɔ adeyɛ no mu bɔ anim.  

 

6.6 Adwenkyerɛ 

Nhwehwɛmu a akɔ so wɔ Akuapem mu yi da no adi sɛ ɛnyɛ fɔnɔlɔgyi dwumadi 

no nyinaa na mitumi kaa ho asɛm wɔ Akan kasa nkorabata yi mu. Sɛnea ɛbɛyɛ na 

Akuapem kasa betu mpɔn wɔ nhwehwɛmu fam na aboa ama nkyirimma nso ahu sɛnea 

kasa yi te wɔ fɔnɔlɔgyi mu nti, misusuw sɛ asuafo ne kasahonimdefo nso bɛyɛ 

̊ 

̊ 

̊ 

˚ 

nhwehwɛmu atoa nea mayɛ yi so de ahwɛ fa binom a mantumi anka ho asɛm wɔ me 

dwumadi yi mu.  

Bio, misusuw sɛ, sɛ kasahonimdefo ne asuafo a wodi dwuma wɔ fɔnɔlɔgyi mu ani 

ba Akuapem kasa yi ho, di dwuma no wɔ ntotoho kwan so sɛnea madi kan ahyɛ ase yi a, 

ɛbɛboa ada nneɛma binom a ahintaw wɔ Akuapem kasa yi mu adi na aboa ma Akan kasa 

(Akuapem, Fante ne Asante) no nso adu akyi.   

Dwumadi yi aboa ada no adi sɛ, dwuma ahorow a asuafo ne kasahonimdefo adi wɔ 

fɔnɔlɔgyi mu wɔ Akuapem kasa mu nyɛ nea ɛkɔ so wɔ Akuapem mu nyinaa mmom, ɛyɛ 

Akuapem kasa ne nkorabata bi na fɔnɔlɔgyi dwumadi no kɔ so wɔ sɛnea dwumadi yi ada 

no adi no.  

 

6.7 Muabɔ 

Ͻfa yi ahwɛ dwumadi yi tɔfabɔ ne adwenkyerɛ. Ɛde atifisɛm titiriw a ada adi dwumadi yi 

mu nyinaa tɔfabɔ ato gua.  

NKEKAHO A 

NSƐMFUA BI NKYERƐASE 

1Adwenemusɛm: Eyi kyerɛ obi atrimupɔsɛm/adwene bi a ɔde 

ato gua na afoforo/nnipa dodow no ara agye 

atom sɛ ne dwumadi di mu pɛpɛɛpɛ wɔ 

ɔkwan biara so.   

2Nhyehyɛekwan:  Eyi kyerɛ ɔkwan ne sɛnea adwenemusɛm no 

dwumadi nhyehyɛe te. 

3Nnyegyei Ahosodi Fɔnɔlɔgyi:  Eyi kyerɛ sɛ, tuon a ɛwɔ nnyegyei aba 

(konsonante anaa baworo) mu no di ne ho so 

na ɛnka nnyegyei aba no ho.  

4Kasahonimdefo: Eyi yɛ nnipakuw/onipa a wɔakwadare anaa 

wɔwɔ nimdeɛ wɔ kasa ho wɔ akwan ahorow 

pii so. 

5Ahyɛnsode Soronko: Eyi kyerɛ su soronko a nnyegyei aba bi wɔ 

anaa kuw a nnyegyei aba a wɔn yɛ no yɛ pɛ 

nkutoo wɔ mu. 

6Ahyɛnsode: Eyi kyerɛ su bi a nnyegyei bi wɔ na yetumi 

de kyerɛkyerɛ mu ma ɛda nso fi afoforo ho. 

7Mpɛmpɛnsode: Eyi kyerɛ mpɛmpɛnso a nnyegyei (baworo) 

bi anoden kodu. 

8Nnyegyei aba: Eyi yɛ konsonante anaa baworo a yɛde di 

dwuma wɔ ɔkasa mu. 

9Ayɔnkofa Nsensan: Eyi yɛ nsensan a ɛka tuon mpɛmpɛnsode ne 

nnyegyei aba bom na ɛkyerɛ mpɛmpɛnso a 

dwɛɛdwɛɛwa no kodu wɔ nnyegyei 

(baworo) yɛ mu. 

10Aforosan Ͻhyɛ Nhyehyɛe: Ɛyɛ nhyehyɛe a ɛhwɛ sɛ tuon mpɛmpɛnsode 

a ɛyɛ pɛ na ɛbɛn ho wɔ kasammara mu bɛda 

nso.    

11Ntɔso Nnyegyei Fɔnɔlɔgyi: Ɛyɛ ahyɛnsode a ɛda nnyegyei aba so na 

ɛkyerɛkyerɛ nnyegyei aba no mu, sɛ ebia; 

tuon ne hwemmɔ. 

12Tuon Faako tim: Eyi kyerɛ sɛ, sɛ tuon soafo bi yera wɔ ɔkasa 

mu a, ne tuon a ɛso no nyera mmom etim 

faako a ɛwɔ no.   

13Tuon Agyanka: Ɛyɛ tuon a ne soafo ayera anaa enni soafo 

biara. 

14ANOFAFA: Ɛyɛ nnyegyei (konsonante ne baworo) 

ahyɛnsode a anofa abien no boa ne yɛ mu. 

Anofafa, anobatase ne anofafa bata dadamu-

bɛtɛɛ konsonante ne kurukuruwa baworo na 

ɛwɔ kuw yi mu. 

15SE-AKYI: Ɛyɛ nnyegyei (konsonante ne baworo) 

ahyɛnsode a sɛ tɛkrɛma (ano anaa 

mfinimfini) no ne se-akyi ne dadamu denden 

beae hɔ di ahyia a yetumi yɛ. Dadamu 

denden ne se-akyi konsonante ne anim 

baworo na ɛwɔ kuw yi mu. 

16Anim: Ɛyɛ nnyegyei (konsonante) ahyɛnsode a sɛ 

tɛkrɛma n’ano ne se-akyi beae hɔ di ahyia a, 

yetumi yɛ. Se-akyi konsonante nkutoo na 

ɛwɔ kuw yi mu. 

17DADAMU-BƐTƐƐ: Ɛyɛ nnyegyei (konsonante ne baworo) 

ahyɛnsode a ne yɛ mu no, tɛkrɛma n’akyi 

puw kɔ dadamu-bɛtɛɛ beae hɔ, 

kurukuruwa/akyi baworo ne dadamu bɛtɛɛ 

konsonante na ɛwɔ kuw yi mu. 

18Baworo Beae Ahyɛnsode: Ɛyɛ ahyɛnsode a egyina hɔ ma beae a yɛyɛ 

baworo nnyegyei kuw bi.  

19Ahyɛnsode Nkabom Adwenemusɛm: Ɛyɛ adwenenmusɛm a agyina beae a yɛyɛ 

baworo ne konsonante nnyegyei so aka 

nnyegyei no abom de wɔn akɔ ahyɛnsode 

kuw biako a ɛkyerɛkyerɛ nnyegyei no mu. 

Sɛ ebia; ANOFAFA, SE-AKYI ne 

DADAMU-BƐTƐƐ wɔ baworo ne 

konsonante nyinaa wɔ kuw yi mu. 

20Dadamu-Bɛtɛɛyɛ: Ɛyɛ konsonante a enni dadamu-bɛtɛɛ su wɔ 

ne yɛ mu nya su yi bi. Sɛ ebia; se-akyi 

konsonante /n/ sesa bɛyɛ dadamu-bɛtɛɛ 

konsonante /ŋ/. 

21Kurukuruwa Biakoyɛ: Ɛyɛ bere a baworo a ɛnyɛ kurukuruwa sesa 

ne baworo a ɛwɔ adeyɛ asɛnnua mu sae wɔ 

kurukuruwayɛ mu. 

22Nhyɛmu: Eyi yɛ nnyegyei aba (konsonante anaa 

baworo) a wɔde hyɛ nsɛmfua hɔho a wɔfɛm 

fi kasa foforo mu sɛnea ɛma asɛmfua no ne 

Akuapem asɛnsin nhyehyɛe yɛ pɛ.  

23Nsɛmfuafɛm: Eyi yɛ nsɛmfua a enni Akuapem mu na 

wotumi fɛm fi kasa foforo mu. 

24 Tuon Fɛm:  Ɛyɛ F a wɔfɛm fi asɛnsin a ɛwɔ asɛmfua 

hɔho mu dedaw de ka nhyɛmu baworo. 

25Konsonante Mfofɔreso Ntewso: Ɛyɛ konsonante a ɛfofɔre so wɔ asɛmfua 

hɔho mu na wɔkwati bi ne ka mu esiane 

sɛnea Akuapem (Akan) asɛnsin nhyehyɛe te 

nti. 

26Nnyegyei Beaesesa: Ɛyɛ bere a nnyegyei (asɛnsin) a ɛwɔ asɛmfua 

bi mu tumi sesa ne beae wɔ asɛmfua ne ka 

mu.  

27Tuon Kasa:     Ɛyɛ kasa a ɛde tuon di dwuma. 

28Tuon Agyamafa: Eyi yɛ tuon a sɛ asɛmfua bi nni ne tuon 

pɔtee a ɛfa a wofa no saa ara de ka asɛmfua 

no. 

29Kasammara Dwumadi: Eyi yɛ dwuma a tuon tumi boa di wɔ 

Akuapem kasammara mu. 

30Tuon Nsesamu: Ɛyɛ mɔɔfem a enni n’ankasa tuon fa tuon a 

ɛwɔ mɔɔfen (asɛnsin) a ɛtoa no so no 

abɔanim. 

    NKEKAHO B 

   Asaase Mfoni a ɛkyerɛ Mmeae a wɔka Akuapem Twi 

Asaase Mfoni 1 

 

Beae a efi: Geography Department; Remote Sensing and GIS Laboratory, University of 

Ghana, legon. 

       NKEKAHO D 

Asaase Mfoni a ɛkyerɛ Mmeae a wɔka Akuapem Twi 

Asaase Mfoni 2 

 

Beae a efi: Geography Department; Remote Sensing and GIS Laboratory, University of 

Ghana, legon. 

      NKEKAHO E  

Asaase Mfoni a ɛkyerɛ Mmeae a wɔka Akuapem Twi 

Asaase Mfoni 3 

 

 

 

 

 

 

 

 

 

 

 

            

 

            Beae a efi: http//africanistes.revues.org/docannexe/image/117/img-1.pgn 

NKEKAHO Ɛ 

Asaase Mfoni a ɛkyerɛ Beae a Akuapemfo wɔ 

Asaase Mfoni 4 

 

 

Beae a efi: www.Google Maps World Gazetteer & Google Route Planner.html 

